
PRAKATA

Mengenangi persahabatan saya dengan Kee Hing, saat yang 
paling saya hayati terjadi ketika kami berkencan bersama-sama 
dengan dua gadis muda yang manis pada tahun 1976, di kem 
IVP antara universiti sewaktu kami mengaji di Universiti Malaya. 
Untuk menjayakan  saat itu, kami meminjam sebuah kereta VW 
beetle. Di luar dugaan kami, bukan hanya dua gadis yang datang 
tetapi tiga. Kecewanya!

	 Kee Hing memang seorang yang paling mesra; dia selalu 
berperihatin terhadap orang lain. “Ada teman yang mendatang-
kan kecelakaan, tetapi ada juga sahabat yang lebih karib 
daripada seorang saudara” (Amsal 18:24). Saya menganggap 
Kee Hing sebagai kawan yang lebih akrab daripada seorang 
saudara. Persahabatannya tahan uji segala musim dan waktu. 
Apabila kami bertemu, kami bersekutu ikhlas dari hati kami, 
dan seperti besi kami saling menajamkan sesama, selalu demi 
kebaikan sesama.

	 Kisah hidupnya sebagai guru sementara, staf Scripture 
Union, pekerja gereja Brethren, pengajar di STS, pastor gereja 
Bumiputera, dan akhirnya sebagai pengasas Cornerstone 
Resources sesungguhnya kisah benar tentang kasihnya bagi 
manusia dan Tuhan.

	 Wah,  suatu kisah hidup dan perjalanan hidup yang 
luarbiasa. “Apa yang tidak pernah dilihat oleh mata, dan tidak 
pernah didengar oleh telinga, dan yang tidak pernah timbul di 
dalam hati manusia: semua yang disediakan Allah untuk mereka 
yang mengasihi Dia” (1 Korintus 3:9). Kehidupan Kee Hing dan 
Mei Chan seperti melambangkan ayat Alkitab ini.  Apabila anda 
membaca hidup mereka dari pelbagai sudut, beraneka ragam, 



dan warna pelangi yang mewarninya, anda akan melihat hanya 
Tuhan yang menciptakan irama dan lagunya. Justru atas sebab 
ini, saya mengesyor awak membaca buku yang saya telah 
menjadi saksi banyak halnya.

Encik Albert Teh
Pengasas dan Direktor Pengurusan
Loosyn Sdn Bhd, Tawau



PRAKATA

Membaca cerita Pastor Lam Kee Hing menyedari saya bahawa 
kami mempunyai banyak kawan yang sama. Rodney Siew yang 
membimbing dia kepada Kristus dan kawan-kawan yang masih 
menjadi berkat kepada Pastor Lam dan keluarganya, jugalah 
kawan-kawan saya.

	 Dari saat Pastor Lam bermula sebagai staf Scripture 
Union hingga dia menjadi Direktor Pelayanan Cornerstone, saya 
telah belayar bersamanya dalam segala suka dukanya.

	 Saat Pastor Lam bertemu dengan kekasih hidupnya, Mei 
Chan, kami juga berada di Kem Guru dan murid. Yoke Ling dan 
saya juga mengambil berat ketika mereka menunggu begitu 
lama untuk cahaya mata. Ketika ada orang datang dan 
menanyakan siapa yang mahu mengangkat anak, saya selalu 
memikirkan mereka. Hal ini mungkin tidak lagi diingat oleh 
mereka. Jadi, anda boleh bayangkan betapa gembiranya kami 
ketika mendengar bahawa mereka dikurniakan berkat dua kali 
ganda— Isaac dan Melanie.   

	 Ketika Scripture Union sedang mencari Direktor 
Kawasan Asia Timur dan Asia Barat, kami mencari Pastor Lam.  
Namun, pada waktu itu, pelayanannya di Cornerstone Resources 
sudah begitu maju. Saya memberitahu Ahli Jawatan kuasa kami 
bahawa saya akan menjadi lebih khuatir lagi untuk pelayanan 
Cornerstone kalau Pastor Lam menerima tawaran kami.

	 Ketika menceritakan beberapa cerita ringkas ini, saya 
bersyukur Pastor Lam dan saya dipertemukan.  Saya bersyukur 
kepada Tuhan untuk insan yang menjadi berkat kepada begitu 
banyak orang. Juga, saya bersyukur kepada Tuhan bahawa saya 



mempunyai kawan karib yang selalu ada untuk saya ketika saya 
mengharungi badai dalam pelayaran saya sendiri.   

	 Semoga Tuhan melimpahi berkat-Nya kepada Pastor 
Lam Kee Hing, Mei Chan, Isaac dan Melanie. Berjuanglah terus! 
Pekerjaan kamu tidak sia-sia sahaja. 

Koh Gim Lam
Setiausaha Kanan Scripture Union Kawasan Asia Pasifik 



PRAKATA

Waktu melayang begitu pantas.  Sesungguhnya, untuk mengenal 
Kee Hing ialah untuk mengasihinya. Ketika kami bertemu dua 
puluh tahun yang dahulu, saya begitu terkilan dengan 
kerendahan hatinya, kasihnya yang hangat bagi Tuhan, dan 
perasaannya yang mengebu-gebu untuk melayani Tuhan 
selagi masih ada kesempatan. Dia datang untuk menyampaikan 
tentang Scripture Union, dan saya memberitahu dia bahawa 
kita perlu bertemu. Semuanya tidak terjadi dengan segera tetapi 
Tuhan menyulam susur jalur kita sehingga kami sering bersama 
sehingga terjalin persaudaraan yang melahirkan suatu 
persahabatan yang istimewa.

	 Dia sungguh tulen, begitu mudah disenangi, ya, 
kehangatan dan keikhlasannya. Dalam persahabatan, 
keistimewaannya ialah pengorbanannya yang dilakukan 
dengan lapang hati. Tepat pada musim tertentu dalam hidup 
saya, dia akan memberikan saya buku tertentu yang digunakan 
oleh Tuhan untuk bersabda kepada saya secara peribadi.  Kee 
Hing mungkin tidak menyedari bahawa dia telah menjadi bejana 
yang diutus oleh Tuhan untuk menjadi Barnabas saya. 

	 Dia juga telah bersama dengan saya pada waktu yang 
paling mencabar dalam hidup khusus sewaktu tragedi menimpa 
anak perempuan saya sewaktu kecil. Pada awal-awal pagi, kami 
bersama-sama melihat bagaimana Tuhan membangkitkan dia 
dari maut dan menyembuh matanya yang dibutakan. 

	 Kami juga mengharungi banyak kemenangan dan 
cabaran. Beberapa cerita menarik seperti bagaimanakah 
pencuri masuk ke rumah Pastor Lam, dan bagaimana Tuhan 



yang Maha Esa bertindak juga tersurat dalam buku ini. Sungguh 
ajaib ceritanya. Cerita-ceritanya semua kisah nyata dan selalu 
mengajukan kita kepada Tuhan yang selalu hadir. Yesus 
mengasihi dia dan selalu bercampur tangan untuk 
menyelamatkan dia berulang-ulang kali.  Cerita Pastor Lam akan 
menarik awak kepada Tuhan. Begitulah, semudah itu.

	 Kee Hing adalah salah seorang sahabat karib daripada 
beberapa yang lain yang sungguh saya hargai di bumi.  
Kesempatan menjadi pastor dan mentornya memang suatu 
penghargaan. Susur jalur kehidupan kami tetap disulam 
bersama secara ilahi pada musim ini. Kami masih bertemu 
untuk bersembang dan ketawa. Cerita-cerita ini menggambar-
kan tangan Tuhan atas kehidupannya, dan suatu pengakuan 
atas kesetiaan Tuhan. Selain itu, semua ceritanya juga menjadi 
galakan kepada mereka yang ingin hidup dengan bermakna agar 
dapat meninggalkan satu khazanah kelak. Demi tujuan ini, buku 
ini harus dibaca. 

Pastor Dr Philip Lyn
Pastor dan Doktor Perubatan
 



PRAKATA

Kehidupan Pastor Lam melambangkan lima mutu iaitu lima k: 
Komitmen, ketekunan, kemampuan, keutuhan sifat, keperihati-
nan. Dengan mengakui pertolongan Tuhan, dia telah menjang-
kau lebih daripada lima k untuk menggapai suatu hidup yang 
cemerlang dengan mengukuhkan lapan tiang: iman, keluarga, 
kawan, kewangan, kesihatan, kebahagiaan, buah-buah, dan men-
jadi ayah. Ini bukanlah pencapaian yang sederhana kerana kita 
sering melihat pemimpin yang cukup berjaya tetapi gagal dalam 
salah satu daripada lapan hal ini.

	 Sewaktu anda membaca tentang pelayaran hidupnya 
yang beriman, dia telah menghadapi banyak panggilan yang 
susah—dia terpaksa membuat keputusan yang sulit pada saat 
yang penting, yang akhirnya membentuk keperibadiannya.  
Betapa banyak cabaran yang dihadapinya untuk mempelopori 
pelayanan baru, airmata sukacita dalam kehidupan keluarganya, 
cerita komputernya, dan banyak lagi.

	 Semangatnya untuk mempelopori and menjangkau 
yang baru telah menjadikan dia agen yang memulakan pelbagai 
projek pada musim yang berbeza dalam hidupnya. Akhirnya, 
dia dibimbing untuk mengasaskan pelayanan Cornerstone yang 
juga merupakan satu langkah iman. Pelayanan Cornerstone 
menjadi wadah memenuhi panggilan Tuhan untuk melengkapi, 
memberi kekuatan, memberi galakan kepada pastor Bumiputera 
dan pemimpinnya. Pelayanannya sungguh mencabar kerana 
hanya didukung oleh gereja, organisasi dan orang Kristian. 
Tentu sahaja, pelayanan seperti ini memerlukan keyakinan iman 
dan panggilan yang teguh.  Buku ini bukan sahaja mengisahkan 
perjalanan hidup Pastor Lam tetapi juga Tuhan yang selalu me-
nyertainya.



	 Ini perjalanan hidup Pastor Lam tetapi kamu boleh me-
metik beberapa permata daripadanya bagi hidup sendiri. Buku 
ini boleh menolong anda menilai apa erti kejayaan hidup. 

	 Pastor Lam menunjukkan teladan yang seperti disebut-
kan oleh guru, Kouzes dan Posner yang mengatakan, “Khazanah 
yang anda tinggalkan ialah hidup yang anda jalani.” 

Encik Albert Teo
Pengasas/CEO
Borneo Eco Tours Sdn Bhd
Kota Kinabalu



DEDIKASI BUKU INI

Kasih sayang dan penghargaan kepada:
Ibu bapa yang saya kasihi  Lam Chew Koon dan Puan Koh Sok 
Teng.  Mereka selalu  saya kenangi dalam hati saya.

 	 Isteri setia saya, Mei Chan yang menjadi penolong, 
pendukung dan teman sejak kami berkahwin pada 1978.

	 Dua anak saya  yang  saya kasihi, Isaac and Melanie; mer-
eka mentari jiwa saya yang diberkati Tuhan.

 	 Adik beradik saya  Peggy,  Kee Seng, Hong and Cheng  
dan pasangan mereka, dan juga sepupu saya Koh Min. Terima 
kasih kerana setia di sisi saya ketika saya memerlukan 
pertolongan dan galakan.

	 Mentor dan guru-guru yang telah membawa pengaruh 
rohani dan hikmat dalam hidup saya. Mereka termasuk Pastor 
Rodney Siew and Dr David Tow yang membimbing saya ketika 
saya baru lahir dalam kerajaan Tuhan. Guru-guru dan mentor 
yang saya cintai dan saya hargai atas ilham mereka: Encik David 
Boler, Rev Peter Young, Miss Maud Wilkinson, Rev Koh Gim Lam, 
Mr Paul Ponnampalam, Dr Chong Kwong Tek and Goldie, Miss 
Jeanette Hui, Pastor Chin Chi Kiong, Pastor Serena Shim, dan 
Pastor Susan Tang, 

	 Pastor Dr Philip Lyn senior pastor saya di Skyline SIB 
church. Dia telah menjadi kawan istimewa, mentor dan pastor 
saya sejak kami bertemu pada 1989.



KATA PENGANTAR

Buku ini ditulis hanya dengan tiga tujuan:  

	 Tujuan utama saya menulis buku ini hanya demi 
memberi kemuliaan kepada Yesus Kristus. Saya ingin bersaksi 
akan kasih karunia-Nya, kebaikan-Nya dan rahmat-Nya dalam 
hidup saya. Ya, saya ingin bersaksi bahawa sesuatu yang indah 
dan luarbiasa telah bermula sejak saya bertemu dengan Tuhan 
Yesus pada 1973. Lidah saya tetap mengakui bahawa selama ini 
Dialah Tuhan saya yang indah, Juruselamat dan Sahabat saya. 
Buku ini melukiskan karya tangan-Nya sepanjang hidup saya. 
Cerita saya pada intisarinya cerita kasih karunia-Nya, kuasa-Nya 
dan kasih-Nya yang berkarya dalam insan biasa seperti saya! 

	 Saya juga ingin memenuhi suatu hasrat yang saya telah 
buat pada 2011. “Apakah yang ingin saya lakukan sebelum saya 
meninggalkan dunia ini?” Ini menjadi pertanyaan penting ketika 
saya terlantar sakit di Hospital Queen Elizabeth di Kota 
Kinabalu. Dengan pena, saya mencatat satu senarai yang saya 
impiankan dan ingin saya capai sebelum saya bertemu dengan 
Pencipta.

	 “Mendirikan Dana Pendidikan Bumiputra” menjadi yang 
terpenting dan terutama dalam senarai ini.  Saya bergembira 
sebab saya sudah memulakan impian ini dengan menulis buku 
ini untuk menjanakan dana. Segala hasil jualan buku ini akan 
digunakan untuk mendirikan dana ini, dana pendidikan anak 
Bumiputera.  
  
	 Saya menulis buku ini untuk mengingat tahun yang 
sungguh penting bagi saya secara peribadi. Pada tahun 2013, 
saya merayakan  satu tahun yang begitu istimewa bagi saya. 
Saya merayakan empat peristiwa yang penting dalam hidup aku.



	 Puji Tuhan Yesus, atas angerah-Nya saya merayakan hari 
jadi yang ke enam puluh sebagai insan-Nya.  Saya dilahirkan 
pada 20hb. September pada tahun 1953 di Johor Baru. Selain 
itu, saya sudah hidup sebagai seorang Kristian selama empat 
puluh tahun. Saya dilahirkan kembali secara rohani pada 31hb 
Ogos, 1973 di Kuala Lumpur.

	 Saya juga merayakan tahun yang kedua puluh lima 
dalam pelayanan saya di Sabah. Mei Chan dan saya tiba di Kota 
Kinabalu dengan Feri Malaysia pada 31hb. Ogos, 1988 untuk 
memenuhi panggilan kami.  Saya juga merayakan pendirian 
“Pelayanan Cornerstone” satu pelayanan yang saya asaskan 
secara rohani dalam 2003 di Lahad Datu. 

	 Jadi, saya ingin menyampaikan cerita saya dengan 
sejujur-jujurnya dan tulus ikhlas, dengan semua kekuatan 
mahupun kelemahannya, sulaman hidupku yang seadanya tanpa 
mengikis comotnya. Saya  akan menyampaikan cerita saya, 
manis campur pahitnya, baik pergelutan mahupun kegagalan 
saya.  Dengan berbuat demikian, saya mungkin menceritakan 
peristiwa tertentu yang mungkin  saya tulis dengan terus terang 
baik tentang orang mahupun  gereja atau organisasi tertentu. 
Seandainya ada bahagian dalam cerita saya yang menimbulkan 
perasaan tidak senang hati, saya meminta pengampunan serta 
pengertian kamu.



BAB 1 
Pelayaran Kehidupan 
Rohaniku
 
Jadi siapa yang ada di dalam Kristus, dia adalah ciptaan baru: 
yang lama sudah berlalu, sesungguhnya yang baru sudah 
datang.—Korintus 5:17

Sungguh besar anugerah-Nya
Sungguh manis iramanya yang menyelamatkan pendosa sepertiku, 
Dahulu kusesat tetapi kini ditemui,
Dahulu kubuta tetapi kini kulihat!

Kasih karunialah yang mengajar hatiku untuk takut
Kasih karunialah yang membebaskan ketakutanku
Betapa indah kasih karunia itu nyata
Saat aku pertama-tama percaya!

Melalui banyak mara bahaya, tungkus lumus dan ancaman
Aku sudah harungi
Hanya kasih karunia yang membawa aku selamat sejauh ini
Dan kasih karunia yang akan menuntun kupulang

Mengenangi perjalanan hidup saya, hati saya begitu terharu 
dengan kasih karunia Allah yang telah menuntun saya 
selama empat puluh tahun sebagai orang Kristian, dan 

sebagai hamba-Nya selama tiga puluh lapan tahun. Ya, 
perjalanan yang sungguh luarbiasa bersama Yesus Kristus 
buat insan yang biasa.  Perjalanan luarbiasa ini telah saya 
harungi dengan iringan-Nya yang begitu ajaib dan menarik. 
Setiap babnya diwarni dengan cabaran dan sulaman yang di 
luar dugaan saya.  

	 Perjalanan luarbiasa ini semua bermula apabila hidup 
lama saya berlalu dan bermekar permulaan baru (2 Korintus 
5:17). Hati saya berkumandang dan irama dari kidung 
“Kasih Karunia Ajaib” mengalir dalam sungai hidup saya 
selalu dengan kesyukuran sewaktu saya mengenangi saat 
anugerah-Nya. Saat saya diselamatkan oleh Tuhan saya dan 
saat Dia memberi kehidupan baru. Kasih karunia-Nya yang 
memungkinkan perjalanan saya yang luarbiasa ini!  

	 Perjalanan rohani saya ibarat sederet pelabuhan yang 
saya lalui selama empat puluh tahun sebagai orang Kristian.  
Setiap pelabuhan membawa berkat kenangan serta kebaikan 
Tuhan yang luarbiasa.

Saya menjejak ke kapal saya

Saya menjejaki kapal saya dengan gembira seraya 
memandang pelangi jauh nun di sana. Impian saya bagai 
seekor rama-rama yang begitu cantik yang berterbang di 
tengah-tengah bunga yang harum dan ceria.  Rama-rama 
yang cantik ini tiba-tiba terperangkap dalam tangan dan 
diremuk sehingga sayapnya patah. Pelangi di atas saya 
lenyap dan diganti awan gelap dan badai yang mengancam.

	 Impian ini bermula apabila saya diterima masuk ke 
menara gading untuk mengaji jurusan Ekonomi di ibu kota, 

Kuala Lumpur. Saya melonjak dalam kegembiraan ketika 
saya menerima surat tawaran masuk Universiti Malaya. 
Impian saya untuk menuntut di universiti yang ternama 
kini menjadi kenyataan. “Saya akan menerima sarjana, 
mendapat pekerjaan yang baik, ya mendapat banyak wang 
dan menikmati keseronokan dunia ini!” kata saya sewaktu 
imaginasi saya mencetuskan keindahan hidup kelak yang 
berseri-seri dan mewah.  

	 Hari-hari malap bertandang dan perasaan saya 
selalu bercelaru. Saya merindu akan kampung halaman, 
ibu dan kawan-kawan akrab. Bagai domba sesat, saya 
berjalan dengan kesepian yang menusuk sampai ke kalbu 
saya. Menara gading tidak seperti saya duga, sebaliknya  
hanya kampus yang sepi dan kegersangan kemesraan sanak 
saudara. Saya melangkah dengan hati yang berat kerana 
saku saya juga berlubang, dan saya kesuntukan wang.  
Berkat biasiswa yang  saya harapkan tidak dikurniakan 
untuk pengajian saya. Perasaan bersalah timbul menghantui, 
“Sampai hati kaubiarkan ibu bapamu membanting tulang 
untuk pendidikanmu. Haruskah mereka mesti mengorek-
gorek semua wang untuk pendidikanmu…”

	 Jatuh cinta, seribu indahnya, akhirnya berubah 
menjadi sembilu. Saya yang pertama kali menjalin 
perhubungan romantik berkecaian hati.  Sembilu yang 
sebenarnya ialah saya sudah kehilangan suatu kesempatan 
cemerlang.  Kekecewaan sering membebani fikiran saya, 
hanya setelah dua minggu di Universiti Malaya, saya 
menerima tawaran untuk masuk ke Universiti Singapura. 
Apa daya, saya tidak mungkin berpatah balik kerana wang 
kuliah sudah dibayarkan ke Universiti Malaya. Kesempatan 
gemilang ini lenyap bagai kabut pagi. 

“Seharusnya, saya menuntut bersama pemuda-pemudi yang 
pandai di Universiti Singapura,” kata saya sambil menghela 
nafas panjang.

	 Pengharapan dan kebahagiaan diterima di Universiti 
Malaya berubah menjadi penyesalan kerana justru 
penerimaan ini telah menyebabkan saya melepaskan peluang 
ke Universiti Singapura.  

	 “Betapa indahnya, kalau saya di Universiti Singapura, 
saya dapat berbolak balik ke Johor Baru, kampung saya 
yang tercinta,” keluh saya sambil mengheret kaki yang berat 
seperti besi. 

	 “Begitu berasap bilik ini!” kata saya sambil memicit 
hidung.

	 Rakan asrama sering ketagihan dadah, dan bilik 
kami dijadikan tempat kawan-kawannya bersekutu untuk 
menghisap dadah. Mereka sering khayal di sini.  Saya tidak 
ada tempat yang tenang untuk beristirehat apalagi kejutan 
tinggal bersama seorang penagih dadah sering mengunsing 
emosi saya. Ingin saya melangkah seribu tetapi manakah 
tempat teduhnya.  Bilik asrama saya bagai neraka di dunia 
ketika saya melihat rakan sebilik khayal bersama kawan-
kawannya.

	 Perasaan saya tercampak dalam lembah yang paling 
gelap apabila saya melihat mereka.  Saya merasa sepi, 
dicengkam rasa hampa, rasa bersalah, dan patah hati. 

	 “Biarlah saya mati sahaja,” kata saya dalam 
kesengsaraan.

Pada suatu pentang, saya berfikir baiknya saya membunuh 
diri dan mengakhiri hayat di dunia. Saya mengambil sebilah 
pisau tajam dan merancang mengores urat tangan saya 
lalu berbaring di katil dan membiarkan darah mengalir 
sehingga nyawa saya diambil begitu saja. Namun, ketika saya 
meletakkan pisau pada tanganku, saya merasa bergigil ketika 
merasa sentuhan kedinginan pisau saya. 

	 Saya membayangkan perasaan keluarga saya 
apabila mereka menerima berita malang bahawa saya sudah 
membunuh diri.

	 “Ah Hing…tergamak kautinggalkan kami,” saya 
membayang sedu sedan dan raungan ibu bapa yang 
memukul dada mereka. 

	 Saat itu saya tersentak, saya meletakkan pisau, dan 
tidak mahu memenuhi niat untuk membunuh diri.  Malam 
itu, berjutaan badai bergelora dalam emosi dan fikiranku, 
saya tidak dapat tidur. Saya bagai terperangkap dalam 
pusaran air yang ganas dalam jiwaku. Saya tidak dapat 
bertahan dengan semua kesengsaraan ini.  Saya bersujud di 
katil saya sambil menangis tersedu-sedu dan berdoa. “Tuhan, 
tidak kisah siapa dirimu, dan jika Engkau benar, tolong 
datang dan melepaskan saya daripada kesengsaraan saya. 
Tolong, tolonglah, tunjukkan belas kasihan-Mu!”   

	 Dengan kecapi, saya mahu memuji Allah, Dia 
mendengar seruan saya untuk  pertolongan-Nya. Dengan 
begitu cepat, Dia menghulurkan tangan-Nya dan menarik 
saya dari lubang kesengsaraan.

	 Hanya sehari selepas saya berniat membunuh diri, 

ketukan pintu terdengar di luar pintu asrama saya.

	 “Hi, saya Rodney Siew, mahasiswa tahun kedua,” 
katanya.

	 Saya belum melihat wajah ini di kampus, namun 
dia ingin saya menjemput dia masuk ke dalam bilik saya.  
Wajahnya kelihatan tulus ikhlas dan berbaju kemas.

	 “Yes, how can I help you,” kata saya sambil membuka 
pintu bilik.

	 “Boleh saya masuk? Saya ada berita baik untuk 
kamu,” kata Rodney dengan nada yang penuh keyakinan.

	 Berita baik? Secercah cahaya mencerahkan jiwa 
saya dan memberi saya pengharapan. Dalam keadaan yang 
begini sengsara, saya begitu gembira menyambut kehadiran 
seseorang apalagi yang membawa berita baik.

	 “Sila, sila masuk,” kata saya seraya membuka pintu 
dengan lebar.

	 Rodney duduk di atas katil saya sambil menceritakan 
gelora hidupnya sebelum dia menemui Juruselamat yang 
memberi damai sejahtera kepada dia. Dia menceritakan 
bahawa kehidupannya dibebani masalah kewangan dan 
emosi. Dia berusaha mencari pelepasan dengan pelbagai cara.

	 “Semakin saya menggali lubang untuk melepaskan 
diri saya, semakin besar lubangnya,” katanya.

	 “Jadi, apa yang terjadi?” tanya saya.

Kenangan Dari Facebook

Pastor Lam Kee Hing, orang yang aku kenali pada 6hb. April, 1975 
sewaktu dia membimbing aku dalam doa pada 10hb. April, 10 pagi, 
di Kem Scripture Union di Port Dickson.  

	 Sekembali kita dari kem Su ke JB, awak membawa aku 
untuk membeli satu (T-Square) dari kedai stationari yang terletak 
di tikungan Jln Ibrahim dan Jln Segget.  Waktu ini awak baru 
meluangkan dua jam untuk memuridkan aku dan membimbing aku 
kerana aku baru menerima Kristus. Awak menunggang Honda kecil 
untuk membawa aku pulang, ke rumahku yang terletak di tingkat 
atas kedai ke Jalan Pasir Pelangi yang dekat Jalan Bakar Batu. 

	 Aku bergembira dengan persekutuan akrab dengan awak 
dan juga belas kasihan serta santapan rohani yang kita nikmati 
bersama. Senyuman mentari tiba-tiba berubah dan awan gelap 
berganti. Ayahku turun dari tingkat atas dan nampak aku baru 
kembali dengan Honda kecilmu. Dengan manis awak bersalaman 
dengan ayahku dengan suara dan senyuman mesra. 

 	 "Hello Uncle." Tanpa disedari kita, ayahku mengayunkan 
tamparan pada mukamu. Aku begitu terkejut dan amat malu 
dengan ayahku yang bertindak begitu dengan mendadak.

	 Awak berdiri di samping Hondamu sambil bersenyum dan 
berkata, “Maaf Uncle” tanpa membalas dengan marah. Wah, hari 
itu aku melihat Yesus memancar daripada awak, mentor rohaniku. 
Segera Roh Kudus memberitahu kepadaku, “Jikalau ada yang 
menampar pipi kananmu, berilah pipi kirimu.” Kee Hing, awak 
telah menabur sebiji benih dalam manusia rohaniku untuk hidup 
bagi Yesus hingga kini.

	 Budak gempal yang telah kausentuh dengan hidupmu kini 
telah menjadi saluran untuk menyelamatkan keluarganya, adik-
beradiknya, 160 murid sekolah dan juga banyak gereja di Alor Star, 
Kangar, Penang, Kulim, Senai, Melbourne, Victoria, beberapa 
kota di Negara Filipina,Singapura dan Kambodia. Siapakah yang 
boleh menduga hanya dengan menabur dalam hidup seorang budak 
muda, Tuhan boleh melipatgandakan hingga ke tempat lain? 

	 Saya sungguh berterima kasih kepada awak atas kasih 
dalam Kristus dan bimbingan yang awak berikan kepada aku 
38 lapan tahun lampau. Tuhan memberkati setiap orang yang 
membaca kesaksian benar ini: kuasa memenangi jiwa dan 
memuridkan seseorang.

	 Segala kemuliaan buat Tuhan, Tuan tuaian. Kita menabur 
benih dan Dialah yang mengumpulkan tuaian!

Pelabuhan Kedua : Guru sementara di Sitiawan,  Perak  
1976

Pada April 1976, saya dengan gembiranya meraih Sarjana 
dalam Ekonomi dalam Pengurusan Perniagaan sebagai 
bidang saya. Saya melamar  untuk pelbagai kerja seperti 
kawan-kawan saya.  Sewaktu menunggu untuk jawapan 
positif, saya diberitahu bahawa ada tawaran pekerjaan untuk 
mengajar sementara di sebuah sekolah Kristian di Sitiawan, 
Perak.  Saya melamar untuk bekerja dan diterima segera.

	 Saya ditetapkan untuk mengajar matapelajaran 
Ekonomi kepada murid-murid Tingkatan Enam. Kesempatan 
mengajar ini juga membuka pintu untuk melayani murid-
murid di sekolah.  Saya berbahagia apabila beberapa murid 

Saya sebagai guru sementara di Sekolah Methodist Inggeris, Sitiawan, Perak

saya mengenal Tuhan setelah saya membimbing mereka.  
Saya mengimbas saat pertama saya berkhutbah di mazbah 
Gereja Methodist dengan begitu gementar. 

	 Tugas mengajar saya menamat setelah setahun kerana 
kontrak kerja saya sudah tamat.  Seorang ahli politik yang 
agak berpengaruh telah menolong saya mendapat pekerjaan 
di bank sebagai pegawai bank.  Pada waktu yang sama, mata 
saya tertarik dengan tawaran kerja Scripture Union yang 
diiklankan pada suratkhabar tempatan. Saya melamar untuk 
bekerja di Scripture Union, dan agak hairan ketika diterima 
kerana saya hanya seorang Kristian yang berusia tiga tahun.

	 Perasaan saya berbelah bagi antara dua tawaran kerja 
ini. Manakah yang harus saya pilih?

	 “Tentu kalau saya bekerja di bank sebagai pegawai 
bank, keluarga saya pasti bangga akan saya.  Lagi pula, masa 
depan saya terjamin dengan gaji yang lumayan,” bisik saya 
kepada diri sendiri sewaktu membuat pertimbangan. 

	 Fikiran saya melayang jauh kepada keluarga di 
kampung halaman saya. Perasaan saya bercelaru lagi  kerana 

pekerjaan di bank menjanjikan sesuatu yang lebih menjamin 
bagi saya dan keluarga saya.

	 “Bukankah selama ini kami hidup dalam kekurangan 
dan menanggung beban kewangan?” tanya saya kepada diri 
saya lagi. 
 
	 Kemanisan yang saya cicipi sewaktu melayani 
di kampus dan sebagai guru sementara, membawa 
orang kepada Tuhan, menjadi daya tarikan kuat dalam 
pertimbangan antara dua pekerjaan ini.

	 “Bukankah melayani Tuhan begitu indah juga…” fikir 
saya lagi. Malam sebelum saya membuat keputusan untuk 
memilih pekerjaan, saya berseru dalam tangisan agar Tuhan 
menunjukkan jalan-Nya.  Bukanlah kebetulan pada malam 
itu, saya sedang merenungi satu perenggan daripada Yesaya 
41:8-10 pada saat teduh saya.

“Tetapi engkau, hai Israel, hamba-Ku,
hai Yakub, yang telah Kupilih,
keturunan Abraham,
yang Kukasihi;

engkau yang telah Kuambil dari
ujung-ujung bumi
dan yang telah Kupanggil
dari penjuru-penjurunya,
Aku berkata kepadamu:
“Engkau hamba-Ku,
Aku telah memilih engkau
Dan tidak menolak engkau”

Hari pertama saya di Scripture Union, West Malaysia

Janganlah takut, sebab Aku
menyertai engkau,
janganlah bimbang
sebab Aku ini Allahmu;
Aku akan meneguhkan
bahkan menolong engkau;
Aku akan memegang engkau
dengan tangan kanan-Ku
yang membawa kemenangan

	 Saat ini, Tuhan seakan-akan bersabda kepada saya 
secara lansung melalui ayat-ayat Alkitab ini. Ya, Tuhan 
mengetahui segala keinginan saya dan ketakutan saya.  Ayat-
ayat Alkitab ini memberi saya jaminan dan keyakinan untuk 
naik ke “kapal”  dan melayari ke lautan pelayanan, Scripture 
Union. 

Pelabuhan Ketiga: Staf Scripture Union dari 1977-83 

Saya memulakan pelayanan saya di Scripture Union pada 
1hb. Disember, 1976. Setelah waktu singkat menjalani 

orientasi di pusatnya di Petaling Jaya, saya ditugaskan ke 
Persekutuan Kristian Antara Sekolah (ISCF) di tiga negeri: 
Johor, Negri Sembilan and Melaka. Negeri Melaka ialah 
tempat saya melancarkan pelayananku.

	 Kegelisahan dan kekhuatiran mencengkam perasaan 
saya kerana saya tiada kawan peribadi di Melaka. Ketika 
saya meraba-raba saku saya, hanya ada sedikit wang.  
Secara rasmi, saya tidak diperkenalkan kepada sesiapa pun, 
atau dilatihkan sebelum diutus ke ladang pelayanan. Saya 
seolah-olah dilemparkan dalam kolam berenang wahal saya 
masih belum dapat betul-betul berenang.  Kasih karunia 
dan kebaikan Tuhan menyertai saya, satu pasangan Kristian 
memberi saya tempat tinggal. Saya diberikan satu sudut 
tinggal di tingkat atas sebuah klinik milik seorang Kristian, 
Dr Chong Kwong Tek.

	 Awan keraguan mulai lenyap dan pelangi 
pengharapan semakin terang dalam keyakinan saya.  Kini, 
sudah hampir dua tahun saya melayani di Melaka. Usia 
yang muda dan kekurangan pengalaman tidak menghalangi 
saya untuk memberi yang terbaik kepada Tuhan. Dengan 
semangat yang berkobar-kobar, saya menjalin persahabatan 
dengan pastor-pastor gereja dan pemimpin-pemimpinnya.  
Tanpa berlengah-lengah saya mulai menghubungi guru-guru 
Kristian dan mendirikan beberapa persekutuan Kristian. 
Kapal pelayanan saya belayar dengan begitu tenang.

	 Sekonyong-konyong, badai meniup kapal saya 
sehingga terumbang-ambing. Saya gentar sungguh gentar.  
Dua peristiwa mengejutkan aku hingga batinku bergegar, 
bagai Tsunami jiwa. Dapatkah saya menghadapi mata badai?

	 Kemalangan yang menyayat hati telah terjadi kepada 

salah seorang staf Scripture Union. Saudara Goh Ah Hong 
seperti saya telah menyertai Scripture Union untuk melayani 
mahasiswa, Fellowship of Evangelical Students (FES). Pada 
tahun 1977, kami sekelompok telah pergi menjalani latihan di 
Port Dickson. Saudara Ah Hong tinggal sebilik dengan saya 
sepanjang latihan itu. Kami juga mahasiswa yang lulus pada 
waktu 1976, dan kami pernah pergi beberapa kem yang sama. 
Persahabatan antara kami berdua terjalin akrab.  

	 Pembawaan Ah Hong yang bertampan teguh 
memang sesuai dengan semangat kembara yang disukainya. 
Insan ini sungguh menyenangi kehijauan dan kerahsiaan 
hutan rimba. Lautan juga mengundang kerahsiaan  yang 
luarbiasa bagi insan yang suka alam ini. Saya masih 
mengenangi sukacitanya sewaktu dia menyelam lautan.

	 “Kee Hing, awak belum menikmati keseronokan 
menyelam?  Rugilah kalau tidak melihat keindahan dalam 
lautan…koral, rumput laut, kura-kura, dan ikan yang 
berwarna-warni, amboi indahnya…saya akan membawa 
kamu menyelam, pasti kamu akan menyukainya,” kata Ah 
Hong dengan suatu keriangan apabila dia mengajak saya.

	 Ya, Ah Honglah yang memperkenalkan sukacita 
menyelam kepada saya. Dia sahabat yang ceria. Pada akhir 
latihan staf di Port Dickson, kami mengucapkan selamat 
tinggal. Hati saya sayu waktu itu kerana itulah kali akhir 
kami bertemu. Saya pulang ke Melaka dengan motosikal 
Honda kecil, dan Ah Hong kembali ke kampung halamannya 
dengan kereta Toyota. Ah Hong tidak sempat kembali ke 
kampung halamannya kerana di pertengahan jalan, keretanya 
terjunam ke suatu jurang dan dia dipanggil kembali kepada 
Allah Bapa. Ketika saya menerima berita itu di Melaka, 
saya sungguh terkejut kerana berita itu begitu mendadak. 

Pengalaman pertama mengalami kematian seorang kawan 
akrab memang memilukan saya.     

	 Belum lagi saya pulih dari kejutan berita buruk ini, 
datanglah satu kejutan lagi. Sewaktu menguruskan yang 
diperlukan untuk pengebumian, pemimpin kami perlu 
berurusan dengan hospital dan polis. Saya bersemuka 
dengan tindakan yang menggambarkan kekurangan 
kasih karunia Kristian, dan sifat yang tidak peka daripada 
pemimpin ini. Sebagai Kristian yang muda dan staf junior, 
saya terganggu dalam perasaan dan sedih hati. Peristiwa 
ini menyedari saya dengan kejam dan saya diperhadapkan 
dengan kenyataan.

	 Kejutan datang bertalu-talu walaupun saya belum 
pulih daripada kejutan yang mula-mula ini. Beberapa bulan 
kemudian, sebelum saya sempat mengatasi gangguan 
perasaan oleh kerana dua peristiwa ini, saya seolah-olah 
mengalami gempa bumi yang tertimpa pada saya sendiri.  

	 Hari mendung bermula dengan lawatan oleh seorang 
pemimpin senior dari Petaling Jaya ke Melaka tanpa sebarang 
aturan atau pemberitahuan terlebih dahulu, namun saya 
mengalu-alukan kedatangannya. Apabila dia keluar dari 
keretanya, saya segera menghampirinya untuk memberi 
salam. Suasana hati saya segera menjadi malap kerana 
saya menghidu sesuatu yang tidak baik akan terjadi. Muka 
pemimpin itu kelihatan “seram” dan tiada senyuman terukir 
pada wajahnya apabila dia keluar dari keretanya.  

	 “Saya ingin kamu pergi mengemaskan barang kamu 
dan mengambil beg kamu. Kamu akan segera mengikut saya 
untuk pulang ke Petaling Jaya,” katanya dengan tegas.

Sejenak, saya bingung sebab saya tidak menyangka itulah 
yang akan disuruhnya. Bumi laksana berhenti beredar buat 
seketika bagi saya, dan saya berdiri terbeku di sana sebelum 
saya menjawabnya. 

	 “Apakah yang terjadi ya?” tanya saya seperti budak 
yang kena hukuman tanpa mengetahui kesalahannya. 

	 “Kami sudah menerima aduan mengenai kamu dan 
kami ingin memindahkan kamu keluar dari Melaka dengan 
segera juga,” jawabnya dengan kasar dan ringkas.

	 Kilat sabung menyabung dan saya bagai 
disambarnya! Saya berusaha bersikap tenang dalam 
menghadapi kejutan ini. 

	 “Biarlah saya tahu aduan apakah yang sudah terima 
mengenai saya. Saya pasti semua ini hanya perselisihan 
faham sahaja,” kata saya yang berusaha membela diri dengan 
rendah hati dan tulus ikhlas. 

	 “Usahlah kamu mengetahui aduan itu. Yang hanya 
patut kamu buat, kemaskan semua barang kamu. Ayuh, 
cepat!” katanya dengan tegas.

	 Ya Tuhan, saya sudah dijatuhkan hukuman tanpa 
mengetahui kesalahan yang telah  saya buat. Saya tidak 
diberikan kesempatan untuk menjelaskan diri atau membela 
diri. Dalam keadaan yang terkejut dan fikiran yang kusut, 
saya hanya mengikuti arahannya. Badai menerpa hatiku 
dengan ganas. 

	 Selama tiga jam perjalanan kembali ke Petaling 

Jaya, kami hanya membisu. Begitu banyak pertanyaan 
sedang menyerbu mindaku dan menuntut bagi jawapan-
jawapan adil. Saya dapat merasai pemimpin itu sama sekali 
tidak ada hati untuk bercakap dengan saya. Perasaan saya 
bercampuran rasa malu, kekeliruan, kemarahan,  kegagalan 
dan pengkhianatan! 

	 Setelah istirehat yang singkat, pemimpin yang 
sama membawa saya ke Pulau Pinang dengan tujuan 
untuk memberi kaunseling. Sebaliknya, tindakannya bagai 
hukuman korporal, saya ditempatkan di sebuah rumah yang 
masih diubahsuai. Keadaan rumah ini dan sikap pemimpin 
ini membuat saya sungguh sedih, tawar hati dan terhina. 
Saya ditinggalkan bersendirian kebanyakan waktu dan saya 
disuruh mengaji Alkitab dan beberapa buku rohani. 

	 “Adakah ini bertujuan untuk melambangkan saya 
memerlukan suatu perubahan diri?” saya tertanya-tanya.  

	 Saya berasa seperti ingin meletakkan jawatan.

	 “Haruskah saya diperlakukan dengan sedemikian, 
apalagi daripada organisasi Kristian?” saya tanya dengan 
kecewa.

	 Dalam kesepian dan keheningan bilik, saya 
merenungi apa yang terjadi dengan perasaan bercelaru.

	 “Gajinya pun tidak seberapa, tiada apa-apa nak 
dihebohkan…Mungkin baiknya saya meletakkan jawatan, 
mungkin ini jalan terbaik,” fikir saya. 
 
	 Ujian saat itu bagai arus yang akan menenggelami 

kapal pelayanan saya yang sedang belayar.  Arus-arus 
kedinginan yang melandai saya menyebabkan saya ingin 
patah balik.  Akhirnya, saya tidak menunduk dan mengaku 
kalah kepada ujian ini walaupun begitu menyakiti saya. Dua 
fakta mengarahkan kapal pelayanan saya untuk terus belayar 
walaupun dipukul ombak. 

	 Rakan sepelayanan saya di Scripture Uion  dan 
cabang organisasi kami, Fellowship of Evangelical Students 
banyak memberi saya penghiburan dan galakan.  Mereka 
menasihati saya untuk melanjutkan pelayanan saya.  Kata-
kata hikmat yang salih daripada Cik Maud Wilkinson, 
seorang misionari Irish  menyebabkan saya bertahan dan 
terus membajak dalam pelayanan ini.  Cik Maud memberi 
saya nasihat yang bernilai segunung emas pada hari pertama 
saya di Scripture Union. Suaranya terngiang-ngiang dalam 
telingaku pada saat krisis ini: “Awak mesti tahu panggilanmu 
dengan jelas. Setelah “berbulan madu” dengan organisasi, 
banyak cabaran dan peristiwa yang menyakiti hati akan 
terjadi. Ketentuan kamu untuk melanjutkan dalam pelayanan 
sewaktu bersemuka dengan cabaran dan penderitaan akan 
bergantung betapa jelas pengertianmu akan panggilanmu.”

	 Kebenaran ini membangunkan saya, Tuhan telah 
mengizinkan semua ini untuk menguji kemurnian panggilan 
saya. Namun, betapa sulit ujian ini, saya berdoa dengan 
sungguh-sungguh dan bergelut dengan keputusan saya 
dalam hati selama beberapa minggu. Akhirnya, saya 
berkeputusan untuk tetap dalam pelayanan ini walaupun 
kapal saya dipukul oleh gelombang yang mengegarkan jiwa 
saya.

	 Pemeliharaan Tuhan sungguh indah.  Di tengah-

Saat bahagia, kami disatukan pada 12hb. 
April, 1980

tengah  bulan-bulan yang gelap ini di Pulau Pinang, kasih 
kekasih saya muncul bagai bintang dalam hati saya.  Saya 
telah jatuh cinta dengan seorang guru yang cantik dan salih, 
Cik Tan Mei Chan.  Bab yang indah ini bermula ketika kami 
bertemu di kem ketika dia masih menjalani latihan di Maktab 
Perguruan. 

	 Cinta kami bermekar, kali ini dia sudah tamat 
latihannya di Maktab dan dihantar untuk mengajar di 
sekolah berdekatan Alor Star, ibukota Kedah. Tempat ini 
hanya dua jam dari Pulau Pinang.  Jarak yang dekat ini 
memberi saya kesempatan mengunjungi dia untuk mendapat 
dukungan yang aku perlukan. Saat bersama dengan Mei 
Chan mengurangkan penderitaan saya dan membuat 
bebanku lebih ringan.  Setelah 
berkencan dua tahun, Mei 
Chan dan saya dijabkabulkan di 
gereja Gospel Hall di Jalan Gasing, 
Petaling Jaya.

.

	 Staf senior yang banyak menyebabkan rembesan 
airmataku telah meninggalkan organisasi kami . Kini, 
kedudukan saya di Scripture Union dipulihkan.  Saya diutus 
ke negeri-negeri Timur, Kelantan dan Trengganu, dan saya 
melayani dari sebuah kota kecil yang disebut Bentong di 
Pahang.

	 Jauh di mata dekat di hati, Mei Chan dan saya 

Rumah sewa kami yang harum di Bentong

terpaksa hidup berjauhan hampir selama lapan bulan. Mei 
Chan masih mengajar di Alor Star dan saya melayani di 
Bentong di timur. Mei Chan dipindahkan ke Bentong untuk 
mengajar pada akhir tahun atas anugerah Tuhan. 

	 Rumah kami yang pertama di perbatasan Kampung 
Cina Baru sungguh “wah sungguh harum.” Di sebelah 
kiri rumah kami merupakan tempat longgokan sampah. 
Bagaimana pula dengan yang di kanan rumah kami? 
Setiap hari kami menghidu bau getah kerana rumah kami 
di sebelah kiri disewakan untuk menyimpan kepingan 
getah! Kemanisan madu perkahwinan kami, dan cinta kami 
memberi kami ilham hidup sukacita meskipun campuran 
bau sekeliling rumah kami cukup wangi! Hanya setelah dua 
tahun kami berpindah ke tempat yang lain.

Waktu hampir tiga tahun ini dipenuhi dengan kenangan 
indah. Kami segera memulakan persekutuan Kristian di 
sekolah menengah Mei Chan sewaktu dia mulai mengajar 
di Bentong. Banyak muridnya tersentuh oleh Injil dan kasih 
Kristus. Rumah kami yang sederhana menjadi tempat 

Persekutuan pemuda-pemudi di rumah kami

pertemuan pemuda-pemudi dari gereja dan Kampung Baru 
Cina. 

Pelabuhan keempat:  Pastor di Temerloh Gospel 
Chapel, Pahang, 1983-86

Kapal saya belayar ke Temerloh setelah saya melayani di 
Scripture Union selama tujuh tahun. Bab yang baru ini 
bermula apabila saya menerima undangan untuk menjadi 
pastor  di gereja “Temerloh Gospel Chapel” di Pahang. Untuk 
bab baru ini, Mei Chan dan saya berpindah dari Bentong ke 
Temerloh pada tahun 1983 untuk menggembalakan gereja 
Brethen yang kecil. Keanggotaan gereja ini agak unik kerana 
kebanyakan anggota gereja itu terdiri daripada guru sekolah 
kerajaan, dan tiga guru besar. Selain itu, juga ada beberapa 
keluarga dan beberapa pemuda-pemudi.

Gereja “Temerloh Gospel Chapel”

Saya mula menyedari bahawa menggembalakan gereja kecil 
memang perubahan yang cukup besar dibandingkan dengan 
pelayanan di Scripture Union.  Di Scripture Union saya pergi 
ke serata tempat, meliputi kawasan yang lebih luas. Sebagai 
pastor sebuah gereja yang kecil, saya  menetap di suatu 
tempat dan menguruskan masalah anggota dan memenuhi 
keperluan mereka.

	 Sehati sejiwa dalam pelayanan memang bimbingan 
Tuhan bagi Mei Chan dan aku. Kami berkeputusan  untuk 
melayani sepenuh masa dalam tugas penggembalaan di 
gereja. Dengan penuh keyakinan,  Mei Chan meletakkan 
jawatannya sebagai guru. Dengan semangat berkobar-kobar,  
kami menghadapi tugas dan cabaran penggembalaan ini.  
Tuhan memampukan kami berhasil dalam tiga hal semasa 
kami menggembalakan gereja Temerloh selama tiga tahun.

	 Rahmat Tuhan telah mendatangkan banyak buah 
dalam pelayanan pemuda-pemudi. Guru-guru Kristian 
di gereja kami turut berjerih payah dan memberi dedikasi 
mereka untuk membangun  pelayanan ini. Kami memulakan 
satu persekutuan Kristian di asrama kami, mengendalikan 

sekolah minggu setiap minggu dan beberapa program 
pemuda-pemudi.  Kami bergabung dengan Scripture Union 
untuk mengadakan kem penginjilan pada percutian sekolah.  
Kasih karunia telah menjangkau dan mempengaruhi banyak 
anak kecil, pemuda-pemudi dan pelajar-pelajar bagi Tuhan, 
Yesus Kristus kita. 

	 Satu lagi pelayanan kami yang menghasilkan buah 
ialah Pusat Penginjilan yang kami dirikan dekat Kota 
Mentakab, yang sekitar 10 kilometer dari Temerloh. Dengan 
tanpa berlengah-lengah, kami menyewa sebuah kedai di 
tingkat dua untuk memulakan “Mentakab Gospel Centre”  
yang bertujuan membawa kanak-kanak dan pemuda-pemudi 
untuk mengenal Tuhan.

	 Demi pelayanan ini, kami berpindah dari Temerloh 
untuk tinggal di Pusat Penginjilan ini.  Kami melihat rahmat 
Tuhan atas pelayanan ini; setiap minggu pusat ini berlimpah-
limpah dengan anak-anak dan pemuda-pemudi. Pada hari 
minggu, bilik tidur kami kadangkala digunakan untuk 
pelayanan kerana kesuntukan tempat. 

	 Menaburlah benih dalam hidup anak-anak dan kita 
akan melihat keajaibannya.  Pada suatu hari setelah ibadat, 
seorang wanita muda India, bersalaman mesra dengan kami.  
Hati kami melonjak dengan kesyukuran kepada Tuhan 
apabila kami diberitahu bahawa pada waktu kecil, dia datang 
ke Pusat Penginjilan kami. Pada waktu itu, dia seorang anak 
kecil daripada keluarga India yang belum mengenal Tuhan, 
dan kini dia seorang jurutera di Petronas. Buat beberapa 
musim, kami diberikan kesempatan beribadat bersama dia di 
Skyline SIB di Sabah. 

	 Pelayanan kami yang ketiga yang masih berbuah 
hingga kini ialah Pelayanan Orang Asli di Tasik Bera. 
Kampung ini kira-kira dua jam kalau kita bertolak dari Kota 
Temerloh. Sesungguhnya, pelayanan ini dekat dengan hati 
kami.  Kami dituntun ke pelayanan Orang Asli melalui suatu 
kejadian ilahi. Cerita ajaib ini bermula dengan begitu indah. 

	 Pada suatu hari seorang saudara Kristian dari gereja 
tetangga di Mentakab telah pergi memburu di hutan.  
Ajaibnya, dia terserempak dengan sekelompok Orang Asli 
yang memberitahu dia bahawa mereka adalah orang Kristian. 
Mereka memberitahu dia bahawa pemimpin mereka, Pak 
Long sedang sakit tenat dan meminta doa seorang pastor. 
Saudara seiman ini mulai meminta pastor gerejanya untuk 
pergi berdoa namun dia tidak dapat ke sana. Saudara itu 
kemudian datang kepada Mei Chan dan saya. Kami dapat 
merasa dalam roh  bahawa kami perlu segera ke kampung itu 
untuk mendoakan Pak Long. 

	 Dengan segera kami memandu ke Bukit Rok, 
kampung Orang Asli melalui jalan raya yang bertanah 
liat. Kami segera sampai di sebuah pondok kecil yang 
berjangkung. Bagai berjalan dalam gelap, kami berusaha 

melihat dan berjalan ke arah pesakit yang terbaring di tikar. 
Bau kencing mengundang kedatangan kami, Pak Long kurus 
kering dan tubuhnya bagai lidi. Pak Long yang sudah sakit 
tenat lebih daripada seminggu terlalu lemah untuk duduk. 
Jelas, dia berada di penghujung riwayatnya. Sewaktu saya 
membongkok untuk melihatnya, dia menarik saya dekat 
kepadanya untuk berbisik sesuatu. Namun, saya tidak dapat 
mendengar apa yang dikatakannya. 

	 “Biarlah saya berdoa untuk kamu,” kata saya dengan 
hati yang terharu dengan keadaannya. 

	 Dengan sedikit senyuman yang memekar pada 
wajahnya, dia mengangguk-angguk, lalu kami berpegangan 
tangan dan berdoa. Kami meninggalkan kampung asli 
dengan berjanji akan kembali minggu depan. Namun, 
hari berikutnya, anak Pak Long datang ke kota untuk 
memberitahu kami bahawa ayahnya sudah meninggal dunia.

	 “Ayahku meninggal dunia setengah jam setelah 
Pastor meninggalkan kampung kami. Kami berharap pastor 
boleh datang mengembumikan ayah kami,” kata Pak Husin 
dengan suara lembut.

	 “Boleh, kami akan datang segera,” kata saya dengan 
suara penuh simpati.

	 Setibanya di kampung, penduduk di sana sudah 
mengembumikan mayatnya yang sudah reput.  Kami ke 
tempat perkuburan di mana banyak penduduk berada di 
sana.  Saya berdiri di kubur sana dan mengambil kesempatan 
untuk memberitakan Injil.  Dari permulaan yang sederhana 
ini, Injil tersebar dalam kalangan penduduk Orang Asli di 
Bukit Rok.    

Sesungguhnya saya dapat melihat tangan Tuhan yang 
esa dalam pertemuan saya dengan Pak Long sebelum dia 
dipanggil kepada Tuhan.  Pertemuan saya  dengan Pak Long 
bagai lilin yang sinarannya yang lama menyalakan lilin baru. 
Lilin yang baru itu menyinari lebih lama dan menjadi lebih 
terang.

	 Cerita tentang cara Injil masuk ke dalam kampung 
Orang Asli baru kami tahu setelah bersama mereka. Beberapa 
misionari Batak dari Indonesia telah menginjili mereka 
sebelum Perang Dunia yang Kedua. Sebelum serangan 
Jepun di Tanah Malaya, misionari-misionari telah kembali ke 
Indonesia. Mereka memberi tugas penggembalaan ini kepada 
Pak Long. Dengan setia, dia telah menggembalakan mereka 
sebaik mungkin selama ini sehingga menghembus nafasnya 
yang terakhir.   

	 Hanya Allah dengan cara yang ajaib telah mengatur 
pertemuan seperti ini, menuntun seorang pastor berbahasa 
Inggeris dari kota untuk berjumpa dengan Pak Long. Seorang 
Cina yang berpendidikan untuk membangunkan gereja di 
tengah-tengah  Orang Asli  yang miskin di hutan Pahang.  
Memang, jalan-jalan Allah  dan aturan waktu-Nya tepat 
seperti yang difirmankan-Nya dalam Yesaya 55:8.

“Sebab rancangan-Ku bukanlah rancanganmu, dan jalanmu 
bukanlah jalan-Ku, demikianlah firman TUHAN.”

	 Sekumpulan lelaki dari “Temerloh Gospel Chapel” 
mengambil giliran untuk pergi kepada Orang Asli setiap 
dua minggu untuk berkhutbah, mengajar dan memuridkan 
mereka yang baru percaya. Beberapa kali, Mei Chan 
menyertai pelayanan kami. Kami bertemu di rumah Pak 

Khutbah di lapangan khutbah 
terbuka                       

Membaptis Orang Asli baru                     

Anggota pelayanan OA, 1984                                     Natal pertama dengan saudara OA 

Husin yang kemudian menjadi pemimpin masyarakat 
Kristian yang kian bertumbuh.
  
	 Hari Natal pada 1984 sungguh istimewa. Pemimpin-
pemimpin Temerloh bersetuju kami membatal semua 
program di Temerloh Gospel Chapel dan seluruh jemaah 
kami merayakan Natal bersama-sama Orang Asli di 
kampung mereka. Perayaan Natal kami sungguh gembira 
dan indah. Yang terindah ialah 77 Orang Asli baru 
dibaptiskan dalam sungai pada hari itu!

Gereja Baru—Gereja Bukit Rok 

Jumlah Orang Asli yang percaya semakin bertambah akibat 
daripada penginjilan kami di kampung itu. Kami bertemu di 
rumah Pak Husin pada mula-mulanya sehingga rumah itu 
tidak dapat memuat orang yang percaya dan mereka yang 
sedang mencari Tuhan. Kami merasa sudah tiba waktunya 
untuk membangun sebuah gereja baru. Pak Husin dengan 
murah hati menderma sebidang tanahnya yang lapang 
untuk membangunkan gereja baru itu.  Anggota gereja kami 
mencari dana untuk pembangunan gereja itu.  Sewaktu gereja 
itu hampir siap dibangunkan, kami menghadapi cabaran 
baru.

	 “Bangunan ini haram kerana dibangunkan tanpa izin 
daripada pejabat daerah Temerloh,” kata beberapa pegawai 
dari (JAKOA), Jabatan hal-ehwal Orang Asli. 

	 Mereka terdiri daripada beberapa pegawai kerajaan 
dan dua polis. Walau bagaimana pun dengan banyak doa 
dan keyakinan yang kami berikan kepada saudara-saudara 
seiman Orang Asli, bangunan itu siap. Puji Tuhan, tidak 
ada ancaman daripada JAKOA lagi. Gereja induk ini telah 
melahirkan tiga belas gereja di kawasan ini. Puji Tuhan, atas 
karya-Nya yang ajaib.

Kami bergembira dengan pelayanan kami yang “Berjaya” 
di Gereja Gospel Temerloh dan memberi kemuliaan kepada 
Tuhan yang telah memampukan kami dengan kasih karunia-
Nya.  Kami menghadapi begitu banyak cabaran kerana 
sejarah gereja ini dan pemimpin-pemimpin yang kurang 
pengalaman di Gereja Gospel Temerloh yang kami layani.

	 Banyak perselisihan yang tidak ditangani 
sebelum ini dan perbezaan antara pemimpin-pemimpin 
juga menyumbang terhadap cabaran ini.  Kekurangan 
pengalaman dan kurang kedewasaan saya dan Mei Chan, 
serta  kekurangan pengetahuan kami tentang sejarah gereja 
ini telah menyebabkan kami berbuat banyak kesilapan 
sewaktu menggembalakan gereja ini. Memang, kami ada 
banyak semangat tetapi kesuntukan hikmat.

 	 Salah satu kesilapan awal yang kami lakukan ialah 
kami telah berusaha untuk membawa banyak perubahan 
di gereja ini. Kami gagal menjalin perhubungan yang kuat 
bersama dengan pemimpin-pemimpin dan anggota Jemaah 
terlebih dahulu.  Perubahan yang telah kami bawa disambut 
dengan perasaan tidak senang daripada beberapa anggota 
Jemaah. Satu hal lagi yang mengeruhkan air ialah saya dan 
Mei Chan dicap Karismatik.  Segera, beberapa perbezaan 
ditegakkan antara kami dan beberapa pemimpin konservatif 
dalam gereja tradisional ini wujud.

	 Pada 1986, setelah melayani selama sepuluh tahun, 
Mei Chan dan saya merasa wajarlah kami beristirehat 
daripada pelayanan kami. Kami perlu mengambil waktu 
untuk memperbaharui jiwa kami dan untuk disegarkan bagi 
musim yang akan datang dalam kehidupan dan pelayanan 
kami.

“Sayang, saya rasa sudah waktunya kita melengkapi diri 
kami dengan pendidikan teologi,” cadang aku kepada Mei 
Chan.

	 Setelah kami berbincang, kami berdua bersetuju kami 
akan belayar ke Singapura untuk maksud ini.  

Pelabuhan Kelima: Discipleship Training Centre, 
Singapura  1986-87

Kapal kami belayar untuk membuka satu bab lagi dalam 
kehidupan kami. Segala harta kami di dunia ini dilelong 
dan kami pun belayar ke Singapura pada tahun 1986. 
Kami mengaji Diploma Lepasan Ijazah di Singapura, dan 
menyelesaikan pengajian kami pada tahun 1987.

	 Pusat pemuridan yang disebut “Discipleship 
Training Centre” telah didirikan oleh Overseas Missionary 
Fellowship (OMF)  untuk melengkapi  graduan Kristian 
dengan pendidikan teologi dan pelayanan. Kelas kami 
terdiri daripada mahasiswa-mahasiswa  dari India, Pakistan, 
Indonesia, Singapura dan Malaysia.

	 Penekanan di Discipleship Training Centre ialah 
Teologi  dalam konteks Asia, cara hidup bermasyarakat 
dan pelayanan praktikal. Pelayanan praktikal termasuk 
pendedahan dan pengalaman dalam Penginjilan, Pelayanan 
Pemulihan Penagih Dadah, Pelayanan Orang Asli dan 
Pelayanan ke Penjara. 

	 Pada keseluruhannya, pendidikan teologi kami 
sungguh bermanfaat bagi kami. Inilah waktu kami 

47

Pelayaran Kehidupan Rohaniku



Discipleship Training Centre, Kelas 1986-87

meletakkan asas-asas yang kukuh dalam firman Tuhan. Ia 
menajamkan pengertian kami dan melebarkan pandangan 
kami apabila kami mempelajari teologi dari sudut pandangan 
Asia. Persahabatan kami terjalin erat dengan kawan-kawan 
kami dari pelbagai benua di Asia. Kami saling mengasah 
keperibadian kami kerana kami dari pelbagai kebudayaan 
dan latar belakang. Kami dicabar dari sudut perspektif dan 
prioriti kehidupan kami. 

	
	 Kami perlu menulis kertas kajian; satu kertas yang 
perlu saya tulis telah menyentuh emosi saya yang terdalam: 
Perhubungan Bangsa di Malaysia.  Saya tidak menyedari 
bahawa kebencian saya terhadap golongan yang terbesar 
tertanam begitu dalam di hatiku. Ini berpunca daripada 
perasaan bahawa kami telah didiskriminasi  dan betapa saya 
dikesampingkan kerana bangsa saya. Ketika saya menulis 
kertas kajian ini, saya bergelut dengan perasaan marah saya. 

	 “Ya Allah, aku mesti mengampuni mereka. Tolonglah 
aku tidak terus marah dan membenci…” serulah saya dalam 
tangisan doa.

Ombak perasaan saya begitu ganas sehingga saya tidak dapat 
tidur hampir seminggu. Saya dapat merasa kemarahan dan 
kebencian mengalir keluar dari setiap liang tubuh saya!

	 “Ya Allah, lepaskan aku dari kebencian ini, 
sembuhkan jiwaku!” saya menangis tersedu-sedu.

	 Wah, saya merasa seperti satu nanah besar dalam jiwa 
saya ditusuk oleh satu jarum ilahi.  Inilah pentahiran jiwa 
yang amat saya perlukan—semua nanah dipicit keluar.

	 Pengalaman yang luarbiasa dalam kehidupan saya 
ialah penglibatan saya di pusat pemulihan dadah yang 
dipanggil “Helping Hands” (Tangan-tangan yang Menolong). 
Pusat ini terletak di seberang jalan DTC.  Mata saya 
dibukakan sehingga saya dapat melihat kuasa pembinasaan 
dadah dalam kehidupan seseorang dan keluarga mereka. 
Juga, saya melihat kuasa Injil yang dapat melepaskan 
seseorang daripada kebelengguan dadah.

	 Pada hujung minggu, Mei Chan dan saya melayani 
di sebuah gereja yang dipanggil Grace Church.  Kami 
sungguh bersyukur atas pengalaman yang diberikan kepada 
kami di sini; gereja yang kecil tetapi memainkan peranan 
besar dalam hidup kami. Selain berkhutbah dan mengajar, 
kami diberikan kesempatan untuk melibatkan diri dalam 
kelompok sel. Kami juga diberikan kesempatan  memberi 
kauseling sebagai gembala gereja. Keramahan, kemesraan, 
kasih dan kemurahan yang ditunjukkan oleh gereja ini tak 
pernah lekang dari ingatan kami.  Sahabat-sahabat yang kami 
berkenalan di sini tetap abadi sampai kini. 

Pelabuhan keenam: Staf Scripture Union Sabah, 
1988-91

Sebelum kami menyelesaikan pengajian kami di DTC, Mei 
Chan dan saya berdoa bersungguh-sungguh bagi masa 
depan kami.  Kami menghantar permohonan dan menerima 
lapan undangan untuk menjadi pastor.  Satu undangan yang 
lain datang daripada Scripture Union untuk menjadi staf di 
Sabah. 

	 Kami mencari kehendak Tuhan namun yang menjadi 
panggilan Makedonia kami datang dari Scripture Union, 
Sabah. Jadi pada tahun 1987, kami mengunjungi Sabah 
untuk memastikan panggilan kami itu memang benar. Pada 
waktu saya menginjak kaki saya di Sabah, saya dapat merasa 
keyakinan dan kepastian dalam jiwa daripada Roh Kudus. 
Inilah tempat yang diingini oleh Tuhan bagi kami. Scripture 
Union Sabah bertemu dengan kami dan menawarkan kami 
untuk bekerja sebagai staf. 

	 Pada 28hb. Ogos, setelah berkali-kali menitis airmata 
dan mengucapkan selamat tinggal bersama keluarga dan 
kawan-kawan, kami memasukkan semua harta kami di dunia 
dalam van Nissan. Dengan penuh semangat, kami memandu 
dari Johor Baru ke Pelabuhan Klang. Kami pergi ke Sabah 
dengan feri. Pelayaran kami seharusnya mengambil enam 
jam. Kapal kami bersinggah di Singapura, Kuantan and 
Kuching sehingga kami baru sampai setelah tiga malam dan 
empat hari! Akhirnya, kami tiba di Kota Kinabalu pada  31hb. 
Ogos, 1988.  

	 Kami disambut hangat oleh sepasang suami isteri,  
Encik Christopher Hoh dan isterinya. Mereka membawa 

Feri yang membawa kami dari Port Klang ke Kota Kinabalu 

kami untuk bersantapan tengah hari, dan dengan ramah 
menerima kami sebagai tamu di rumah mereka.

	 Scripture Union Sabah pada waktu itu tidak 
mempunyai seorang staf selama enam tahun sebelum 
kedatangan kami. Pelayanan ini dikendalikan oleh satu 
ahli jawatan kuasa kecil yang sungguh berdedikasi sejak 
permulaannya.  Pelayanan ini terdiri daripada sebuah kedai 
buku, sebuah pusat kem Kristian, dan persekutuan Kristian 
di enam sekolah. 

	 Kami diterima dengan hangat oleh AJK dan diberikan 
pengutusan yang rasmi. Kami melayani dengan begitu 
berkobar-korbar pada beberapa bulan yang pertama di 
tanah yang baru ini, bertemu dengan orang yang baru dan 
mendirikan pejabat yang baru. 

	 Setelah beberapa bulan, kapal kami dipukul oleh 
ombak dan terumbang ambing. Cabaran lepas cabaran 
memburu saya dan saya terpaksa berhadapan dengan 

Ibadat Pengutusan di 
Scripture Union, Sabah

masalah. Ahli Jawatan Kuasa yang berdedikasi tinggi ini 
mempunyai corak dan pemikiran yang tetap mengenai 
cara mengendalikan pelayanan. Sebagai satu-satunya staf, 
harapan mereka terhadap saya selangit tingginya. Lagi pula, 
kerja kami cukup berat. 

	 Selain itu, saya melakukan beberapa kesalahan yang 
dianggap oleh mereka hal yang cukup besar.  Akibatnya, 
perbezaan antara kami semakin memisahkan kami sehingga 
terwujud jurang perbezaan. Untuk merumitkan keadaan 
kami, dua anggota AJK juga beribadat di gereja yang 
sama dengan kami. Kerja yang berat, perbezaan falsafah, 
keperibadian dan gaya kepemimpinan berbeza bergabungan 
untuk membuat saya merasa hampa. 

	 Pada tahun yang ketiga, saya membuat keputusan 
untuk meletakkan jawatan saya di Scripture Union dan juga 
meninggalkan gereja tempatan itu. Hatiku sakit kerana saya 
merasa seperti ditolak dan menanggung satu kegagalan 
peribadi. Namun, saya tiada pilihan lain kerana kegirangan 
saya di ladang pelayanan sudah melayang dan saya tidak 
dapat melayani dengan sungguh-sungguh lagi.

Pensyarah di Sabah Theological Seminary 1992-93

Pemeliharaan ilahi telah mengatur pelayanan yang baru bagi 
kami. Dean dari Sabah Theological Seminary menawar saya 
untuk mengajar di sana. Kami juga menjadi anggota gereja  
Baptis di Likas. Tanpa dugaan kami, langkah ini membawa 
banyak pembaharuan rohani, emosi dan jasmani bagi kami. 

Pelabuhan Ketujuh:  Sebagai Pensyarah STS 1991-92

Di Sabah Theological Seminari, saya ditugaskan untuk 
mengajar Teologi Penggembalaan dan Hermeneutik.  
Saya juga ditugaskan untuk menyelenggarakan Program 
Pendidikan di Ladang. Saya sungguh bergembira mengajar 
dan Pendidikan di Ladang juga memberi saya banyak 
kesempatan bersama murid yang ditugaskan di ladang.

	 STS pertama-tama didirikan untuk memberi kursus 
selama setahun untuk melatih pastor-pastor ketika suku 
Hakka Jemaah Cina, BCCM melayani dalam kalangan suku-

suku asli di Sabah. Kemudian programnya berkembang 
menjadi dua tahun, dan di bawah pimpinan Rev Dr Datuk 
Thu En Yu,  STS menjadi seminari yang penuh.  Seminari ini 
menggunakan Bahasa Malaysia sebagai Bahasa pengantarnya 
dan juga menawarkan kursus dalam Bahasa Cina dan Bahasa 
Inggeris.

	 Pengalaman mengajar selama dua tahun di sini 
memberi saya pandangan yang mendalam dan kaya terhadap 
kehidupan suku-suku Bumiputera di sini. Pengalaman ini 
sungguh berguna bagi pelayanan saya sebagai pastor di 
gereja Bumiputera dan juga sebagai mentor kepada beberapa 
pastor dalam kalangan suku-suku ini.

Pelabuhan Kelapan: Sebagai Pastor  Gereja Maranatha  
1993-2003

Pada 1993, Mei Chan and saya diundang menggembalakan 
Gereja Maranatha di kawasan Penampang.  Penampang itu 
tempat suku Kadazandusun, suku etnik yang terbesar di 
Sabah.  Gereja-gereja di kawasan ini kebanyakannya  Gereja 
Katolik. 

	 Kami mengambil langkah ini setelah kami beribadat 
di Gereja Baptis Likas. Gereja ini digembalakan oleh Pastor 
Chin Chi Kiong yang bersemangat dan yang mementingkan 
Kerajaan Allah.  Di bawah kepemimpinannya, banyak gereja-
gereja baru didirikan di kalangan suku Bumiputeras, dan 
pelayanan ini mulai menerima sokongan. Gereja Maranatha 
Church adalah salah satu gereja yang mendukung pelayanan 
ini.

Pelayanan Gereja Maranatha 
yang sederhana  

Diutus sebagai Pastor Baru  

Pada tahun 1992, ibadat dimulakan di sebuah rumah kayu 
jangkungan di kampung yang di panggil Kampung Inobong, 
kawasan Penampang.  Gereja ini berkembang dengan cepat 
setelah didirikan beberapa bulan dan keperluan untuk 
seorang gembala sungguh mendesak. Mei Chan dan saya 
diundang menjadi pastor mereka dan kami diutus oleh 
Gereja Baptis di Likas. 

	 Langkah ini mendatangkan perubahan dan 
penyesuaian yang besar bagi kami yang selama ini tinggal di 
Malaysia Barat, di kota dan dalam kalangan orang Cina yang 
berbahasa Inggeris.  Kini, kami melayani di kalangan gereja 
yang berbahasa Melayu dan Kadazandusun di kampung.
Penyesuaian kebudayaan, jasmani dan emosi begitu 
mencabar khususnya bagi isteriku namun dia berjaya 
menerima semua perubahan. Kadangkala dia kesepian dan 
berperasaan frustrasi. Mengenangi pelayanan di Gereja  
Maranatha, kami memang mempunyai banyak kenangan 
yang menarik dan teruja. Kenangan yang tidak luput 
daripada ingatan kami terjadi pada hari pertama dalam 
pelayanan kami.

Cuaca sungguh panas hari itu dan tanahnya sungguh gersang 
di sebuah rumah yang kami kunjungi. Pasangan yang kami 
kunjungi tinggal berdekatan sungai Moyog. Rumah ini 
dalam bercorak jangkungan. Pasangan ini baru ditimpa oleh 
pelbagai masalah keluarga. Walaupun hari itu sangat panas, 
beberapa minit setelah lawatan kami, hujan dicurahkan dari 
langit dengan lebat.  

	 Hujan semakin lebat namun kami tidak sedar akan 
hal ini kerana kami asyik memberi kaunseling.

	 “Air, air…banjir besar!” teriak isteri pasangan itu.

	 Air membual-bual dan semakin naik dari lantai 
kayu itu dan sekonyong-konyong sudah meninggi hampir 
sepuluh kaki dari rumah yang berjangkungan kayu itu. 
Kami melayang pandangan ke luar jendela kami dan dengan 
ngerinya kami melihat sungainya dibanjiri air besar dan air 
semakin meninggi.  Dalam sekelip mata, kami sedang berdiri 
dengan gementar di kawasan yang semakin dilandai banjir 
besar.

	 Pasangan itu memberi kami satu tayar yang besar. 
Segera kami meletakkan Mei Chan ke dalamnya. Kami 
mengigil dalam ketakutan apabila kami melihat ular-ular, 
kalajengking, cicak-cicak dan segala jenis serangga yang tidak 
pernah kami lihat merayap-rayap mengepung kami.  Saya 
segera menolak tuib tayar itu ke arah jalanraya. Jalanraya itu 
tidak terlalu jauh dari rumah yang kami kunjungi itu. Saya 
menyelam ke dalam sungai itu dan dapat merasa kesejukan 
air sungai itu.  Saya menolak tuib tayar ke jalanraya sambil 
saya berenang. Kami tiba ke jalanraya basah kuyup dan 
mengucap syukur bahawa kami tidak tergigit oleh serangga 

yang beracun itu. Kami berdua bergigil dalam kedinginan 
dan kengerian.

	 Itulah permulaan pelayanan kami dan juga sambutan 
“selamat datang” yang dramatik ke pelayanan di pedalaman.   

	 Sebagai pastor baru Gereja Maranatha, Mei Chan dan 
saya mengalami satu cabaran penerimaan. Walaupun kami 
diterima dengan mesra oleh gereja ini namun kami tidak 
diterima mesra oleh penduduk tempatan. Untuk memahami 
situasi ini sejarah, latar belakang, dan keadaan Gereja 
Maranatha perlu disiasat.

	 Gereja ini dipelopori oleh pegawai kerajaan yang 
berkedudukan tinggi, mendiang Datuk Felix Golingi 
pada 1992.  Dia bergabung tenaga dengan Jerry dan Alice 
Ong, satu pasangan Cina yang ada hati untuk penduduk 
Bumiputera. Mereka mengendalikan sebuah kebun di tanah 
yang berdekatan dan bersama dengan sanak saudara yang 
berasal daripada suku Kadazandusun. Gereja  Maranatha 
Church ditubuhkan di kawasan ini.

	 Setelah bertahun-tahun sebagai Kristian suam-
suam, mereka yang dahulunya Rom Katolik mengalami 
kebangunan rohani melalui pelayanan Gereja Baptis Likas. 
Tidak hairanlah kalau Gereja Maranatha dianggap sebagai 
golongan sesat oleh Gereja Katolik di Penampang.  Encik 
Benedict Golingi meninggalkan Gereja Katolik untuk 
menjadi anggota jemaah Gereja Maranatha dengan seluruh 
keluarganya. Gereja Maranatha selalu dianggap dengan 
penuh kecuriagaan dan kebencian.

	 Setiap kali seorang anggota daripada jemaah Katolik 

ingin menjadi jemaah Maranatha, kami terpaksa menghadapi 
amarah keluarga dan sanak saudara mereka. Kami mencari 
cara-cara yang kreatif dan sesuai dengan jiran kami agar 
kami dapat menembusi tradisi mereka dan fikiran orang 
Kristian yang suam-suam itu.

 	 Saya dan Mei Chan terpaksa menyesuaikan diri 
dengan penduduk setempat yang bermusuhan dengan 
gereja.  Selain itu, kami juga belajar menyesuaikan diri dalam 
hal-hal seharian seperti makanan, nilai-nilai, keselesaan 
hidup harian dan Bahasa. Bayangkan kami berdua berasal 
daripada keluarga Cina di kota yang berbahasa China dan 
Bahasa Inggeris.  Di kota kami dapat menikmati keselesaan 
yang di tempat pedalaman ini memang  serba kekurangan.

	 “Bilakah truk sampah akan datang?” tanya Mei Chan 
kerana sampah sudah lama tidak dipungguk.

	 “Aku fikir lebih baik kita ikat semua sampah ini dan 
buangnya di kota lain,” kata saya yang siap memandu selama 
4 km untuk membuang sampah.   

	 Kami berdua pun bergegas ke Bandar lain untuk 
membuang sampah.

	 Rumah kami beratap zink dan tengah hari kami bagai 
berada dalam sauna.

	 “Hari ini panasnya,” kata aku sambil mengipas.
“Atap zink sungguh panas,” balas Mei Chan.

	 Di depan rumah kita, kami ada jiran yang membela 
babi untuk jual. Kami terpaksa memicit hidung dan menahan 

nafas kami setiap kali angin menghembus kewangian dari 
kubangan babi. Fajar belum menyinsing, aku belum puas 
tidur, tetapi tidak dapat tidur lena kerana babi-babi akan 
meraung kesakitan kerana tahu saat penyembelihan segera 
menyusul.   

	 Rumah kami yang berdekatan dengan sungai 
Babagon yang telah mengalami kebanjiran dahsyat sebanyak 
dua kali.

	 Kami baru terdedah kepada tradisi dan praktik 
Kadazans. Jadi, kami berusaha belajar lebih peka dan 
menghormatinya supaya kami tidak menyakiti hati sesiapa 
pun dengan tidak sengaja. Kami juga berusaha belajar  
memahami Bahasa Kadazan namun saya banyak menyesali 
bahawa saya tidak fasih dalam Bahasa Kadazan. Walau 
bagaimanapun saya boleh bercakap dalam Bahasa Kadazan. 
  
	 Gereja Maranatha juga mengharungi  masalah, 
tragedi, dan krisis. Gereja ini digoncang oleh beberapa 
peristiwa. Pertama, beberapa perbezaan wujud antara saya 
dan dua penantua sehingga perselisihan terjadi. Peristiwa ini 
memucak apabila Datuk Felix Golingi meletakkan jawatan 
daripada ahli jawatan kuasa.

	 Tragedi juga menimpa gereja kami.  Selama dua 
tahun, tiga daripada orang dewasa yang muda meninggal 
dunia; seorang dijangkiti barah dan yang seorang lain mati 
dalam satu kemalangan. Yang mengejutkan kami ialah 
kematian Datuk Felix Golingi secara mendadak akibat 
serangan jantung pada tahun 2000. Peristiwa ini sungguh 
menggoncangkan gereja kerana dia seorang pemimpin yang 
tersohor dan sungguh dihormati dalam masyarakat. Dia telah 

Dedikasi Gereja Baru                               Sambutan Raja atas segala Raja!

memberi perpuluhan dengan setia, jadi gereja kehilangan 
sokongon kewangan yang besar. 

	 Mei Chan dan saya berasal dari kota dan berlatar 
belakang keluarga Cina, oleh kerana itu kadangkala 
kami tidak peka dan berbuat kesalahan tanpa kami 
sedari. Meskipun kami menghadapi cabaran penerimaan 
oleh masyarakat setempat, penyesuaian peribadi dan 
masalah pelayanan, kami tetap dalam pelayanan di Gereja 
Maranatha selama sepuluh tahun. Tuhan mengaruniakan 
kami kesabaran dan kasih karunia-Nya. Akhirnya, kami 
memenangi hati anggota gereja dan juga penduduk 
kampung. 
	
	 Kami bertabah dalam pelayanan kami bersama 
dengan Ahli Jawatan Kuasa Gereja dan anggota-anggotanya.  
Gereja Maranatha bertumbuh dalam kekuatan dan jumlah 
melalui doa, peperangan rohani, projek masyarat, dan 
pengajaran firman Tuhan. Injil tersebar ke beberapa kampung 
berdekatan kerana jemaah kami menunjukkan kasih. Selain 
itu karunia rohani yang kami terima mendatangkan banyak 
mukjizat.

Sambutan Raja atas segala Raja!

Banyak penduduk dari kampung jauh datang ke sini. Situasi  
baru ini memberi cabaran untuk kami.  Pada 1998, Gereja 
Maranatha berkeputusan mempelopori sebuah gereja yang 
dipanggil Kampung Notorus yang terletak sejauh 15km dari 
gereja induk. 

	 Setelah melayani selama sepuluh tahun, Mei Chan 
dan saya merasa Tuhan sedang membimbing kami ke 
pelayanan baru. Selama sepuluh tahun ini, kami membentuk 
kelompok pemimpin dalam Gereja Maranatha.   Kami 
sungguh bersyukur kepada Tuhan kerana Esther Golingi 
telah tampil untuk mengambil cabaran menjadi pastor baru.  
Dia dan beberapa pemimpin yang bekerjasama dengannya 
sedang melakukan pekerjaan yang baik, mereka membawa 
gereja ke tingkat baru dalam kerohanian dan pengaruh.

	 Selama sepuluh tahun di Gereja Maranatha kami 
sudah mengalami banyak cabaran. Hal ini akan saya 
sampaikan dalam buku lain. Memang Gereja Maranatha 
mempunyai potensi menjadi salah satu sumber yang 
memberi galakan dalam  kalangan gereja bumi di Sabah.

 	 Banyak hamba Tuhan telah pada waktu berbeza 
bernubuat atas Gereja Maranatha. Beritanya selalu sama, 
Gereja Maranatha akan menjadi sebuah Gereja Bumiputera 
yang akan menyentuh penduduk bumi di Sabah. Karunia-
karunia Allah yang telah dilimpahkan di Gereja Maranatha 
memang jelas—karunia doa, ibadat dan kepemimpinan. 

	 Sebuah tempat ibadat telah dibangunkan dua tahun 
yang lalu, sebuah tadika Kristian dimulakan di sini dan 
bangunan lama telah diperbaiki. Kini, gereja ini digunakan 
untuk memuat lebih banyak perhimpunan antara gereja di 

Kota Kinabalu. Pastor Esther Golingi telah menjadi pengerusi 
Persekutuan Pastor di Kota Kinabalu.  Gereja Maranatha 
akan memainkan peranan dalam perkembangan Gereja 
Bumiputera di Sabah. 

Pelabuhan Kesembilan: Pengasas Pelayanan 
Cornerstone 2003-?

Pada tahun yang ketujuh dalam pelayanan penggembalaan 
saya di gereja, saya merasa kurang tenang dalam roh saya. 
Mei Chan dan saya mengambil waktu untuk mencari 
arah dan pimpinan Tuhan. Kami juga mencari bimbingan 
daripada mentor kami. Dalam hati kami, suatu keyakinan 
bahawa musim penggembalaan kami di Gereja Maranatha 
sudah berakhir dan suatu musim baru akan bermula buat 
hidup kami semakin tampak jelas,

Soalah-soalan besar mencabar kami lagi. 
“Apakah yang menjadi pelayanan baru kami?”
“Di manakah kami akan melayani?”
“Bagaimana pula dengan kewangan kami?” 
“Siapakah yang akan kami layani dan siapakah yang akan 
mendukung kami”?
Semua soalan ini berseru untuk jawapan-jawapan yang jelas.

	 Tanpa saya sedari, saya juga sedang menghadapi 
krisis pertengahan usia; saya berumur empat puluh tujuh 
tanun. Hati dan minda saya bergelut dengan isu-isu seperti 
makna, tujuan dan khazanah yang akan saya tinggalkan 
kelak.  Buku-buku dan CD yang berbincang tentang hidup 
yang separuh lagi memberi daya pikat yang kuat.

Aturan Tuhan memang ajaib, Dr Philip Lyn, mentor saya 
memberi saya sebuah buku. Buku ini bagai panah yang kena 
sasarannya. Buku ini memberi saya lebih dorongan untuk 
mengenal pasti tujuan Tuhan yang unik dalam kehidupan 
saya. 

	 Penulisnya Bob Buford memberi saya kesan yang 
mendalam dan judulnya ialah “Half-Time.”(Separuh Waktu) 
Penulis mengisahkan bagaimana mereka kehilangan anak 
mereka yang satu-satunya dalam kemalangan. Semua 
rancangan mereka yang terancang indah dan impian mereka 
bagai kaca yang terhempas dan berkecaian. Apakah yang 
akan dilakukan oleh mereka dengan semua kekayaan, 
pengalaman dan kemahiran yang diberikan oleh Tuhan 
kepada mereka?  Bob dan isterinya menemukan tujuan unik 
yang diberikan oleh Tuhan kepada mereka di dunia ini. 
Ketika itu terjadi, mereka dipenuhi dengan pengharapan, 
makna dan tujuan walaupun tertimpa suatu lembar tragedi 
dalam hidup mereka. 

	 Apa yang diceritakan dalam buku ini terukir begitu 
dalamnya dalam batin saya. Dia menolong saya memahami 
sebabnya saya merasa tidak tenang. Buku ini mencetuskan 
satu keinginan hangat untuk mencari hakikat unik hidup 
saya.

	 “Ya Allah, Kekasih dan Gembala jiwaku, aku perlu 
tahu akan tujuan unik aku  yang dapat mengarahkan saya 
untuk melaksanakan apa yang perlu di seumur hidup saya,” 
saya berseru dalam doa saya.

	 Seruan doa saya menyedarkan saya bahawa perasaan 
tidak tenang dalam roh saya disebabkan oleh pencarian 

saya untuk menemukan destini unik hidup peribadi saya.  
Ya, saya sedang mencari panggilan unik saya.  Saya rindu 
untuk membuat suatu perbezaan dalam kehidupan saya 
dengan menggunakan karunia,  bakat dan sumber yang 
dipercayakan oleh Allah kepada saya. Berapa lamakah Allah 
mengizinkan saya untuk mempersembahkan tujuan hidup 
saya kepada tujuan ilahi-Nya?

	 Jadi Mei Chan dan saya tinggal sebulan di pusat 
Kristian yang dipanggil “Station of Life” di Lahad 
Datu untuk memastikan jalan-Nya bagi kami. Pusat ini 
dikendalikan oleh Susan Tang. Tempat ini didirikan sebagai 
tempat untuk menolong para pastor, pemimpin dan orang 
Kristian yang perlu mencari arah daripada Allah dan 
memerlukan nasihat serta doa sewaktu menghadapi isu-isu 
tertentu dalam hidup lantas memerlukan bimbingan. 

 	 Tuhan bertemu dengan kami sewaktu kamu berada 
di “Station of Life .” Dia menjelaskan dan memastikan 
arah pelayanan dan kehidupan kami yang selanjutnya. 
Saya dibimbing-Nya untuk mengimbas peristiwa luarbiasa 
yang terjadi pada tahun 1994 di Sibu, Sarawak sewaktu 
satu persidangan istimewa diselenggarakan oleh Asian 
Outreach, organisasi yang sedang mencari kewangan untuk 
mengutus misionari ke negara-negara Asia. Persidangan 
ini disebut sebagai, “The Pan-Borneo Conference.”  Hampir  
1500 pastor Bumiputera dan pemimpin dari seluruh Borneo, 
Sabah, Sarawak, Brunei serta Kalimantan hadir. Sekitar 100 
pemimpin yang bukan Bumiputera dan kebanyakan orang 
Cina juga menghadiri persidangan itu. 

	 Pada pagi hari yang kedua, Pastor Jean Lim, yang juga 
setiausaha doa National Evangelical Christian Fellowship 

(NECF) dibimbing oleh Tuhan untuk melakukan tingkah 
laku nubuat yang dibimbing oleh Tuhan. Dia menyuruh 
semua wakil orang Cina untuk mewakili masyarakat Cina 
dan lima pemimpin Bumiputera untuk mewakili masyarakat 
Bumiputera.

	 Para wakil Cina diberikan tuala dan basin. Kami 
diminta untuk membasuh kaki pemimpin-pemimpin 
Bumiputera lalu meminta pengampunan daripada mereka.  
Tindakan ini melambangkan cara kami merendahkan hati 
kami serta meminta pengampunan daripada penduduk 
Bumiputera kerana masyarakat Cina telah mengambil 
kesempatan atas keramahan serta kebaikan hati penduduk 
Bumiputera. 

	 Saya sungguh terharu dan seolah-olah aliran 
elektrik mengalir ke seluruh tubuh saya. Saya menggigil 
dari kepala ke kaki jari. Rasa saya bagai gelombang ombak 
yang melandai jiwa saya sehingga saya menangis dengan 
tersedu-sedu tanpa merasa malu.  Setelah emosi reda, saya 
mendengar suara yang berbisik kepada saya: “Kami akan 
mewakili orang Cina untuk menjelaskan hutang kasih orang 
Cina kepada penduduk Bumiputera.” 

	 Pada saat yang bermakna ini, Allah menyatakan 
panggilan saya yang unik. Ya, itu panggilan ilahi dalam 
hidup saya. Saya tahu dengan begitu pasti bahawa hidup dan 
masa depan saya akan selalu berkaitan dengan penduduk 
Bumiputera.

	 Empat tahun kemudian, dalam tahun 1988, Tuhan 
memeterai peristiwa istimewa ini dengan menggunakan 
seorang wanita Kadazandusun yang juga anggota Jemaah 
Maranatha. 

Dia memberitahu Mei Chan dan saya bahawa dia sedang 
hamil walaupun dia mempunyai lima anak pada waktu 
itu. Sewaktu dia sedang berdoa, Tuhan memberitahu dia 
bahawa dia akan hamil lalu memberi anaknya sebagai 
hadiah istimewa kepada Mei Chan dan saya. Ia seolah-
olah memeteraikan antara Tuhan dan saya untuk memeluk 
penduduk Bumiputera dan melayani mereka.  

	 Kemudian Tuhan dengan jelas menyatakan 
bimbingan-Nya bagi masa depan hidup kita. Hal ini 
dipastikan oleh guru-guru “Station of Life.”  Kami pun 
berpindah daripada pelayanan penggembalaan kepada 
menggembalakan pastor dan pemimpin-pemimpin 
Bumiputera. Kami menguatkan  iman mereka dan 
melengkapi mereka untuk pelayanan. Setelah mendapat 
bimbingan yang jelas  kami melangkah dengan penuh 
iman untuk memulakan organisasi baru yang bernama  
CORNERSTONE RESOURCES  BERHAD(CRB).

	 Pelayanan CORNERSTONE RESOURCES  dicorakkan 
pada 2003  tetapi hanya pada  11hb. Februari, 2004 kami 

Pengasas, Cornerstone Resources Berhad

didaftarkan.  Mengenangi saat itu, saya memang sedang 
mengambil langkah besar yang cukup ngeri. Selama 
enam bulan saya tidak mempunyai gaji tetap kerana saya 
sudah meletakkan jawatan di Gereja Maranatha. Kami 
telah bersandar kepada pemberian kasih daripada kawan-
kawan kami.  Mei Chan menjaga dua anak kita, Isaac yang 
baru berumur enam tahun, dan Melanie yang hanya lima 
tahun. Dia suri rumah tangga sepenuh masa, jadi, dia tidak 
menerima gaji juga. Lagipula, kami hanya ada sedikit 
simpanan untuk memulakan pelayanan baru. Apabila 
keyakinan itu datang kepada kami untuk memulakan 
pelayanan baru, saya merasa seperti Petrus yang melangkah 
dari perahunya untuk berjalan dalam air!

	 Ajaib, saat untuk melangkah dalam ketaatan, 
bimbingan dan panggilan begitu jelas; serentetan peristiwa 
menyusuli kami. Tuhan membuktikan bahawa Dia tidak 
akan berhutang kepada sesiapa pun. Jika Dia panggil, pasti 
Dia akan menyediakan:

Sebuah pejabat yang sudah dibahagikan sehingga bilik-
biliknya teratur dan didirikan dengan indah diberikan 
kepada kami selama enam bulan tanpa sewa. 
Perabot pejabat dilengkapi oleh beberapa teman yang 
murah hati bahkan salah seorang teman memberi cek 
kosong untuk membeli apa sahaja yang diperlukan 
pejabat kami!
Satu pasangan suami isteri yang menerima bonus sedang 
menanyakan kepada Tuhan kepada siapakah mereka 
harus memberi sebahagian daripada bonus mereka dan 
nama saya muncul dalam benak mereka. 
Saya memerlukan seorang setiausaha yang baik dan 
Tuhan menyediakan orang yang tepat pada waktu yang 
tepat.

untuk menggalakkan pastor dan pemimpin-pemimpin  
yang kecewa, dan tawar hati, kesuntukan kewangan, 
kegersangan kerohanian dan emosi.
untuk melengkapi pastor dan pemimpin yang 
memerlukan latihan, kemahiran dan memperbaharui 
penglihatan mereka.
untuk memberi sumber dan dukungan kepada banyak 
pastor dan pemimpin yang setia melayani jemaah yang 
kekurangan kewangan dan sumber.
untuk menghubungi banyak gereja Bumiputera dengan  
gereja-gereja tempatan, organisasi,  pelbagai kelompok 
dari Malaysia Barat dan gereja di luar negeri untuk 
melabur dalam  kerajaan Allah di Malaysia Timur. 

Tuhan seakan-akan berkata kepada kami, “Tugas memang 
genting  Lakukanlahnya tanpa membimbang tentang 
kewangan atau sumbernya. Aku akan memberi segala yang 
diperlukan.”

	 Mengimbas semua ini sepuluh tahun kemudian, 
kami dengan sepenuh hati boleh bersaksi bahawa Tuhan 
menyediakan segala sesuatu. Peristiwa lepas peristiwa, 
pemeliharaan-Nya datang daripada saluran yang tanpa kami 
bayangkan. Kami sering didatangi sukacita yang tak kami 
sangka-sangka. 

	 Tuhan melalui rahmat-Nya yang indah telah memilih 
Pelayanan Cornerstone untuk memberi galakan, untuk 
melengkapi dan menguatkan banyak pemimpin dan pastor 
Bumiputera. Puji syukur hanya kepada Tuhan atas pelayanan 
yang kami lakukan demi kemuliaan-Nya:

Melengkapi Pemimpin-Pemimpin Generasi Baru

Menghasilkan Sumber-Sumber dalam Bahasa Malaysia

Selama ini, kami boleh bersetuju dengan Rasul Paulus yang 
berseru “Amin” 

	 “Bagi Dialah, yang dapat melakukan jauh lebih 
banyak daripada yang kita doakan atau fikirkan, seperti yang 
ternyata dari kuasa yang bekerja di dalam kita.”—Ephesians 
3:20  

PERMATA-PERMATA HIDUP

1.    Keberanian melangkah dalam iman sungguh ngeri 		
       namun suatu kembara yang teruja. Hidup menjadi suatu 
       pengembaraan bersama Tuhan yang memegang tangan    
       kita.

2.    Kerelaan menceburi dalam pelayanan lintas budaya 
       memang menarik namun sungguh mencabar secara 
       jasmani dan rohani.

3.    Pelayanan yang beraneka ragam memperkayakan 
       kehidupan kita, meluaskan pandangan kita serta 
       membentuk kita menjadi  manusia yang lebih 
       memahami.

4.    Pemeliharaan hidup beriman selalu datang dari saluran 
       yang tidak diduga dengan cara yang ajaib.

BAB 2
Keluargaku

“Hai isteri-isteri, tunduklah kepada suamimu,sebagaimana 
seharusnya di dalam Tuhan. Hai suami-suami, kasihilah isterimu 
dan janganlah berlaku kasar terhadap dia. Hai anak-anak, turutilah 
ibu bapamu dalam segala hal, kerana itulah yang indah di dalam 
Tuhan. Hai bapa-bapa, janganlah sakiti hati anakmu, supaya 
jangan tawar hatinya."—Kolose 3:18-21

Keluarga sihat bagai kawasan suci.
(Pengarang tidak diketahui)

Keluarga bahagia bagai syurga yang dicicipi awal.
— John Bowring

Keluarga saya dan zaman kanak-kanak

Saya dilahirkan sebagai anak yang keempat dalam kalangan 
lima anak. Ibu bapa saya berhijrah dari Negara China dan 
menetap di bandar Johor Baru . Mereka telah berhijrah ke 
tanah Malaya kerana ingin melepaskan diri daripada kemelut 
kemiskinan di kampung mereka di Foochow, China.

	 Mendiang bapa saya, Encik Lam Chew Koon, 

bekerja sebagai pengecat dan  kontraktor kecil. Akhirnya, 
dia membuka kedai runcit. Ibu saya mengasuh kami dan 
menolong di kedai runcit. Ibu saya menderita asma tenat 
bertahun-tahun.  Pengalaman  kemiskinan  terukir begitu 
mendalam dalam jiwa bapa saya sehingga dia merasa 
perlunya mengirim wang untuk saudara maranya di 
China walaupun gajinya tidak tetap.  Keluarga kami sering 
menghadapi masalah kewangan pada waktu itu.

	 Kami sekeluarga sungguh akrab dan gembira 
walaupun kami tidak banyak menikmati  kemewahan hidup.   
Ibu bapa kami bertungkus lumus untuk menjamin keperluan 
hidup kami dipenuhi. Lebih-lebih daripada itu, mereka 
sering menolong orang Cina yang baru tiba dari Negara Cina. 
Sesiapa yang datang meminta pertolongan tidak pernah 

dihampakan oleh mereka. Saya merasa daripada merekalah 
saya telah mewarisi belas kasihan. Sifat ini sungguh penting 
untuk melayani di kalangan mereka yang miskin.

Perkahwinan saya dan keluarga saya

Puji Tuhan, saya telah diberikan kesempatan untuk 
mendirikan keluarga bersama dengan wanita anggun dan 
cantik, Mei Chan. Kami dijabkabul bersama-sama pada 
12hb. April, di Gereja Gasing Gospel Hall, Petaling Jaya. 
Perkahwinan kami sederhana namun sungguh bermakna.  
Setelah kami diberkati, kami sempat mengadakan jamuan di 
salah sebuah restoran.

	  “Mei Chan, I sungguh rindu akan dirimu,” bisik saya 
setelah berkahwin.

	 Setelah berkahwin, kami terpaksa berpisah secara 
jasmani selama lapan bulan. Mei Chan mengajar di sekolah 
di Alor Star, Kedah dan saya diutuskan oleh Scripture Union 
ke Bentong untuk menguruskan pelayanan di pantai Timur, 
Malaysia Barat.  Hanya pada akhir 1980, dia dipindahkan ke 
Bentong dan kami hidup berumahtangga tanpa terpisah lagi. 
Kami mencicipi tiga tahun yang pertama dalam perkahwinan 
kami di Bentong dan diberikan banyak kenangan manis di 
sana. 

	 Kami seia sekata bahawa pada dua tahun pertama 
dalam perkahwinan kami, kami berusaha tidak akan 
melahirkan bayi. Setelah kami berpindah ke kota dan 
menggembalakan Gereja Temerloh Gospel Chapel pada 1983, 
kami merasa sudah waktunya kami menyambut kedatangan 

cahaya mata dan membina satu keluarga. Kami begitu 
gembira ketika diberitahu Mei Chan sedang hamil.

	 Namun, sewaktu kami mahu berangkat ke Singapura 
untuk kem keluarga, Mei Chan mendapati dirinya sedang 
berdarah. Doktor memberitahu kami bahawa Mei Chan 
mengalami keguguran anak dan perlu menjalani D&C 
dengan segera.  O betapa berkecaian hati kami kerana 
sejak itu dia sulit menghamil lagi walaupun kami berusaha 
mencari rawatan yang sebaik mungkin. Mei Chan  menerima 
rawatan perubatan yang dipanggil “laproscopy” untuk 
memastikan dia tidak ada sebarangan masalah untuk 
mengandung anak lagi.  Saya juga melalui beberapa ujian 
yang mengesahkan saya “subur.”  Secara rohani, kami 
berdoa, meminta nasihat serta dukungan doa bagi hal ini. 

	 Seorang wanita salih bernubuat dan memberi kami 
pengharapan serta penghiburan.

	 “Kamu berdua akan diberikan anak-anak!” nubuat ini 
kami ingat selalu.

	 Namun kami menunggu untuk cahaya mata…lima 
tahun…sepuluh tahun…lima belas tahun!  Ya Tuhan, kenapa 
begitu lama? O betapa hampa hati kami…bila? Ya Tuhan, 
bila? 

	 “Bilakah kami akan menimang cucu kami?” tanya ibu 
bapa kami yang gelisah. 

	 Teman baik Mei Chan, haidnya datang dengan setia 
setiap bulan dan tidak pernah mahu berubah kesetiaannya. 
Hati kami menunggu musim lepas musim tanpa melihat 

mentari pengharapan bagi seorang cahaya mata. Kami 
merasa hampa setiap kali kami merayakan baik  Hari Ibu 
mahupun Hari Bapa.

	 “Usah sedihlah, kamu sudah diberkati dan 
dikerumuni oleh banyak anak rohani!” kata kawan-kawan 
yang berusaha menghibur hati kami.

	 Di tengah-tengah semuanya ini, atas rahmat-Nya 
yang luarbiasa, kedua-dua ibu bapa saya mengenal Tuhan 
Yesus. Mereka dibaptiskan pada hari Natal pada tahun 1986 
di gereja Holy Light, Johore Baru. Bapa saya berumur 76 
tahun dan ibu saya, 72. Itu hari yang paling gembira dalam 
kehidupan saya kerana ini puncak daripada doa kami yang 
sudah dinaikkan selama tiga belas tahun bagi penyelamatan 
mereka. Usaha kami memberitakan Injil kepada mereka 
selama ini tiada berbuah tetapi saat tuaian sudah tiba.

	 “Kee Hing, ah pa (bapa) akan berdoa setiap hari agar 
Mei Chan dan kamu dikurniakan seorang anak.  Aku akan 
meminta kawan-kawan di gereja untuk berdoa juga,” kata 
bapa saya dengan iman yang mantap. 

	 Sejak hari itu, bapa saya menjadi seorang Kristian, 
dia berdoa setiap hari agar Mei Chan dikurniakan seorang 
cahaya mata. Permintaannya yang tidak mengenal lelah 
mengingatkan saya kepada perumpamaan yang diajarkan 
oleh Yesus kepada murid-murid-Nya untuk selalu berdoa 
dan jangan berputus asa (Lukas 18:1-8.)  Doa bapa saya bagai 
janda yang datang meminta keadilan daripada hakim yang 
kemudian menunaikan permintaannya kerana dia sungguh 
menekad. Saya percaya Tuhan menjawab ayah saya kerana 
ketabahannya dalam doa sehari-harian tanpa gagal.

Kedatangan Cahaya Mata Yang Berharga

Sewaktu kami sudah berkahwin selama lapan belas 
tahun, Tuhan menjawab doa kami. Sewaktu kami sedang 
menggembalakan Gereja Maranatha suatu peristiwa yang 
aneh terjadi. Seorang wanita Dusun yang bernama Rita ingin 
bercakap dengan kami selepas persekutuan doa.

	 “Pastor, semalam sewaktu aku sedang berdoa, aku 
mendengar suara daripada Tuhan yang meminta agar 
aku hamil lagi. Aku sudah mempunyai lima anak, tetapi 
kali ini setelah aku melahirkan bayi ini, Tuhan ingin aku 
memberinya sebagai hadiah daripada Tuhan untuk kamu, ” 
kata Rita dengan begitu yakin.

	 Mei Chan dan saya melihatnya dengan mata yang 
terbeliak kerana kami begitu hairan dengan ceritanya. Ini 
memang cerita yang melampaui batas pengertian kami.
“Rita, terima kasih atas apa yang kauceritakan itu. Isteriku 
dan aku akan berdoa dan meminta bimbingan daripada 
Tuhan. Kami mahu suatu kepastian daripada Tuhan terlebih 
dahulu,” kata saya yang masih terkejut.  

	 Kami memerlukan ketenangan yang dalam dan 
keyakinan dalam hati kami sebelum kami memberi jawapan. 
Ini disebabkan dua tahun yang awal kami pernah mengalami 
peristiwa yang mengores hati kami. Fikiran saya melayang 
kepada seorang anak kecil yang kami angkat. Ibunya telah 
melarikan diri daripada suaminya yang sering mabuk dan 
suka mendera isterinya. 

	 Anak kecil ini diletakkan di bawah jagaan sanak 
saudara mereka kerana bapanya perlu bekerja di bengkel 

kereta. Gadis ini dipindahkan daripada satu sanak saudara 
ke saudara yang lain. Sering, dia diabaikan dan didera oleh 
orang. Akhirnya, kakak tirinya yang juga anggota gereja 
Marantha menawarkan anak perempuan ini, Lydia, untuk 
dijadikan anak angkat kami.

	 “Pastor, bolehkah pastor mengangkat adik aku 
menjadi anak?” tanya wanita ini.

	 “Aku tidak mampu menjaga dia kerana aku ada 
kerja…tidak dapat bersamanya selalu. Kalau boleh, biarlah 
dia jadi anak pastor,” katanya dengan suatu pengharapan 
bagi anak ini.

	 Apabila kami melihat anak perempuan ini, perasaan 
belas kasihan timbul dalam hati kami, dan juga kerana 
keinginan kami untuk seorang anak, kami bersetuju. Tubuh 
anak perempuan ini bagai lidi kerana kekurangan makanan 
yang berkhiasat, dan rambutnya berkutu. Kami membawa 
dia menerima rawatan dan perubatan serta mencurahkan 
segala kasih sayang kepadanya. Dalam tempuh tiga bulan, 
anak ini berubah menjadi anak yang sihat dan periang. Kami 
memutuskan untuk memberi dia nama Lydia.

	 Kami mencari bapa Lydia untuk mendapat izin 
menjadikan Lydia anak angkat kami. Dengan mudah, dia 
bersetuju. Kami sungguh terkejut dan bergembira kerana kini 
kami secara sah mengangkat Lydia menjadi anak sah kita. 
Kami menjadi ibu bapa kepada Lydia dan menyayangi dia 
seperti anak kami. Pada 19hb. September, 1996 sewaktu kami 
sudah bersiap-sedia pergi tidur, peristiwa yang tidak manis 
terjadi.

“Siapa itu agaknya?” tanya saya kepada Mei Chan kerana 
ketukan pintu sangat kuat bagai orang menghantam pintu 
kami. 
 
 	 “Ayuh, cepatlah buka pintu!” bentak suara bengis 
daripada seorang lelaki. 

	 Sewaktu kami membuka pintu, kami melihat empat 
lelaki dengan seorang wanita muda yang sedang menangis. 
Salah seorang lelaki itu ialah bapa Lydia yang dalam masih 
dalam keadaan mabuk. Tiga lelaki yang bersamanya juga 
berbau arak dan terhuyung-hayang.

	 “Kembalikan anakku!” teriak bapa Lydia.

	 “Mana anakku? Kembalikan anakku!” teriak wanita 
muda itu sambil menangis tersedu-sedu.
 
	 Kami  kemudian baru mengetahui bahawa dia berlari 
daripada suaminya dan dijerat oleh seorang bapa ayam yang 
menipu dia ke kanca pelacuran. Setelah beberapa minggu, 
dia sempat melarikan diri dan kembali kepada suaminya. Dia 
rindu mendapat anak perempuannya kembali.  Segera, kami 
menyerahkan anak perempuan itu yang dalam keadaan takut 
kepada ibu bapanya. 

	 Hati kami berkecaian dan kami dihampakan oleh 
peristiwa yang mengumbang-ambingkan perahu kami. Hati 
saya tertusuk oleh suatu kepedihan kerana hari berikutnya 
adalah hari jadi saya dan kami sudah membeli baju baru 
untuk merayakan hari jadi saya.  Tidak kami sangka, Lydia 
akan dibawa kembali dengan begitu mengerunkan hati 
kami. Hari yang seharusnya hari yang gembira menukar 

menjadi hari sedih dan dukacita. Kami mengambil banyak 
bulan untuk pulih kembali daripada peristiwa yang cukup 
memedihkan kami.

	 Jadi, dengan peristiwa yang masih segar dalam 
ingatan, kami tidak segera bersetuju dengan Rita. Kami 
tentu tidak mahu mengulangi lembar yang sama kerana ini 
sungguh menghampakan kami.

	 “Bolehkah kami berdoa sebulan sebelum memberi 
kamu keputusan?” saya tanya Rita setelah berunding dengan 
Mei Chan.

	 Kami berdua juga berunding dengan penasihat-
penasihat kami dan merasa damai dalam hati kami. Kami 
yakin tawaran Rita memang daripada Tuhan walaupun hati 
kami bercelaru dengan pelbagai perasaan. 

	 “Rita, setelah kami berdoa, hati kami merasa kami 
akan menerima pemberian kamu,” kata kami.  

	 “Puji Tuhan, aku sudah hamil!” kata Rita dengan 
begitu gembira.

	 Sejak hari itu, setiap kami beribadat di gereja pasti 
kami berdoa bagi bayi yang berada dalam rahim Rita. Kami 
lebih bahagia lagi apabila kami mendengar bahawa bayi kami 
seorang anak lelaki. Berita baik ini membawa kegembiraan 
kepada ibu bapa kami yang sedang menantikan cucu mereka 
yang pertama.

Dengan Rita, kami sedang menunggu anak sulung kami, Isaac

Kami menunggu kedatangan bayi kami yang datang pada 
28hb. Oktober, 1998.  Bayi kami tidak sabar-sabar bertemu 
dengan kami kerana dia datang dua minggu lebih awal 
di hospital Queen Elisabeth, Kota Kinabalu.  Akhirnya 
pada umur 45, saya akan menjadi ayah! Dengan perasaan 
yang seribu indahnya kami memandu ke hospital untuk 
menyambut Rita dan anak lelaki kami. Rita sedang 
menunggu kami di hospital bersama dengan bayi lelaki yang 
ditunggu kami sekian lamanya.

	 “Amboi, begitu comel, rambutnya tebal dan mata 
hitam yang begitu besar,” kata saya yang segera jatuh hati 
dengannya. 

	 Ketika Rita memberi anak itu kepada saya, 
perasaan saya bagai berada di atas puncak gunung Everest. 
Kegembiraannya tidak dapat dilafazkan oleh kata-kata 

Menyambut Isaac Ke Dalam Keluarga LAM

seindah bahasa. Sewaktu kami pulang, kami merasa sungguh 
sukacita dan teruja, hati saya mengalir dengan ucapan syukur 
kepada Tuhan untuk hadiah yang begitu indah.

	 “Cucu kami! Amboi matanya!” seru ibu bapa saya 
yang sedang menantikan kami di depan pintu.

	 “Kong-kong, gendung ya, sayangku,” kata saya 
sambil memberi bayi lelaki kami kepada bapa kami.

	 Mei Chan and saya sudah memutuskan untuk 
menamakan bayi kesayangan kami sebagai Isaac sebelum 
kami menyambutnya.  Sekarang, saya memahami perasaaan 
Abraham sewaktu menyambut kedatangan Isaac ke dalam 
kehidupannya sewaktu lanjut usia! 

	 Kenapakah Mei Chan pada waktu itu tidak ada di 
rumah untuk menyambut kedatangan Isaac? Bagaimana ini 
boleh terjadi? Kami menduga Isaac akan dilahirkan pada 

pertengahan November 1998.  Jadi, dengan izin saya, Mei 
Chan telah pergi menghadiri Persidangan kebangunan rohani 
di Guatamela, di Amerika Tengah yang di suatu sudut dunia 
lain.

	 Siapakah yang dapat menolong menjaga Isaac 
kerana Mei Chan tiada di rumah untuk menjaganya. Rita  
menawarkan diri untuk menjaga Isaac di rumah kami 
selama empat malam.  Apabila Mei Chan pulang, dengan 
titisan airmata, Rita memberi Isaac kepada Mei Chan yang 
menunggu untuk memeluk Isaac. 

	 Rasa pening dan lelah kerana baru pulang dari 
perjalanan yang jauh, dan tekanan menjaga bayi baru 
menyebabkan Mei Chan merasa dirinya sakit. Segera kami 
pergi berjumpa dengan Dr Kheng.  Sewaktu diperiksa, 
Mei Chan memberitahu Dr Kheng bahawa haidnya tidak 
datang selama dua bulan. Kami tertanya-tanya adakah ini 
berpunca daripada kelelahan jasmani, atau mungkinkah dia 
sudah hamil?  Walaupun kemungkinan dia sudah hamil 
sangat tipis, Dr Kheng memberi dia ujian untuk memastikan 

keadaannya. Beberapa minit kemudian,  Dr Kheng keluar 
dari biliknya dengan senyuman yang lebar.

	 “Tahniah! Mei Chan sudah mengandung selama dua 
bulan!” kata Dr Kheng.

	 “Yakah?” tanya saya seakan-akan tidak percaya.

	 Kami tidak tahu sama ada kami harus menangis atau 
ketawa kerana berita itu terlalu indah. Saya yang sedang 
menggendong Isaac tidak menduga berita baik ini akan 
datang pada saat ini. Kami berpelukan dalam tangisan yang 
bahagia. Setelah kami menerima berita indah ini kami pergi 
ke seorang doktor bidan yang bernama Dr Chin. Tanpa 
dugaan kami, Dr Chin memberitahu kami bahawa bayi 
ini dibentuk pada 20hb. September, 1998, tanggal hari jadi 
saya! Bayi ini suatu pemberian yang luarbiasa dan sungguh 
istimewa, suatu pemberian hari jadi saya daripada Tuhan.

	 “Kerana umur Mei Chan, memang kewajiban saya 
untuk memberitahu anda bahawa kemungkinan untuk 
melahirkan bayi yang cacat mungkin lebih tinggi,” kata 
Dr Chin kepada kami berdua.

	 “Tuhan sudah memberi, pasti Dia akan memberi yang 
terbaik, aku merasa kita tidak perlu melalui ujian itu,” kata 
saya setelah berfikir sejurus.
    
	 Mei Chan mengandung bayi kami dengan penuh 
keriangan tanpa sebarang mual atau muntah. Setelah kami 
skan bayi kami, berita indah lagi datang. Bayi kami bayi 
perempuan.  Waktu sudah datang untuk bayi perempuan 
kita dilahirkan di dunia tetapi dia mengambil waktu sendiri. 

Dia seolah-olah sedang berkata kepada kami bahawa kami 
sudah menunggunya selama sembilan belas tahun, jadi 
tunggulah beberapa hari lagi. Berapa lama? Dia menunggu 
sehingga sepuluh hari lagi. Saya sudah menyediakan kamera 
saya untuk merakamkan saat kelahiran anak saya yang 
bersejarah ini.

	 Kami mengambil keputusan bahawa Mei Chan 
melahirkan bayi melalui induksi kerana sudah sepuluh hari 
terlambat. Tetapi pada malam itu juga, Mei Chan sudah 
mengalami sakit salin dan tibalah saat kelahiran.

	 “Encik Lam, bayi kalian dalam kesusahan kerana 
kakinya tersangkut pada tali pusarnya,” kata jururawat yang 
melayani kami.

 	 Namun, Dr Chin tiba tepat waktunya dan bayi kami 
dilahirkan dengan selamat. Kami menamakan bayi kami 
Melanie yang bererti seorang  yang membawa kebangunan 
rohani. 

Jadi, selepas  sembilan 
belas tahun, Tuhan 
memberi kami dua bayi 
yang comel dan sihat.  Saya 
menjadi ayah pada umur 
empat puluh lima dan Mei 
Chan pula menjadi ibu 
pada umur empat puluh 
dua. Saat dan waktu Tuhan 
selalu tepat seperti pelangi 
setelah hujan, begitu indah.

Kehidupan Keluarga Kini

Kami telah melalui sukacita dan cabaran mengasuh dua anak 
yang aktif dan sihat.  Mereka bertumbuh daripada bayi-bayi 
comel kepada kanak-kanak yang cergas. Sesungguhnya, 
dalam sekelip mata, mereka kini sudah menjadi anak-anak 
remaja dengan fikiran mereka yang tersendiri, dan masing-
masing mempunyai keperibadian dan identiti sendiri.  Isaac 
berumur enam belas tahun dan Melanie yang tujuh bulan 
lebih lambat ke dunia ini, kini lima belas tahun. 

	 Bagaimana pula dengan ibu bapa kedua-dua remaja 
yang cergas ini? Saya sendiri sudah berumur enam puluh 
tahun namun masih kuat berjuang walaupun mempunyai 
masalah jantung. Bagaimana pula dengan isteri saya yang 
tercinta?  Amboi, wajah cantiknya seolah-olah tidak berubah 
dan semakin hari semakin muda. Siapa boleh meneka umur 
wanita awet muda ini?

 Menimang dua cahaya mata kami yang istimewa, Isaac dan Melanie.

	 Segala puji syukur kepada Allahku yang telah 
mencurahkan segala yang kami perlukan. Setiap langkah 
dilindunginya dan semakin kami berjalan semakin bahagia.

PERMATA-PERMATA HIDUP

1.    Keluarga yang bahagia dan akrab memang suatu berkat.

2.    Berkat besar melimpahi seseorang yang mendapat 	
       seorang isteri yang salih dan penyayang.

3.    Tuhan tahu kerinduan hati kita yang paling dalam 
       dan dalam waktu-Nya, Dia akan memberi.

BAB 3
Persahabatanku

“Seorang sahabat menaruh kasih setiap waktu, dan menjadi 
saudara dalam kesukaran.”— Amsal 17:16-18

Menjalin persahabatan, ya sahabat yang ikhlas ialah pemberian terbaik 
dalam kejayaan manusia.                                    
—Edward Everette Hale

Persahabatan tidak akan menjadi anda kaya tetapi ia akan mencungkil 
segala kekayaan dalam diri anda.                                                             
—Pengarang yang diketahui

Dalam kekayaan semua kawan mengenal kita, tetapi dalam kesusahan kita 
mengenal kawan kita.
—John Churton Collins

Manusia datang ke dalam hidup kita dan pergi dengan cepat juga. Yang 
lain tinggal, mengukir kesan dalam hati kita dan kita tidak sama lagi 
selama-lamanya.       
—Pengarang tidak diketahui
     
	 Saya menganggap diri saya kaya bukan sebab saya 
kaya dengan kekayaan. Saya tidak mengukur kekayaan saya 
dengan angka dalam simpananku, tanah, atau nilai saham 
yang kumiliki.  Jumlah kawan yang berharga dan bermutu, 
itulah kekayaan saya yang tak terhitung.

Sejak muda, salah satu nilai yang sangat penting dalam 
hidup saya ialah persahabatan. Saya tidak dapat mencacat 
semua nama kawan-kawanku yang telah memperkayakan 
kehidupan saya, mengalakkan saya dan menolong kami 
sekeluarga dalam perjalanan hidup ini. Nama dan jasa 
kawan-kawan ini tidak dapat saya sebutkan dalam buku 
ini. Saya akan menyebut sejumlah orang yang memainkan 
peranan istimewa dalam hidupku:

(A) Ibu bapa Saya
Saya menganggap mendiang bapa saya Encik Lam Chew 
Koon sebagai salah seorang kawan baik dan mentor saya. 
Sekalipun dia hanya ada dua tahun pendidikan, hatinya 
berbelas kasihan dan pengetahuannya tentang hal-ehwal 
cukup luas. Selain itu, hikmatnya telah mengukir kesan 
mendalam dalam kehidupan saya. 

	 Sewaktu remaja saya bersembang-sembang selalu 
dengan dia dan sering mengemukakan banyak pertanyaan 
seperti politik dan pendidikan.  Minat saya dalam sosial, 
politik dan ekonomi  berpunca daripada 
bapa saya.  Kami 
sering mengembara 
bersama dan saya 
sering mendengar 
cerita hidupnya. 
Cara dia mentafsir 
peristiwa-peristiwa 
di sekeliling dunia 
memang cukup unik.

Mendiang ibu saya, Madam Koh Sok Teng juga sumber 
inspirasi dan mentor kepada saya dan adik-beradik saya.

	 Dia berasal daripada keluarga yang serba kekurangan 
di Negara China dan juga tidak diberi kesempatan 
berpendidikan rasmi. Ibu saya rajin bekerja dari pagi hingga 
ke malam. Pada waktu siang, dia membanting tulang di 
ladang, waktu malam dia di dapur dan juga membersih 
rumah. Ibu saya yang sering bertungkus lumus, kurang rehat 
dan juga kekurangan makanan berkhasiat. Dia menderita 
serangan asma dan banyak penyakit lain menjelang lanjut 
usia. 

	 Dia ditunangkan kepada bapa saya sewaktu dia 
hanya berumur tujuh tahun. Bapa saya yang berhijrah ke 
Malaya mengundang dia untuk datang ke sini. Dengan 
tekad dan berani, dia belayar dengan kapal selama sebulan 
sekalipun dia tidak berpendidikan dan hanya memegang 
paspot kecil, foto ayah saya, sedikit wang dan tiada sanak 
saudara di sini. Syukurlah, dia tiba dengan selamat lalu 
membina satu keluarga dan melahirkan lima anak. Ibu saya 
mengasihi kami dan bekerja sehingga menghembus nafas 
terakhir.  Saya mempelajari maknanya bekerja keras dan 
berjimat cermat dalam kewangan daripadanya.

(B) Isteriku
Mei Chan, isteriku yang 
tercinta sudah menjadi 
penolongku yang setia, 
teman dan kawan sejak kami 
bertemu di Persidangan 
Guru Kristian di Tanah 
Tinggi Kameron sejak 1978. 

Sepanjang masa berkencan dan perkahwinan, kami 
bersama-sama mengharungi suka duka. Dengan setia dan 
tanpa gagal, dia melakukan tugasnya dengan setia dan 
penuh pengorbanan baik saat baik mahupun saat penuh 
cabaran. Dia menolong, mendukung dan menggalakkan aku 
sentiasa dan selalu berada di sisiku. 

(C) Mentor-Mentor Saya
Selain ibu bapa dan isteri, saya diberkati segelintir kawan 
istimewa yang saya anggap sebagai mentor saya. Mereka 
ini diberikan oleh Tuhan dalam hidup saya dan telah 
membimbing, mengilhami dan memberi nasihat pada 
musim yang berbeza dalam hidupku. Di kalangan mentor-
mentorku:

Mendiang David Boler
Penantua utama Gereja Jalan Gasing Gospel Hall dan  
Pengerusi of Scripture Union Malaysia.  Dia telah 
mengilhami saya dengan kata-kata hikmat dan kasihnya 
untuk Alkitab, serta selalu mempunyai sikap  pengikut 
Kristus yang mementingkan Kerajaan-Nya. Dia juga 
pemimpin gereja yang mengurus perkahwinan kami.

Rev Peter Young, menjabat 
sebagai Setiausaha Agung 
Scripture Union sewaktu saya 
melayani di sana; 
kelemahlembutannya serta belas 
kasihan pasangan ini terhadap
orang yang miskin dan mereka 
yang dalam keperluan telah 
meninggalkan kesan mendalam.

Rev Koh Gim Lam, staf senior di Scripture Union ketika 
saya melayani di sana. Dia mentor saya yang mengajar saya 
tentang asas-asas pelayanan. Dia dan isterinya, Yoke Ling 
telah banyak memberi saya ilham dan mempengaruhi aku 
dengan gaya kehidupan mereka yang sederhana dan penuh 
dengan pengorbanan. Hidup mereka di dedikasi kepada 
pelayanan. Mereka selalu menyambut orang Kristian dengan 
ramah.

Dr Chong Kwong Tek dan 
Goldie memberi  pertolongan dan 
persahabatan sewaktu saya masih 
staf baru di Melaka. Dia memberi 
saya kaunseling dan menolong saya 
mengatasi cabaran perhubungan 
peribadi yang saya hadapi saat itu. 
Dia tetap menjalin persahabatan 
dengan kami selama ini dan tetap 
memberi galakan dan ilham dengan 
teladan dedikasi dan kasih mereka 
untuk manusia. 

Ms Jeanette Hui
Dia salah seorang pensyarah di Discipleship Training Centre 
(Pusat Latihan Pemuridan). Sewaktu latihan kami, dia 
menjadi mentor dan kawan kami yang dekat. Dedikasinya, 
semangatnya dan gaya pengajarannya yang kreatif 
meninggalkan kesan mendalam dalam diri kami. 

Pastor Chin Chi Kiong 
Dia pastor senior Gereja 
Likas Baptist Church. Dia 
dan isterinya, Carol datang 
ke dalam hidup kami ketika 
Mei Chan dan saya merasa 
gersang, kecewa dan hampa.  
Galakan dan dukungan 
mereka telah memulihkan 
kami dalam kerohanian dan 
emosi kami. Mereka 
berdualah yang 
memperkenalkan saya 
kepada pastor Gereja Maranantha Church.

Ms Serena Shim
Dia penolong pastor di gereja Likas Baptist Church ketika 
Mei Chan dan saya menjadi anggota di sana, Kami banyak 
diberkati dan digalakkan oleh pelayanannya yang penuh 
dedikasi dan juga cara dia mengambil berat dan menjaga 
kami.

Dr Philip Lyn
Dia senior pastor saya dan juga anggota ahli jawatan kuasa 
CORNERSTONE RESOURCES. Sejak kami berkenalan di 
Sabah 1990, dia dan Nancy telah menjalin persahabatan yang 
akrab dengan Mei Chan dan saya.

	 Dialah sumber galakan, pertolongan, dan dukungan 
sebagai kawan, kaunselor, pastor dan mentor saya. Pada 
saat genting dalam hidup saya seperti waktu menghadapi 
penyakit dan cabaran yang lain, dia selalu berada di sisi saya 
tanpa gagal. 

(D) Kawan-kawan Istimewa Saya
Saya telah bertemu dan mempunyai banyak kawan baik 
dalam hidup aku, banyak telah datang dan pergi, yang lain 
tidak lagi saya hubungi.  Beberapa yang lain sudah pergi 
ke rumah Allah Bapa kita. Beberapa kawan tetap menjalin 
persahabatan dan menjadi galakan dalam kehidupan saya. 
Saya sungguh menghargai mereka ini.

Tan Chew Aung dan Leng 
Chew Aung salah seorang teman 
yang membawa sukacita Tuhan 
ketika kami sedang melayani di 
gereja  Temerloh Gospel Chapel 
awal 1980. Dia seorang rakan 
sepelayanan di ladang pelayanan 
Orang Asli.  Setelah kami 
meninggalkan Temerloh,  dia 
masih menjalin persahabatan 
dengan saya sehingga hari ini. 
Dia akan datang dari jauh untuk bertemu dengan saya ketika 
saya berada di Semenanjung. Dia sungguh-sungguh seorang 
kawan yang tulus ikhlas.

Albert Teh dan Poh Gaik  
Kami teman di University Malaya. Pasangan ini  saluran 
berkat yang istimewa kepada saya dan keluarga saya. Kasih 
dan perhatian mereka terhadap keluarga kami memberi 
kami galakan.  Seringkali Albert telah dengan murah hati 
memberkati kami dengan pemberian istimewa dan selalu 
berusaha menolong kami tanpa lelah. Mereka memang 
kawan yang murni dan juga berkat besar kepada orang lain. 

95

Persahabatanku



Jeffrey Chew dan Irene 
Kami sudah menjadi kawan begitu lama. Pasangan ini 
memberi dengan murah hati dan mempunyai semangat 
yang istimewa untuk pelayanan kanak-kanak khususnya 
memuridkan kanak-kanak dalam doa. Saya bertemu dengan 
Jeffrey di Kem di Kameron yang diselenggarakan selama 
sebulan untuk mahasiswa pada tahun 1975.  Jeffrey dan Irene 
telah menjadi teman setia kami dan telah digunakan oleh 
Tuhan untuk memberi kami galakan, dukungan dan telah 
memberkati kami sekeluarga, dan pelayanan saya.

Dr Pang Chok Wang dan Yoke Cheng 
Dr Pang seorang teman saya 
di universiti. Kami melayani 
bersama-sama di Persekutuan 
Kristian sewaktu mengaji di 
Universiti. Mereka berdua 
mempunyai hati untuk misi dan 
akan pergi ke Misi perubatan. 
Mereka juga memberi bagi 
pelayanan  Cornerstone dengan 
murah hati dan setia sejak 2004. 
Mereka juga memberi kepada 

organisasi misionari lain. Yang istimewa ialah cek bulanan 
mereka akan diiringi tulisan tangan yang peribadi dengan 
sepucuk surat untuk memberi galakan. 

Lim Heng Seng dan Clare
Heng Seng adalah senior saya di sekolah tinggi di Johor 
Baru. Dia meraih sarjana undang-undang dari Universiti 
Malaya. Dia jenis peguam yang berjuang sungguh-sungguh 
untuk keadilan khususnya nasib dan kesejahteraan orang 
asli dan Bumiputera. Misinya juga mendidik dan memberi 
maklumat kepada Gereja Malaysia tentang hak undang-
undang serta berjuang untuk memulihkan hak mereka. Kami 
telah bekerjasama dalam banyak projek beberapa tahun ini 
dan secara peribadi, dia banyak memberi saya ilham melalui 
semangat perjuangannya yang hangat untuk keadilan. Selain 
itu, kami juga diberkati oleh kemurahan hatinya.

Prem Kumar dan Wan 
Khee
Salah satu pasangan yang 
pertama kali kami kenali 
sewaktu kami datang ke 
Sabah ialah Prem Kumar 
dan Wan Khee.  Kedua-
dua insan ini berusaha agar 
kami menyesuaikan diri di 
sini; bersama dengan Prem, 
saya mula menglibatkan diri 
dalam pelayanan penjara. Dia 
menjadi orang yang utama 
dalam pelayanan penjara di Sabah dan seluruh Malaysia. Dia 
mempunyai hati yang besar untuk orang miskin dan mereka 
yang tertindas. Mutu hidupnya yang terselar telah memberi 
ilham kepada saya dan keluarga saya. Kami sekeluarga 
sungguh diberkati oleh persahabatan mereka yang murni 
dan kerjasama kami dalam pelayanan.

Albert dan Catherine Teo
Albert ialah seorang pengusaha sosial Kristian yang 
didukung oleh isterinya yang sungguh berkemampuan. 
Dia pemilik sebuah syarikat  yang cukup Berjaya yang 
dipanggil “Borneo Eco Tours.” Falsafah perniagaannya 
bukan hanya untuk  memberi gaji kepada pekerja-pekerjanya 
tetapi untuk menolong mereka mencapai  potensi tertinggi 
dalam kehidupan mereka. Dia cukup bersemangat 
dalam hal perkembangan peribadi manusia dan sering 
menyelenggarakan latihan perkembangan peribadi di 
pejabatnya di Kota Kinabalu  dan tempat peranginan di 
pesisiran sungai, “Sukau Rainforest Lodge.”

Dia semakin diakui sebagai autoriti dan juga penceramah 
dalam bidang  Eko-Pelancongan. Pengaruh utamanya 
dalam hidup saya ialah  dia mendedahkan saya kepada 
dunia pelayanan di tempat kerja, “marketplace ministry.”  
Dia mengundang saya menjadi jurulatih bagi stafnya 
selama tiga tahun. Dia juga memperkenalkan buku-buku 
motivasi dan hal menjadi pengusaha sosial kepada saya, 
yang sungguh memberi saya ilham dan menolong saya. Dia 
begitu mengilhami dan memberkati aku dengan dedikasinya 
terhadap perkembangan masyarakat melalui cabang  
amalnya, “Best Society” yang meraih anugerah. Dia dikurniai 
dengan kemampuan tinggi untuk berfikir dengan luarbiasa—
di luar jalur biasa-biasa. 

Cheong Chin Kuan dan Chiou Lian 
Mereka juga berkelulusan dari  Universiti  Malaya. Kami 
bertemu di Kota Kinabalu dan pada waktu itu Chin Kuan 
pengurus cabang bank luar negara. Tuhan menggunakan 
pasangan ini untuk memberkati Mei Chan dan saya dengan 
keramahan mereka dan juga kemurahan hati mereka.  

Sumbangan mereka yang paling 
menolong kami ialah pertolongan 
mereka ketika kami membeli 
rumah kami. Tuhan menggunakan 
saudara Chin Kuan sebagai 
pengurus bank dan juga sebagai 
seorang kawan untuk menolong 
kami membeli rumah dua tingkat 
yang  hutangnya kami lunaskan 
dalam tempoh tiga tahun. 

	 Mereka tetap memberi 
kami galakan, ilham melalui kerendahan hati mereka, 
kemurahan hati mereka dan kasihnya bagi Tuhan dan 
manusia. 

Wong Yee Hui dan Suzy Yee Hui bekerja sendiri sebagai  
pakar analisis kewangan. 

	 Dia dan Suzy telah menjadi saluran istimewa kepada 
saya dan pelayanan CRB sejak kami bertemu sepuluh tahun 
yang lalu di misi pertama di Sabah. Keramahtamahan 
mereka dan kemurahan hati mereka serta dukungan 
mereka bagi CRB menjadi sumber galakan kepada 
kami.  Demikianlah kasihnya bagi umat-Nya dan bagi 
saya. Kesibukan jadualnya tidak menghalangi dia untuk 
memandu saya ke perkampungan Orang Asli beberapa kali.

Chow Chee Yan dan Geok Suan
Aku berkenalan dengan Geok Suan sewaktu kami belajar 
di universiti. Dia memperkenalkan saya kepada suaminya, 

sewaktu saya sedang menggembalakan Gereja Maranatha. 
Beban Chee Yan ialah menghasilkan sumber-sumber yang 
releven bagi gereja Bumiputera. Demi tujuan ini, dia telah 
memberikan wangnya, waktunya serta tenaganya di sebuah 
organisasi yang dipanggil Wawasan Penabur untuk mencapai 
impian misinya. Kami sehati sejiwa dalam semangat kami 
untuk melayani gereja Bumiputera dan acapkali juga kami 
diberkati oleh kasih dan kemurahan hati mereka.

Greman Ujang dan Sheue Ling 
Pertama kali saya bertemu dengan Greman ialah sewaktu 
dia datang ke Sabah untuk mengendalikan seminar 
kepemimpinan sebagai staf Asian Outreach dua puluh 
tahun yang lalu. Batin kami bersebati kerana kami memiliki 
visi dan semangat untuk melengkapi pemimpin-pemimpin 
Bumiputera di Sabah dan Sarawak. Sejak itu dia menjadi 
teman sekerja yang utama dan kami sering menyelenggarkan 
seminar perkembangan pemimpin bersama-sama. Dia telah

menjadi kawan keluarga yang akrab dan kami menikmati 
banyak jam bersekutu bersama-sama.

KH Tan dan Winnie
Pasangan ini telah menjadi kawan akrab akhir-akhir ini. Saya 
sering melayani di gereja mereka di Sandakan dan tinggal 
bersama mereka. Sewaktu saya berada di hospital Sandakan, 
pasangan ini telah datang untuk menemani Mei Chan 
sewaktu saya menjalani 
pembedahan.   Mereka 
telah menjadi kawan 
akrab beberapa tahun 
ini. Kami tetap menjalin 
persahabatan akrab dan 
mereka telah memberi 
galakan  dan berkat 
besar kepada keluarga 
kami.

Ong Tiong Soon dan Fung 
Beberapa tahun ini mereka telah menjadi saluran berkat 
kepada kami sekeluarga. Kami berkenalan dengan pasangan 
ini sewaktu kami sedang menjalani pendidikan kami di 
Singapura.  Mereka juga pemimpin di gereja yang bernama 
Persekutuan Grace sewaktu kami pergi melayani pada 
hujung minggu di Singapura.  

	 Setelah kami kembali ke Malaysia, kami jarang 
mendengar khabar daripada satu sama lain. Pada tahun 2011, 
kami menerima panggilan telefon daripada mereka. Mereka 
menanyakan khabar kami, dan ingin tahu adakah kami 
ada keperluan apa-apa.  Pada masa itu kami memang ada 
kesulitan kewangan. Ishak dan Melanie sudah didaftarkan di 
“Home Schooling.” Yuran mereka menelan sebahagian besar 
pendapatan kami.  Keadaan kewangan kami menjadi lebih 
merunsingkan pada waktu itu kerana seorang kawan kami 
telah menipu semua wang simpanan kami. 

	 Tuhan telah memberitahu pasangan ini kerana nama 
kami muncul dalam layar fikiran mereka selama beberapa 
bulan. Setelah mengetahui keadaan kami, mereka dengan 
penuh belas kasihan menolong kami dengan murah hati. 
Kami dilegakan dari kesesakan kami dan lebih diberkati 
akibat pertolongan mereka. Rancangan Tuhan dalam 
persahabatan ini bermekar lagi. Tuhan telah menggunakan 
pasangan ini untuk menyelamatkan nyawa saya. 

	 Saya mengutus beberapa e-mel kepada kawan-kawan 
saya tentang kesakitan yang saya alami pada dada saya. 
Doktor berkata itu hanya masalah perut dan bukan masalah 
jantung saya. Kesakitan perut saya berlanjutan sekalipun 
saya sudah dirawat dengan ubat. Kesakitan di dada juga 

sering berkumat. Lengan saya juga merasa kebas dan saya 
merasa sakit selama seminggu.

	 Apabila Tiong Soon membaca e-mel itu, dia segera 
menggesa agar saya diperiksa jantung saya sebab mereka 
begitu pasti itu masalah jantung yang serius. Tiong Soon 
pernah mengalami masalah jantung dan telah menjalani 
pembedahan  dan beberapa “angioplasti.”  Mereka memang 
betul, setelah saya  diperiksa melalui skan, jantung saya 
sebenarnya tersumbat setenat 90%. Saya segera dimasukkan 
ke dalam Hospital Queen Elisabeth di Kota Kinabalu dan 
menjalani angioplasti dan satu injap dimasukkan ke dalam 
jantung saya. 

	 Seandainya mereka tidak memberitahu saya tentang 
ini, tentu saya tiada di dunia ini untuk menulis cerita ini.

	 Setelah angioplasti yang pertama, saya mengalami 
kesakitan yang sama dekat jantung saya sewaktu Tahun 
Baru Cina, 2011. Ketika itu, saya berada di Johor Baru 
di rumah kakak saya.  Saya tidak larat menanggung 
kesakitannya lagi dan teringat Tiong Soon dan Fang yang 
memberitahu saya sekiranya saya perlu rawatan pakar 
jantung (kardiologi), mereka dapat mengatur bagi saya. Saya 
segera menelefon mereka dan hari berikut saya sudah berada 
di Hospital Mt Elisabet di Singapura.

	 Dr Lam merawat saya pagi berikutnya dan meminta 
saya dimasukkan dalam hospital kerana saya mengalami 
kesakitan tenat. Hari  yang sama juga saya dimasukkan ke 
dalam dewan pembedahan dan enam injap dimasukkan 
dalam jantung saya. Jumlah biaya yang saya perlukan untuk 
pembedahan ini ialah $32,000 ringgit. Bagaimanakah saya 
dapat membayar begitu banyak wang? Dengan senyuman 

yang manis, Dr Lam berkata kawan saya, Tiong Soon dan 
isterinya sudah membayar bilnya! Saya sungguh hairan 
kerana ini sesungguhnya suatu mukjizat!

	 Hati saya sungguh bersyukur apabila saya 
mengenangi bagaimana Tuhan membawa kawan-kawan 
ini dalam hidup saya. Mereka menolong saya dengan 
pendidikan anak-anak saya dan juga melunaskan bil 
hospital. Tuhan telah menggunakan pasangan ini yang 
rela dan mampu menolong saya untuk mencurahkan 
belas kasihan. Pada waktu yang tepat dan dalam keadaan 
yang tepat, Tuhan telah menggunakan pasangan yang 
berhati mulia ini untuk menolong saya yang berada dalam 
keperluan yang mendesak. 

Pastor Danil Raut dan 
Isteri
Pastor Danil Raut menjabat 
sebagai Presiden SIB 
Semenanjung.  Babak 
persahabatan kami bermula 
sejak kami diperkenalkan di 
Station of Life, Lahad Datu. 
Kasih persaudaraan segera 
menjadikan kami sahabat 
yang baik pada pertama 
kali bertemu. Kesukaan 
kami untuk membaca dan minat kami dalam perkembangan 
kepemimpinan telah mengeratkan persahatan kami.

Pastor Gerawat Maran
Pastor Gerawat melayani 
banyak tahun sebagai 
Presiden Sarawak 
sehingga tahun 2004. 
Kini, dia melayani 
sebagai pengkhutbah. 
Dia berasal dari Bario 
dan diberikan berkat 
oleh Tuhan untuk 
mengalami kebangunan 
rohani yang menyala 
pada tahun 1973. Sifat 
Pastor Gerawat yang 
suka berdoa juga menyebabkan dia merindukan satu cetusan 
kebangunan rohani lagi. Ketika kami menjadi kawan pada 
tahun 2009, dia secara peribadi menemani saya ke Bario. 
Sejak itu kami telah bersama-sama menyelenggarakan 
beberapa kem pastor di mana Pastor Gerawat  mengajar 
bidang doa dan peperangan rohani.

Reverend Peter Mutang dan Isteri 
Peter Mutang menjabat sebagai Presiden Sarawak dari tahun 
2008 hingga tahun ini. 
Kami diperkenalkan ketika 
kami berada di suatu kem 
pastor pada tahun 2010, di 
“Merarap Hotspring.” Di 
sini, ketika kami merendam 
diri dalam mata air panas 
dan melepaskan tekanan 
pelayanan, kami bersekutu 
dalam iman. Persaudaraan 

seiman mulai menjadi akrab di sini dan haluan fikiran yang 
sama mengikat persahabatan pada pertemuan pertama 
ini. Sejak itu kami menjadi teman pelayanan dan sahabat 
keluarga yang akrab.

Penantua Suliman Galus
Selama banyak tahun 
Penantua Suliman Galus 
melayani sebagai Direktor 
Nasional Kampus Krusade 
bagi Kristus, dan juga 
penantua gereja. Dia juga 
penasihat pelayanan 
Cornerstone Resources. Beban 
pelayanannya ialah 
membangun keluarga-keluarga 
Kristian dan perkahwinan yang kukuh. Kami sudah 
berkenalan hampir dua puluh tahun sejak saya dan isteri 
datang ke Sabah.

Nyanyian Syukur Untuk Mentari Persahabatan 

Puji syukur kepada Tuhan atas kebaikan dan anugerah-
Nya kerana mengaruniakan sahabat-sahabat yang sungguh 
berharga. Mei Chan dan saya cukup menghargai setiap 
kawan yang dikurniai Tuhan dalam kehidupan kami. Setiap 
mereka istimewa; mereka telah memperkayakan hidup kami. 
Mereka telah melimpahi kami dengan kasih, persahabatan, 
persekutuan rohani. Saya tidak dapat menyelami nilai berkat 
yang dibawa oleh sahabat-sahabat ini, dan sinaran mereka 
mencerahkan hidupku baik pada saat bahagia mahupun saat 
sengsara.

PERMATA-PERMATA HIDUP

1.   Mentor sungguh penting bagi pertumbuhan yang 
      sempurna dan untuk menolong kita menjadi semakin 
      maju sebagai manusia dan pemimpin.

2.   Persahabatan sejati adalah berkat hidup yang paling 
      besar, dan patut dihargai dan disirami.

3.   Kadangkala kawan-kawan yang benar lebih akrab 
      daripada anggota keluarga mahupun sanak saudara.

4.   Persepakatan kukuh dan persahabatan strategik dengan 
      kawan yang mempunyai semangat yang sama sungguh 
      berkesan dalam pelayanan. 

BAB 4 
Kesihatanku dan 
Peristiwa Luarbiasa

Atau tidak tahukah kamu, bahawa tubuhmu adalah bait Roh 
Kudus yang diam di dalam kamu, Roh Kudus yang kamu 
peroleh daripada Allah, dan bahawa kamu bukan milik kamu 
sendiri?
—1 Korintus 6:18-20

Pelihara tubuhmu bagai rumah Tuhan, bukan laksana pondok atap. 
Minda dan tubuh bekerjasama. 
Tubuh kami memerlukan 
sistem yang baik untuk 
minda dan roh. Jika kamu 
menjaganya, tubuh kamu akan 
menjaga kamu ke mana sahaja 
kamu pergi, dengan kuasa, 
kekuatan dan kecergasan yang 
kamu perlukan untuk sampai ke 
sana… — Jim Rohn

“Mentari sudah bersinar, 
biar aku keluar berenang,” 
kata saya yang masih muda Aku, anak remaja yang kacak tetapi  

waktu itu. Hidup saya sungguh cergas sejak muda, saya suka 
keluar dan menikmati sukan seperti joging, mendaki gunung 
dan berenang. Saya lebih berminat bersukan bersendirian 
daripada bermain dalam satu kelompok.

	 Bagaimana pula dengan kesihatan saya?  Sihatkah 
saya kerana sering bersukan?.

	 “Mak, gigi saya sakit!” kata saya kerana terlalu suka 
makan makanan yang tidak sihat dan yang mereput gigi.

	 Masalah kesihatan saya sewaktu  saya sedang 
mendewasa lebih tertumpu kepada gigi.  Saya menyukai 
makanan yang tidak baik bagi gigiku. Akibatnya?  Ketika 
saya berumur 20 tahun, saya perlu sering berkawan dengan 
doktor gigi walaupun aku sering diseksa!  

	 “Aku perlu secawan kopi lagi!” kata saya kalau sudah 
penat.

	 Kopi bukan air  yang menjadi minuman saya, dan 
saya tidur hanya larut malam. Hidup saya sungguh cergas 
dan jadual saya padat. Padahnya? Sakit perut, sakit selesema 
dan sebagainya kerana ternyata saya bukan Superman.  

	 Masalahnya?

	 Tuhan memanggil saya untuk melayani sebagai 
hamba-Nya bukan menjadi Superman.  Padahnya? Apa 
yang saya taburi dengan cuai sewaktu muda, jelas saya tuai 
sewaktu tua. Tiga tahun yang lalu, saya sering sakit di dada 
dan telah dirawat beberapa doktor namun mereka berkata 
aku sakit gastrik. Semakin lama semakin saya merasa sakit 
walaupun saya dirawat dengan pelbagai jenis perubatan.

“Patah balik dan kembali ke Kota Kinabalu,”saya mendengar 
suara ketika saya sedang memandu ke pedalaman Sabah 
untuk mengendalikan seminar kepemimpinan.

	 Kesakitan dada yang sungguh sesak membuat 
saya merasa sesuatu sudah tidak mengena. Saat itu Tuhan 
pun berbisik agar saya berpatah balik segera. Segera, saya 
berpatah balik dan meminta maaf kepada pengacara seminar 
itu. Sewaktu saya memandu saya merasa lenganku kibas. 
Saya tetap memandu dalam hujan selama empat jam untuk 
kembali ke Kota Kinabalu atas rahmat-Nya.

	 Setelah menerima e-mel saya, kawan saya Tiong Soon 
menggesa saya diperiksa dengan skan jantung. Memang, 
jantung aku tersumbat 90%, dan selanjutnya aku dirawat 
di Hospital Queen Elisabet.  Sebanyak tujuh injap sudah 
diletakkan dalam jantungku untuk menggeluarkan semua 
sumbatan. 

Angioplasti pertama, Hospital 
Queen Elisabet, Kota Kinabalu, 

Sabah.

Angioplasti kedua, Hospital Mt. 
Elisabet, Singapura.

Kini saya mempunyai  7 angka sempurna dalam diri saya, 7 
injap. Kawan-kawan saya memberi nama timangan Pastor 
Stentman kepada saya. Yang lain pula memanggil saya Pastor 
Lamborgini dengan 7 injin baru yang silinder (bulat)!

	 “Pastor Lam, wah awak kelihatan jauh lebih muda, 
diperbaharui dan sihat,” kata kawan-kawan saya. 

	 Saya merasa mungkin mereka berfikir mereka akan 
bertemu dengan Lam Kee Hing yang sakit dan uzur. Tetapi, 
saya kelihatan lebih sihat kerana saya sedang mempelajari  
bagaimana berehat, bersantai, mengawal jadual dengan lebih 
baik, makan dengan berhati-hati, dan lebih sering bersukan. 

	 Malahan, saya sedang menulis bahan pengajaran 
untuk mendidik pastor-pastor Bumiputera tentang cara 
hidup dengan lebih seimbang dan sihat supaya mereka 
tidak mengalami masalah kesihatan seperti saya. Ketika 
saya bertemu dengan pastor dan pemimpin yang memang 
sudah bentuknya keluar bentuknya, nafasnya berat dan daya 
jasmaninya lemah, saya akan dengan lemah lembut memberi 
nasihat. 

	 Kini, saya belajar mengatur jadual pelayanan dan 
jadual perjalanan saya  dengan lebih teliti. Mantra baru saya 
ialah, “Jika kamu tetap mengadakan pelayanan bertimbunan, 
Allah akan menyuruh kamu berbaring kerana Dia terpaksa 
memaksa kamu berehat.”

Peristiwa-Peristiwa Luarbiasa
Tuhan adalah Gembala yang baik dan Pelindung saya yang 
teguh. Kami telah mengalami banyak peristiwa luarbiasa 

yang mendatangkan keterujaan serta kebahayaan dalam 
lembah yang kami lalui. Cerita-cerita ajaib ini berulang 
kali membuktikan bahawa Tuhan bagai Rajawali yang 
melindungi anak-anak-Nya di bawah sayap kesayangannya. 

Apa Isteri dan anakku diculik?
“Sayang, bangun… bangun… dengar, dengar  ni…,” kata Nancy 
kepada Philip dengan suara cemas sekitar 3.30 am.

	 “Bongkar, bongkar lacinya…dompetnya,” kata suara dalam 
telefon Pastor Lam.

	 “Sayang, rumah Pastor Lam dimasuk pencuri!” kata Pastor 
Philip Lyn setelah dia menutup telefonnya.   

	 “Mari kita segera telefon polis dan minta mereka ke rumah 
Pastor Lam,” ujar Nancy.

	 Pada awal pagi 6hb. May, rumah saya dimasuk 
pencuri ketika kami sedang tidur terlena. Pastor Philip Lyn 
segera menelefon polis untuk meminta pertolongan lalu 
memandu ke tempat kami untuk memastikan kami selamat. 
Dia dan polis tiba serentak. Mereka melihat pintu depan 
kami terbuka lebar, demikian juga jendela kami lalu mereka 
memanggil kami namun tiada jawapan daripada kami. 
Segera, mereka memanjat gerbang untuk masuk ke rumah 
kami. 

	 Dua anggota polis masuk ke tingkat atas ke bilik 
kami dan diikuti oleh Pastor Philip Lyn. Mereka melihat saya 
terbaring tertiarap dan membangunkan aku dari tidur. Ketika 
aku bangun, aku terkejut kerana melihat pistol yang teraju 

ke muka saya. Ya Allah, perompak! Mana isteri dan anak-
anakku? Hilang! Oh no!   
  
	 Sejurus, mata saya menatap lencana polis, hati saya 
lega dan dipenuhi ucapan syukur. Ketika saya turun ke 
bawah, Pastor Philip Lyn memeluk saya dan kami merasa 
sungguh lega kerana keluarga saya tidak dicederakan 
perompak. Perompak itu telah mengambil barang-barang 
yang bernilai sekitar RM25,000 dan dompet saya yang ada 
duit, serta komputer, kad kredit, dua komputer, sebuah 
kamera dan projektor. Syukurlah, keluarga saya selamat 
dan ini semua kerana telefon kami tiba-tiba mendial kepada 
Nancy sewaktu berada dalam saku pencuri! 

	 Namun, saya tidak gembira kerana begitu banyak 
yang sudah hilang. Tanpa kad pengenalan dan kad kredit 
saya merasa seakan-akan sesat selama beberapa hari. Tanpa 
nombor telefon, bagaimanakah saya dapat menghubungi 
orang lain, dan bagaimana pula saya menghubungi orang 
sedangkan semua maklumat dalam komputer pun tiada lagi. 
Saya berharap dompet saya dapat dipulangkan dan betapa 
saya ingin mengambil kembali komputer saya. 

	 “Ya Tuhan! Tolonglah saya! Biar saya mendapat 
komputer saya lagi,”saya berseru dalam tangisan kepada 
Tuhan.

	 Tuhan menjawab doa saya dengan cara yang sangat 
lucu, tanpa jangkaan saya.. 

	 Dua minggu setelah pencurian itu, seorang penantua 
menelefon saya dan memberitahu saya bahawa dia sudah 
mendapat komputer saya. Itu komputer yang saya beli 
untuk Mei Chan. Salah seorang anggota gereja penantua itu 

telah ditawarkan komputer yang dicuri itu. Sekalipun dia 
mengetahui bahawa komputer itu barang curian, dia tetap 
membelinya.

	 “Ya ampun, ini foto Pastor Lam!”berseru anggota 
gereja itu ketika dia menatap laman komputernya. “Oh no! 
Bagaimana saya akan memulangkan komputer ini?” Dia 
meminta pertolongan penantua gerejanya. Semua data saya 
juga terpelihara dalam komputer isteri saya.  Sempatlah saya 
mendapat 90%  semua data saya. Betapa baiknya Tuhan 
kepada saya. Dia sungguh berbelas kasihan terhadap saya. 

	 Banyak hal terjadi dalam waktu ini. Saya pergi 
ke bandar untuk mengambil kembali komputer saya di 
Supermarket kerana penantua itu pemilik supermarket.  Saya 
berkeputusan membawa Isaac dan Melanie bersama dengan 
saya. Mereka baru berumur lapan dan tujuh tahun. Setelah 
mendapat komputerku, saya bersinggah untuk membeli 
beberapa keperluan dari supermarket itu. Tangan saya 
penuh dengan barang dan komputer, jadi saya tidak dapat 
memegang tangan anak-anak saya. 

	 “Tunggu, henti, tunggu daddy!” saya berteriak 
kepada anak-anak saya.

	 Tanpa berhenti, mereka berlari ke seberang jalan di 
mana terletak kereta saya. Tiba-tiba sebuah kereta datang 
dan menabrak mereka. Isaac hanya sedikit tercedera dan 
dia sempat menyeberangi jalan. Melanie berterbang dan 
terhempas di bonet kereta itu. Saya terlalu terperanjat 
sehingga saya hanya membisu dan tidak dapat berbuat apa-
apa sejenak.

	 Ketakutan mencengkam hati saya ketika saya 

memandang wajah isteri pemandu yang kelihatan begitu 
ketakutan.  Saya berlari-lari ke arah Melanie tetapi Melanie 
segera bangun dan mengibas debu dari pakaian lalu berjalan 
menyeberangi jalan. Demikianlah cerita perlindungan dan 
pemeliharaan Tuhan yang ajaib bagi kami sekeluarga.

	 Sementara semua ini terjadi, polis menangkap tiga 
pencuri yang berasal daripada keluarga pendatang yang 
sama. Ibu mereka yang merancang semua ini. Dalam saku 
mereka ditemukan kamera milikku namun aku tidak dapat 
mengambil balik kerana ia perlu dipamerkan sebagai bahan 
saksi di mahkamah.

	 “Encik bolehkah saya mengambil kad memorinya 
supaya saya boleh mendapat foto saya,” tanya saya dengan 
sopan.

	 “Ambillah tuan,” jawab polis itu.

	 “Wah, foto pencuri sedang merayakan hari jadi,” seru 
aku kepada keluargaku.

	 “Foto aku di mana ya…oh no, semuanya dah 
dihapuskan! Agaknya pencuri ini mahu tinggalkan kenangan 
untuk kita,” seru saya lagi.  

 	 Albert Teh, kawan akrab saya tidak mahu saya 
membeli telefon bimbit dan komputer yang lama. Segera, dia 
menawarkan I-telefon dan komputer Apple.  Apabila kawan-
kawan saya cemburu dengan alat-alat canggihku, saya sering 
bergurau, “Kalau mahu telefon bimbit dan komputer baru, 
biar barang lama kau dicuri terlebih dahulu.” Sungguh ajaib 
pemeliharaan dan perlindungan Tuhan buat kami sekeluarga.

Mukjizat Hidup Yang Nyata
Ini kisah benar yang harus diceritakan kerana ceritanya terlalu 
ajaib.  Tuhan memberi saya suatu sukacita dan kesempatan untuk 
melihat mukjizat ini. Pada Ogos 2002, Sarah Lyn, anak perempuan 
Pastor Dr Philip Lyn ditemui tiada bermaya dan seutas pakaian 
nylon tergantung pada lehernya oleh guru biolanya di taman 
rumah mereka.

	 Mereka segera membawa Sarah ke hospital swasta. Dr 
Philip yang sendiri seorang doktor perubatan dan beberapa 
doktor lain berusaha menolong Sarah namun Sarah tetap 
dalam koma dengan nadi yang lemah dan jantung yang 
berdenyut-denyut perlahan. Kalau dia hidup pun, dia 
mungkin lumpuh. Ketika berita ini tersebar, semua kawan 
dan jemaah gereja berdoa, dan datang mengunjungi sambil 
berdoa bagi Sarah Lyn.

	 Ketika saya mendengar tentangnya, waktu itu sudah 
hampir 8 petang dan sebenarnya saya tidak sihat pada hari 
itu tetapi saya mesti pergi untuk mentor dan kawan saya, 
Dr Philip dan isterinya, Nancy.  Ketika sudah tengah malam 
semua kawan dan orang Kristian sudah pulang ke rumah 
masing-masing.  Saya merasa  perlu untuk berdoa bersama 
mereka berdua di bilik hospital. Jadi, saya tidak balik ke 
rumah. 

	 Kesaksian yang selanjutnya boleh kita dengar dari 
bibir Dr Philip sendiri:

	 “Kemudian  pada waktu tengah malam, dia membuka 
matanya, melihat sekelilingnya dengan pandangan yang kosong dan 
berseru “mummy!” Kami begitu sukacita dan Nancy memeluknya 
dan menghiburnya tetapi pandangannya masih kosong. Apabila 
disuruhnya untuk mencium “Mummy” dia meraba-raba muka 

ibunya sebelum menarik muka ibunya ke bibirnya. Pada waktu 
itu, saya menyedari dia sudah buta dan tatapannya kosong. Aku 
berpura-pura melambai-lambai dekat mukanya dengan begitu dekat 
tetapi matanya tidak berkedip-kedip.

	 Kekurangan oksigen telah merosakkan penglihatannya. 
Korteks penglihatannya telah dirosakkan selama-lamanya 
“kebutaan Kortikal” iaitu suatu keadaan yang tidak dapat 
diubahkan. Pastor Lam telah bersama kami untuk berdoa sepanjang 
malam. Pada pukul 2 pagi, Sarah bangun lagi. Aku menanggalkan 
jam tangan dan menunjukkannya kepada Sarah untuk dilihatnya. 
Dia sama sekali tidak menyedari akan kehadiran jam tanganku. 
Semua pengharapan untuk pemulihan penglihatannya lenyap sama 
sekali. Hanya Tuhan dapat memulihkan penglihatannya.

	 Sekitar 3 pagi, aku tidur di katil yang bersebelahan 
sementara Nancy dan Pastor Lam berdoa. Dalam beberapa minit 
itu, Tuhan memberi aku mimpi tentang Sarah. Dalam mimpi itu 
aku nampak Sarah mengangkat jejarinya lalu menghitung 1,2, 
3,4…11! Aku membangun dari mimpi dan menyedari bahawa ia 
hanya mimpi sahaja. Namun dalam beberapa minit suatu rentetan 
peristiwa yang luar biasa terjadi dengan cepat. Sarah bangun persis 
pukul 3.45 pagi, dua belas jam selepas dia ditemui tiada bermaya 
ditali. Dia sudah menjaga sekarang dan minta untuk ke tandas.

	 "Daddy, pukul Sembilan! Aku boleh melihat jam itu!” seru 
Sarah sambal menunding ke arah jam itu yang sebenarnya pukul 
empat.

	 “Sayang,  pukul empat dan bukan sembilan,” kata aku.

	 "Empat?" tanya Sarah seraya mengangkat jejarinya lalu 
menghitung 1,2,3,4, lalu melanjutkan sehingga ke 11. 

Aku menangis.

	 Pada saat itu, saya meninggalkan bilik mereka 
supaya Dr Philip dan isterinya dapat menghayati saat 
istimewa ini bersama-sama. Saya merasa seakan-akan 
sedang mengganggu mereka pada saat ini lalu bergegas 
keluar. Ketika saya sampai ke keretaku, saya bersyukur 
dan menangis kepada Tuhan dengan penuh ucapan syukur 
setelah menyaksikan saat yang luarbiasa ini dengan mata 
saya sendiri. 

	 Segala puji syukur kepada Pencipta yang memberi 
hidup.   

Transformasi Hidup

Saya merayakan kebaikan Tuhan bukan hanya atas 
pemeliharaan  hidup saya tetap juga merayakan hidup 
orang lain yang disentuh-Nya. Suatu hari datanglah seorang 
anak remaja yang malu dari Pitas kepada saya dan Mei 

Chan. Dia begitu kurus kering 
dan bekerja sebagai pencuci 
mangkuk di kedai makan.  
Lailah mahu bekerja untuk 
keluarga saya dan dengan 
setia dia menolong kami 
selama tujuh tahun. Kini, 
dia menjadi guru tadika 
yang penuh keyakinan.

PERMATA-PERMATA HIDUP

1.    Menjaga kesihatan dan tubuh kita juga aspek rohani yang 
       penting.

2.    Kalau kesihatan kita terjejas kita tidak dapat melayani 
       Tuhan dengan baik. Betapa pentingnya kita menjaga 
       kesihatan jasmani dan rohani.

3.    Kalau kita terlalu sibuk dan tidak memberi tubuh kita 
       cukup waktu untuk beristirehat, kita mungkin terpaksa 
       terlantang di katil oleh Tuhan.

4.    Menjaga badan kita dengan baik dan cukup rehat lebih 
       baik daripada mengeluarkan banyak duit untuk badan 
       yang sakit.

BAB 5
Kewanganku

“Dan Allah sanggup melimpahkan segala kasih karunia 
kepada kamu, supaya kamu sentiasa bercukupan di dalam 
segala sesuatu malah kelebihan di dalam pelbagai kebajikan.”
—2 Korintus 9:8

Ambillah semua sebolehnya, simpankan semua yang anda mampu 
dan berikanlah semua yang anda mampu.—John Wesley

Saya berasal daripada keluarga yang miskin, dan latar 
belakang itu telah menyebabkan saya menyedari akan 
kepentingan wang. Saya selalu melihat bagaimana ibu 
bapa saya membanting tulang untuk melangsaikan hutang 
mereka, dan memenuhi tanggungjawab kewangan. Jadi, 
sewaktu saya sedang mendewasa, saya rindu menjadi 
kaya dan berjaya dalam hidup ini.  Saya ingin melepaskan 
keluarga saya daripada masalah kewangan sehingga mereka 
boleh menikmati keseronokan dan keselesaan yang  tidak 
dapat kami nikmati sewaktu saya sedang mendewasa. 

	 Saya bertungkus lumus untuk menolong keluarga 
saya mendapat lebih banyak kewangan dan juga untuk 
mendapat wang saku. Saya meluangkan banyak waktu 
menolong keluarga saya di kedai runcit, memberi tuisyen 
ketika saya di tingkatan tiga.

“Mak, kenapa ni,” kata saya dengan lemah lembut kepada 
ibu yang sedang menangis  teresak-esak di tengah-tengah 
malam. 

	 “Hing, esok mereka mahu mengambil hutang mereka, 
dan saya tiada wang untuk menjelaskan hutang,” kata mak 
yang tercungap-cungap dalam sedu-sedannya.

	 Hati saya merasa tertusuk ketika melihat mata ibu 
saya yang bergelinangan airmata. Pada malam itu, saya 
berhasrat kuat untuk menjadi kaya dan melepaskan kami 
dari kemelut kegersangan kewangan.  
 
	 Hati saya sudah tetap dengan impian ini, “Aku mahu 
menjadi kaya dan membebaskan keluargaku dari kemelut 
kemiskinan. Suatu perpatah berkata, “Manusia merancang 
tetapi Allah menentukan.” Allah mempunyai rancangan yang 
lain bagi saya walaupun saya diberikan satu pekerjaan di 
bank tempatan. Ibu bapa saya merasa sungguh bangga dan 
gembira tetapi mereka tidak tahu Allah ada rancangan lain. 

	 Saya dibimbing oleh Tuhan untuk bekerja di 
organisasi yang memberi saya gaji yang cukup-cukup makan 
sahaja setiap bulan. Cabaran yang terbesar bukanlah hidup 
saya kurang selesa tetapi hati saya sakit kerana saya tidak 
dapat sering memberi kewangan bulanan kepada ibu bapa 
saya yang sudah membanting tulang agar saya mencicipi 
menara gading dan meraih ijazah saya.

	 Ketika saya memberitahu ibu bapa yang pada waktu 
itu belum mengenal Tuhan, bahwa aku akan bekerja di 
organisasi Kristian, ibu saya begitu patah hati sehingga 
dia menangis selama tiga hari. Mereka merasa sungguh 
malu dengan kerja saya sehingga mereka tidak berani 

memberitahu sanak saudara yang ingin tahu jenis pekerjaan 
saya. Juga, saya memahami kemarahan beberapa adik 
yang menuduh saya lebih mementingkan melayani Tuhan 
daripada menjaga ibu bapaku yang lanjut usia.

	 Meskipun gaji bulanan saya sungguh kecil, Tuhan 
sering memberi dengan setia dengan pelbagai cara yang ajaib 
pada waktu yang tepat.

Perkahwinan Kami

Ketika saya jatuh cinta dengan Mei Chan dan ingin 
mengekalkan perhubungan kami, saya terpaksa mengharungi 
satu cabaran.  Ketika Mei Chan membawa saya ke rumahnya 
untuk diperkenalkan kepada ibu bapanya, mereka begitu 
tidak gembira dan berbahu dingin. Bayangkan anak tunggal 
mereka yang bagai permata kini mahu berkahwin dengan 
seorang pastor miskin.

	 Apabila mereka menatap saya, kecewalah kerana itu 
bukanlah menantu yang diimpiankan oleh mereka. Yang 
diharapkan putera yang kacak dan tinggi, datang pula 
gembala miskin yang rendah. Sungguhkah anak perempuan 
mereka sudah jatuh cinta dengan jejaka yang berlawanan 
dengan yang diimpiankan oleh mereka. Pada malam pertama 
di kedai mereka yang sempit di Kulim, Kedah, saya diberikan 
katil kanvas untuk tidur di ruangan tamu. Rahmat Tuhan 
berkarya sehingga akhirnya hati ibu mertua saya dimenangi. 
Akhirnya mereka bersetuju membiarkan saya mengahwini 
permata hati mereka.

	 Ketika kami dijabkabul, kami menggunakan sedikit 
wang yang kami simpan untuk berkahwin. Perkahwinan 

kami memang sederhana tetapi sungguh berbahagia dan 
bermakna.  Tuhan memberi kami Gereja Jalan Gasing Gospel 
Hall untuk mengikat ikrar kami. Atas kasih karunia Tuhan 
juga sanak saudara dan kawan-kawan dapat berjamu selera 
dan mencicipi kek perkahwinan di suatu restoran. 

Wang Bagi Pendidikan Teologi Kami

Pada 1982, kami diundang menjadi pekerja gereja sepenuh 
masa di GerejaTemerloh Gospel Chapel.  Pada saat ini, kami 
berdua merasa setelah Mei Chan memenuhi perkhidmatan 
bagi kerajaan selama lima tahun, lebih baik dia meletakkan 
jawatan dan melayani bersama-sama saya di gereja. 
Keputusan ini membuat kedua-dua pihak ibu bapa kami 
tidak gembira dan kecewa sebab ini bererti kami hanya ada 
satu sumber gaji, dan kami perlu mengikat perut. 

	 Setelah melayani di Gereja Temerloh Gospel Chapel 
selama tiga tahun, kami merasa kami perlu diperlengkapi 
dengan pendidikan Teologi dan telah dibimbing Tuhan ke 
Discipleship Training Centre di Singapura selama dua tahun. 
Gereja merestui langkah baru ini dan juga ingin membiayai 
kos pembelajaran kami di sana.

	 Pada tahun pertama, gereja menanyakan kami tentang 
maksud kami untuk kembali melayani di gereja. Secara tulus 
ikhlas kami menjawab bahawa kami tidak berjanji untuk 
kembali kepada gereja. Kami menjelaskan kami ingin Tuhan 
membimbing kami secara bebas setamatnya pendidikan 
teologi kami. Penantua gereja memutuskan untuk tidak 
menanggung kos pembelajaran kami lagi kerana kami tidak 
dapat membuat suatu komitmen untuk kembali melayani 
di gereja.  Alasan gereja tidak menanggung kos pendidikan 

kami ialah mereka memerlukan wang untuk mengupah 
pekerja lain. 

	 Kami merasa hancur kerana kami tidak menduga 
hal ini akan terjadi. Kami kesuntukan wang. Tuhan telah 
menggunakan saluran yang lain untuk menyalurkan berkat 
pemeliharaan-Nya kepada kami. Ketika kami sedang 
menutut tahun yang kedua, sebuah gereja yang dipanggil 
Grace Fellowship menghulurkan belas kasihan mereka.  
Apabila mereka tahu akan nasib kami, pemimpin-pemimpin 
gereja sebulat hati bersetuju menolong kami sehingga kami 
tamat pengajian. Memang, Tuhan tidak berhutang kepada 
anak-anak-Nya.

	 Setelah kami tamat pengajian kami,  pemimpin-
pemimpin Grace Fellowship meminta kami untuk 
mempertimbangkan kemungkinan melayani di gereja ini.  
Kami tahu kalau kami menggembalakan gereja di Singapura, 
keperluan kami akan dicukupi dan hidup kami lebih selesa.  
Namun, kami berdua merasa panggilan kami untuk kembali 
ke Malaysia sungguh teguh.

Rumah Kami

	 Kami berpindah ke Sabah dan melayani dengan 
Scripture Union Sabah, lalu ke Sabah Theological Seminary  
dan sesudah itu menggembalakan Gereja Maranatha.  Selama 
ini kami menyewa rumah atau tinggal di tempat yang 
disediakan orang untuk kami. Apabila aku menjelang umur 
45, saya merasa perlunya mempunyai rumah sendiri.

	 Saya selalu sedar bahawa gereja Malaysia bukan 
seperti negara barat ataupun mereka yang melayani di 

denominasi besar. Kita tidak disediakan rumah apalagi 
penjagaan apabila kita bersara apatah gereja kecil yang 
berdikari.   Jiwaku dilandai kebimbangkan ketika aku 
menampak keadaan beberapa pastor tua yang sudah bersara. 
Mereka tiada rumah sendiri dan hidup atas dasar belas 
kasihan orang.  

	 Mei Chan dan saya membawa hasrat kami untuk 
membeli sebuah rumah kepada Tuhan. Petang itu juga, 
Mei Chan mendengar suatu suara yang memberitahu dia 
bahawa Tuhan akan memberi kami sebuah rumah tanpa 
perlu kami membayar apa-apa. Tidak lama kemudian, 
Tuhan memakbulkan janji itu—satu rumah tanpa membayar 
untuknya. Beginilah bagaimana cerita ajaib ini terjadi…
Tanpa kami sangka, suatu petang ketika Mei Chan dan ibu 
bapa saya sedang bersantai-santai, tiba-tiba ibu bapa saya 
mencurahkan isi hati mereka dan perhatian mereka untuk 
kami berdua. 

	 “Kee Hing, satu-satu anak kami yang tiada anak, tiada 
rumah. Semua orang sudah ada rumah dan anak…entah-
entah bagaimana masa depan kalian,” kata mereka kepada 
Mei Chan dengan nada bimbang. 

	 “Kami sudah berkeputusan menjual kedai kami ini 
dan memberi separuh wang bagi kalian membeli rumah,” 
kata mereka.

	 Kami begitu gembira atas cadangan ini namun kami 
tidak ada pengalaman membeli rumah. Kami meminta 
pertolongan seorang saudara seiman saudara Cheong Chin 
Kuan yang pada masa itu berkhidmat sebagai pengurus 
sebuah bank. Dia mengesyor kami membeli rumah baru 
di perumahan baru yang kewangannya diuruskan oleh 

banknya. Dia menolong kami memperoleh diskaun $5000 
daripada pengusaha perumahan itu.

	 Suatu hari seorang saudara seiman yang mendengar 
kami mahu membeli rumah, dengan baik hati membayar bagi 
wang pendahuluannya. Seorang peguam menolong kami 
membuat dokumen jualan dan pembelian dengan percuma.  
Dengan semua pertolongan ini, kami masih kekurangan 
$30,000. Saudara Cheong memberitahu kami bahawa dia 
sedang mengurus pinjaman istimewa bagi kami.

	 “Tahukah anda pinjaman istimewa itu apa?”

	 Dia mendapat sumbangan kewangan daripada 
beberapa kawan sehingga jumlahnya berjumlah $30,000. 
Dalam masa kurang tiga tahun, kami sudah melunaskan 
semua hutang kami bagi rumah kami tanpa kami membayar 
apa-apa!

Tanpa beban hutang apa-apa, kami dapat melayani Tuhan 
dengan bebas dan dengan segenap hati. Mukjizat kewangan 
ini terjadi pada 2003, pemeliharaan ini bersejarah. 

Kami, pemilik rumah kami

Pelayanan Cornerstone 

Tuhan menuntun kami untuk berpindah daripada tugas 
penggembalaan di Maranatha yang berlansung selama 
sepuluh tahun. Pelayanan baru yang diingini-Nya ialah 
melatih pemimpin-pemimpin Bumiputera. Kami mengambil 
langkah untuk mendirikan pelayanan Cornerstone.

	 Selama enam bulan kami tiada gaji, dan anak-
anak kami baru berumur empat hingga lima tahun. Kami 
didukung oleh beberapa kawan kami yang sedang berdoa 
bagi kami. Seorang kawan peguam kami, Sucy menolong 
kami mendaftar pelayanan kami dan selama empat bulan 
kami bekerja dari rumah kami. Dengan ajaib, Tuhan mulai 
bekerja melalui serentatan peristiwa.

	 Pada suatu petang pada hari Khamis, kami makan 
malam bersama dengan beberapa kawan dari SIB Skyline. 
Tiba-tiba seorang saudari seiman bertanya sama ada saya 
mengenal pastor di kota yang memerlukan pejabat.  Dia 
menjelaskan bahawa dia baru membeli sebuah kedai dua 
tingkat. Tingkat bawah sudah disewakan namun yang di 
atas belum lagi. Dia ingin tingkat di atas digunakan untuk 
pelayanan Kristian. Tidak terlintas pada fikiran saya bahawa 
tempat itu sesuai untuk pelayanan saya kerana saya tiada 
wang untuk menyewanya. Juga, saya tidak menduga tempat 
itu percuma. 

	 “Saya akan menanyakan kawan-kawan saya,” jawab 
aku. 

	 Dua hari kemudian,  saya merasa sungguh 
bersemangat apabila saya memikirkan sebuah pejabat.  
“Kenapa lambannya, tentu pejabat itu bagi kami!”  Saya 

menelefon Linda dan menanyakan sama ada tingkatan atas 
sudah disewakan.  Saya memberitahu Linda bahawa saya 
ingin melihat pejabat itu untuk penggunaan saya sendiri.

	 “Bolehkah aku tahu berapa sewanya?” tanya saya.

	 “Tiga ratus ringgit sebulan tetapi kalau tidak mampu, 
pastor boleh gunakan tempat ini selama enam bulan tanpa 
membayar sewa,” kata Linda tanpa ragu-ragu. 

	 Hatiku melonjak dengan gembira, betapa tepat 
waktunya!

	 Ajaibnya, pejabat ini sudah diubahsuai dengan 
sangat baik oleh penyewa yang dahulu. Sewaktu Linda 
menyerahkan kunci itu, telefon saya berbunyi. Chin Chee 
Thau mengajak saya untuk keluar minum bersama dia. Saya 
mengundang dia untuk datang melihat pejabat baru saya. 

Pejabat CRB yang pertama

Dia begitu suka dengan pengubahsuaian pejabat ini dan 
perhatikan bahawa empat hawa dingin sudah dikeluarkan. 
Karpetnya juga kelihatan usang dan kotor.

“Beres, beres pastor Lam, aku akan mencari beberapa 
saudara seiman untuk memberi sponsor bagi hawa dingin!” 
kata saudara Chin.

	 “Luarbiasa, terima kasih Chin!” kata saya.

	 Albert Teh yang datang ke pejabat menghulurkan 
sebuah cek kosong dan minta aku membeli perabot yang 
saya perlukan. Bolehkah anda bayangkan pemberian dan 
pemeliharaan Tuhan yang luarbiasa ini? Mukjizat Tuhan 
memang datang bertubi-tubi!

	 Suatu pagi saya sedang menghantar anak saya ke 
sekolah. Sewaktu saya memandu ke dalam sekolah, saya 
menerima telefon daripada Encik Chu yang  belum saya 
kenali.

	 “Pastor, saya mengenal kamu tetapi kamu tidak 
mengenal saya. Bolehkah awak tunggu saya di halaman 
sekolah?” katanya. 

	 Apabila dia tiba, dia menghulurkan sepucuk surat 
yang berjumlah RM 10,000 dan menceritakan cerita ajaib ini. 
Dia sudah menerima bonus besar daripada syarikatnya. Dia 
dan isterinya mempunyai lebih daripada cukup, dan ingin 
memberkati pelayanan Kristian. Sewaktu berdoa, nama 
saya muncul dalam doa mereka dan mereka mahu menabur 
dalam pelayanan CRB.

	 Tuhan telah menyediakan keperluan kewangan 

pelayanan  CORNERSTONE dengan cara yang sungguh 
tidak dapat kami bayangkan.  Pada suatu hari, saya 
menghadiri persekutuan peniaga-peniaga, “Full Gospel 
Businessmen’s Fellowship” selama beberapa bulan.  Suatu 
hujung minggu, saya mengundang saudara George Ng untuk 
pergi ke Pitas. Dia seorang ahli peniaga yang berjaya dan 
mempunyai beberapa peniagaan. Di luar dugaan saya, dia 
begitu suka datang bersama saya maka saya membawa dia 
ke beberapa tempat di mana saya mempunyai perhubungan 
pelayanan dan memperkenalkan dia kepada beberapa pastor 
gereja dan pemimpin-pemimpin gereja. 

	 Seminggu setelah pengembaraan itu, George 
menelefon saya untuk memberitahu bahawa dia sudah 
menjual salah satu perniagaannya dan ingin memberi 
sebahagianmya untuk pelayanan CORNERSTONE. Saya  
begitu terkejut ketika dia menyerahkan sepuluh cek kepada 
saya dan semuanya berjumlah RM200,000! Wah! jumlah 
yang besar untuk melancarkan pelayanan saya yang bermula 
daripada kosong.

	 Puji syukur yang gembira saya naikkan kepada Tuhan 
yang telah menyediakan bagi saya melalui aneka cara melalui 
pelbagai orang. Saya dapat merasa bahawa Tuhan sedang 
berkata bahawa saya tidak perlu bimbang tentang kewangan 
saya.  Yang hanya diperlukan ialah memberi tumpuan 
kepada pelayanan yang cukup penting ini. Sehingga hari ini, 
pemeliharaan Tuhan selalu ajaib dan saya begitu terharu oleh 
pemberian pelbagai orang dan gereja.  Rahmat-Nya yang di 
luar batas bayangan kami terbukti apabila kami menerima 
pemberian kasih daripada orang yang kami tidak kenali.

	 Falsafah  CORNERSTONE didasarkan pada ajaran 
Alkitabiah, “Dengan percuma kamu sudah menerima 

Kami telah memberi sponsor kepada pastor-pastor dan 
penginjil-penginjil yang menghadapi masalah kewangan 
dan juga anak-anak pastor yang miskin melalui Dana 
Barnabas. 

Kami memberi subsidi kepada pastor-pastor ketika 
mereka mengikut seminar kami.  Kami hanya memugut 
biaya yang sederhana dan membayar biaya yang lain.

Buku-buku kami di bawah RM10 demikian juga DVD dan 
CD agar mereka yang mempunyai gaji sederhana dapat 
membelinya.

Kami memberi pinjaman micro kewangan yang berjumlah 
dari RM2000-5000 dan berusaha menolong gaji pastor 
melalui projek Barnabas.

maka dengan percuma kami akan memberi.”  Pelayanan 
CORNERSTONE menjadi organisasi yang hanya wujud 
untuk menolong  Bumiputera dan kami berusaha memberi 
berkat dengan beraneka cara:

Kami telah memberi pertolongan kecemasan kepada 
keluarga-keluarga pastor yang sedang sakit tenat ataupun 
yang tiba-tiba meninggal dunia dan keluarga mereka 
memerlukan pertolongan, ataupun mereka yang berada 
dalam proses penantian.

Dana untuk Pastor Yang Bersara telah menolong beberapa 
pastor yang sudah bersara dan mereka yang tiada gaji 
tetap dari mana-mana.

PERMATA-PERMATA HIDUP

1.    Kalau kita melayani Tuhan menurut cara-Nya, kita tidak 
       akan kekurangan apa-apa.

2.    Tuhan menggunakan cara yang tidak kita sangka-sangka   
       dan orang yang kita tidak duga untuk memberkati kita.

3.    Kita sungguh diberkati bukan hanya sewaktu kita 
       menerima berkat daripada orang lain tetapi juga sewaktu 
       kita menjadi berkat kepada orang lain.

4.   Walaupun Tuhan selalu memelihara dan menyediakan 
      bagi kita, ini tidak bermakna anda tidak menjadi 
      pengurus yang baik dan tidak bijak menguruskan 
      kewangan.

5.   Kita mungkin bermula miskin tetapi kita tidak semestinya 
      selalu miskin kerana Tuhan akan menyediakan bagi kita.

BAB 6 
Saat Bergembira

“Oleh sebab itu jikalau orang panjang umurnya, biarlah dia 
bersukacita di dalamnya, tetapi hendaklah dia ingat akan hari-
hari gelap, kerana banyak jumlahnya. Segala sesuatu yang 
datang adalah kesia-siaan.”— Pengkhutbah 11:8

Menelan pil pahit tiada seronoknya, tetapi dalam keseronokan 
banyak ubat dialirkan. — Josh Billings

Bermain ialah salah satu cara yang paling berkesan untuk membuat 
hidup ini tidak rumit. Bermain ialah sesuatu yang sering kita 
lakukan ketika kita masih kanak-kanak tetapi lupa berbuatnya ketika 
dewasa.—  Hal Urban

	 Tidak dapat disangkal, Mei Chan dan saya sudah 
banyak berkorban secara kewangan dan dalam segi 
kebendaan. Ini tidak bererti kami tidak menikmati hidup 
kami, bergembira dan mengadakan perayaan.  Mentari 
yang terang dan keindahan alam juga mengajak kami untuk 
mengembara ke banyak tempat yang menarik dan bertemu 
dengan banyak orang yang menarik. 

Pengalaman Istimewa

	 Ketika kami baru berkahwin, kami mendirikan rumah 
kami di Bentong. Bentong hanya sejam dari Kuala Lumpur 

dan tempat ini mewarni kenangan kami dengan yang indah. 
Kami mengayuh basikal ke pelbagai tempat untuk melihat 
burung dan tanpa sangka pada suatu hari kami sedang 
melihat burung berdekatan dengan kem tentera. Ketika kami 
sedang menghayati kecantikan burung melalui binokular 
seorang askar berteriak “Keluar! Jangan mengintip, kalau 
tidak, kalian akan ditembak!”

	 Rumah kami dijadikan tempat pertemuan dengan 
pemuda-pemudi. Setelah persekutuan kami bermain 
bolasepak lalu kami ke bandar untuk makan bermacam-
macam mi yang sedap. Ais krim di sini pun sedap. Sering 
kami bersantai-santai dan bersembang di air terjun Chamang. 
Tempat ini pada suatu ketika digunakan oleh Komunis 
untuk menyembunyikan diri. Ini tempat yang dikawal maka 
keindahannya terpelihara. Dengan kameraku, saya mulai 
menangkap keindahan alam—orkid liar, cendawan, pepohon 
yang liar, serangga dan burung-burung. Ini memberi 
kepuasan dan kesegaran bagi saya. 

Boleh Tahan Sampai Ke Puncak Gunung Tahan

Gunung Tahan, gunung tertinggi di Semenanjung Malaysia 
memberi kenangan indah ketika saya mendakinya bersama 
dengan enam pemuda lain. Bayangkan salah seorang pemuda 
membawa kasut but dan bukan kasut untuk mendaki.

	 “Aduh, sakitnya kakiku,” katanya setelah sejam 
mendaki.

	 Dia mengeluarkan butnya, menggantungnya pada 
lehernya dan mendaki dengan penuh seksa.  Hari pertama 
kami melalui hutan yang dihuni oleh banyak lintah darat dan 

terpaksa mengharungi sungai sedemikian sebanyak tujuh 
kali dalam tujuh hari. Kami tergelincir dan jatuh terus. Setiap 
kami membawa beg yang seberat lima belas kilogram.

	 Akhirnya kami sudah tiba ke kem tahap pertama 
selepas sepuluh jam mendaki.   
 
	 Perasaan yang lega bertukar kepada kekecewaan 
apabila kami mendapati sudah banyak yang mendirikan 
khemah di sana dan tiada tempat lagi bagi kami. Bayangkan 
pemandangan seperti pasar pagi di tengah-tengah hutan! 
Hanya ada tempat kecil berdekatan sungai. Walaupun kami 
sungguh lelah, kami memasak.

	 “Bagaimana kalau kita pulang saja?” kata seorang 
daripada kami.

	 “Aku tidak larat untuk pergilah…” kata seorang 
sambil mengurut jejari kakinya.

	 “Jangan kalah…semakin sulit perjalanan…semakin 
seronok, kita mesti berjuang sampai ke puncak,” kata ketua 
Pengakap yang sudah memberitahu pengakap-pengakap 
yang lain tentang impiannya untuk ke puncak Gunung 
Ledang.

	 Dengan tekun, kami mendaki sampai ke puncak 
pada hari keempat. Saya masih dapat membayangkan orkid-
orkid liar yang bertumbuh subur sehingga seolah-olah kami 
sedang melalui satu karpet orkid! Kami meraih kejayaan 
dan sungguh bangga dengan kejayaan. Saya berjanji kepada 
diriku bahawa saya hanya akan mendaki gunung ini sekali 
sahaja. Cukuplah! 

Mat Rempit Yang Tergelincir Berkali-kali

Temerloh membawa kenangan indah semasa kami melayani 
Orang Asli. Masa itu saya masih muda dan setiap kali saya ke 
perkampungan asli bagai menjelajahi alam dengan semangat 
pengembaraan. Suatu tempat yang kusukai ialah Triang yang 
sejam dari Temerloh. Setelah kami membelok dari jalan induk 
ke jalan kecil, kami akan melalui beberapa kampung Melayu,  
dari sini kami mengembara atas jalan tanah merah yang tiada 
berbatu. Pada hari  panas, jalannya sungguh berdebu dan 
pada hari hujan kami bagai melencur di atas ais. Jalannya 
menjadi sangat licin dan becak, dan sungguh bahaya ketika 
kami naik ke jalan yang lebih tinggi atau melencur turun. 
Kami tidak dapat mengawal kereta atau motobike kami. 

	 Pada suatu minggu yang berhujan kami tetap ke 
perkampungan Orang Asli kerana kami mengadakan ibadat 
bersama mereka. Rombongan kami yang terdiri daripada 
enam orang memutuskan untuk menggunakan tiga motobike 
besar dan tidak memakai  kereta saya, Datsun 120Y yang 
lebih berbahaya. Tanpa dugaan kami, perjalanan kami lebih 
sulit lagi. Banyak kali rombongan kami tergelincir dan jatuh 
ke tanah. Kami perlu mengurangkan angin dari tayar kami 
kerana tanahnya becak dan licin. Kami sempat sampai ke 
sana walaupun terlambat. Syukurlah, yang terluka hanya 
lutut namun tulang tidak ada yang patah. 

Malaikat Berwajah Cina!

Pada suatu  kali, kami berada di jambatan yang biasa kami 
gunakan.  Ketika kami mahu pulang, jambatan itu dibanjiri 
dan dalam kereta, cuma ada saya dan seorang saudara. Kami 
tersangkut dan sudah bersiap sedia untuk bermalam di 

hutan. Tiba-tiba dari entah mana, muncul sebuah truk dan 
seorang lelaki Cina melambai-lambai agar kami mengikuti 
dia. Dia membimbing kami keluar dari hutan ke sebuah 
jalanraya yang kami tahu. Dia melambai-lambai dan pergi, 
hingga kini saya masih yakin itu malaikat yang berwajah 
Cina yang telah diutus untuk menolong kami.

Kitab Suci Di Lantai!

Hidup di Discipleship Training Centre ( DTC ) di Singapura 
pun membawa kami banyak pengalaman, kegembiraan, 
dan cabaran yang meninggalkan kesan. Rakan sekelas 
kami berasal dari India, Pakistan, Indonesia,  Singapura 
and Malaysia. Tinggal bersama dengan orang yang 
berbilang kaum dan beraneka kebudayaan memperkayakan 
pengalaman kami.  Namun, kadangkala kami diperhadapkan 
dengan cabaran dan ujian untuk sungguh-sungguh saling 
mengasihi. 

	 Satu peristiwa yang menarik yang tidak dapat saya 
lupakan terjadi ketika kami berkumpul untuk mengadakan 
renungan pagi.  Itu terjadi ketika kami baru sampai ke sini 
seminggu.  Kebanyakan murid meletakkan Alkitab di kerusi 
bahkan di lantai.

	 “Kenapa kalian meletakkan Alkitab di lantai?” kata 
seorang saudara seiman dan rakan kelas Pakistan dengan 
nada kecewa.

	 Kami melihatnya dengan terkejut kerana dia sangat 
tidak gembira dengan hal ini.

	 “Kalian sudah mencemari kitab suci!” katanya dengan 

wajah yang bagai awam gelap sudah menutupi mentari. 

	 Salah satu tugas di DTC ialah menolong di pusat 
pemulihan dadah yang terletak di seberang kolej.  Pusat 
pemulihan ini disebut ‘Helping Hands’ (Tangan Yang 
Menolong).  Pelayanan ini memberi saya kesempatan untuk 
melihat ke dalam kehidupan dan beban serta pergelutan 
batin penagih dadah.

	 Pada suatu hari kami di kolej sungguh gembira 
kerana kami dibelanja makan di sebuah restoran.

	 “Kita dibelanja di restoran yang berputar-putar. Wah! 
Sungguh istimewa ya?” tanya saya kepada kawan-kawan 
saya.

	 “Puji Tuhan!” seru kawan-kawan saya.

	 Setelah kami keluar dari restoran ini kami semua 
pening kepala dan perut kami masih berputar-putar!

	 Satu lagi peristiwa yang lucu terjadi ketika kami 
diajak untuk ke Indonesia oleh sepasang suami isteri dari 
kelas kami untuk ke Bali.  Kami memandu dari Jakarta ke Bali 
dan perjalanan ini menelan 24 jam.  Ketika kami tiba di Bali 
yang indah, tulang-tulang kami sakit dan aduh pantat kami 
juga.

	 “Aduh, sakitnya aku…” keluh aku.

Bulan Madu Yang Tidak Dirancang

Setelah kami menyelesaikan pengajian kami di DTC, 

Singapura, kami segera menerima undangan melayani di 
Scripture Union, Sabah.  Kami segera menjualkan semua 
harta duniawi kami dan mengemaskan baju-baju dan buku-
buku ke dalam sebuah van. Kami pergi ke Sabah dengan feri 
bukan kapal terbang dan masa yang diperlukan memakan 
tiga malam dan empat hari.

	 “Mei Chan, I rasa perjalanan ini laksana bulan madu 
kita, sayang,” bisik saya kepada Mei Chan.

	 “Memang, ini bulan madu daripada Tuhan bagi kita, 
sayang,” senyum Mei Chan.

	 Memang, setelah kami mengemaskan barang-barang 
kami di DTC, kami sudah begitu lelah. Waktu di feri memang 
waktu berehat bagi kami berdua. Di feri, Mei Chan juga 
bergembira kerana dia dapat menyertai pertandingan golf.  
Puji Tuhan, dia sempat memasukkan sebiji bola di dalam 
lubang sekalipun dia tidak pernah bermain golf. 

Bumi Di Bawah Bayu

Mei Chan dan saya sudah tinggal di Bumi Di Bawah Bayu, 
Sabah, selama 25 tahun.  Seperempat abad ini dipenuhi 
dengan saat bahagia dan juga pengembaraan yang 
mencabar,dan babak pengalaman yang luarbiasa. Kami 
sudah mengunjungi banyak tempat dan negara juga.

Tempat-tempat Istimewa

	 Gunung Kinabalu ciptaan Tuhan yang agung dan 
indah di Asia Tenggara  dan puncaknya mencecah 4,095 di 

paras air. Gunung  yang menjadi kebanggaan orang Sabah 
juga menjadi tempat kesenangan kami.   Mei Chan sudah 
mendakinya sebanyak tiga kali tetapi saya jaguh, lapan 
kali.  Kami tidak dapat menjelaskan perasaan kami ketika 
menginjak di permukaan asal Gunung Kinabalu yang terdiri 
daripada batu sedimen yang sudah dihakis selama 12 juta 
tahun!  

	 Kami banyak gelak tawa sewaktu berakit-rakit 
dengan ombak mengejar kami dari belakang.  

	 “Shhh…” bisik Mei Chan ketika kami melihat anak 
penyu yang baru dilahir.

	 “Amboi…” bisik aku ketika melihat kaki kecil yang 
sudah merangkak.

	 Kebahagiaan murni membawa anak-anak penyu 
untuk kembali ke lautan di Pulau Selingan memang 
pemberian asli daripada Tuhan. Kami sekeluarga sudah 
tinggal beberapa malam di tempat kediaman  “Sukau 
Rainforest Lodge” di pesisiran sungai, yang dimiliki oleh 
kawan baik kami, Albert Teo.  

	 “Ayah, buaya!” seru Isaac.

	 “Mak, gajah!” seru Melanie yang menunding ke arah 
gajah kecil.

	 “Nak…nak lihat, orang utan,” teriak aku.

	 Duduk di perahu dan melihat binatang-binatang 
seperti gajah keci, biawak, burung-burung, monyet yang 

nakal, dan monyet muncung yang tinggal tenang di tempat 
kediaman  yang semula jadi memang kenangan berharga 
bersama Tuhan dan alam.

	 Sabah  memang  tempat teduh bagi mereka 
yang suka akan lautan seperti kesukaan saya. Di Malaysia 
Barat kita mesti memandu jauh untuk menaiki perahu ke 
pulau-pulau untuk menyelam lautan. Di Sabah, kamu hanya 
perlu memandu 15 minit dari Kota Kinabalu ke lima pulau 
dan juga Taman Abdul Rahman. Setiap pulau ini dikerumuni 
oleh koral-koral yang indah. 

	 Kami pernah tinggal di dua pulau ini sewaktu 
mengadakan kem hujung minggi.  Aku pernah menyelam di 
kelima-lima pulau ini. Saya juga pernah menyelam di pulau-
pulau Sipadan yang terkenal yang terletak di Timur Sabah. 
Pada suatu kali, sukacita yang luarbiasa menyentuh jiwa saya 
ketika saya tersentuh seekor penyu yang berada dalam air. 
Nampaknya, dia ingin tahu siapa diri sayalah. 

Kawanku Chow Chee Yan memang seorang yang suka melaut dan 
menangkap ikan. Suatu kali, dia mengundang saya untuk pergi ke laut, 
dan saya diberikan pengalaman menangkap ikan yang paling besar 
dibandingkan dengan penangkapan pakar-pakar.  Besar tak ikan ini?

Gunung Murud dan Bola-Bola Syurgawi yang Berdansa

	 Sarawak sudah terkenal sebagai tempat yang 
penuh dengan keindahan semula jadi. Di sini terletak suatu 
tempat istimewa yang disebut Gunung Murud, puncak 
tertinggi di Sarawak. Kami telah menyertai rombongan doa 
untuk naik ke gunung ini. Pernahkah kamu mendengar 
tentang kampung Bekalalan? Tidak mungkin kamu belum 
mendengar kampung di mana banyak mukjizat telah terjadi 
pada 1980!

	 Pernahkah kamu mendengar nama Pak Agung? 
Mustahil tidak pernah, kerana Tuhan telah menyuruh Pak 
Agung seorang pastor yang salih untuk membangun gereja 
yang besar di puncak Gunung Murud ini. Penduduk di 
kampungnya berfikir Pak Agung sudah “siow” yang dalam 
Bahasa Cina bererti “kurang siuman.”   

	 Pak Agung dan isterinya, ibu Bulan tetap dengan 
mentaati perintah Tuhan dan akhir melalui serentetan 
peristiwa ajaib, termasuk pertolongan daripada helikopter 
dari tentera. Hasilnya? Sebuah  gereja terpampang megah di 
puncak Gunung Murud.  Mukjizat lepas mukjizat terjadi di 
Gunung Murud.

	 Pada suatu hari, Tuhan menyuruh Pak Agung 
mengumpulkan serombongan koir yang berpakaian 
putih untuk menyembah di gunung ini.  Pak Agung tidak 
menyangkal permintaan Tuhan lalu serombongan koir pun 
mendaki ke Gunung Murud untuk menyembah Tuhan.  
Sewaktu rombongan koir ini menyanyi pada malam suci 
itu, bola-bola api menyemerakkan langit dan berdansa. Itu 
bukan bunga api manusia tetapi bola-bola api syurgawi yang 
menyinari malam itu dengan mulia. 

Saudara-saudara, ini bukan cerita dongeng yang direka 
manusia belaka. Peristiwa ajaib ini disaksikan dan 
dilaporkan oleh wartawan NST, James Ritchie, yang begitu 
terharu dengan kehadiran Tuhan dan mukjizat-mukjizat di 
sini sehingga dia menjadi orang Kristian. Dia melaporkan 
bahawa dengan matanya, dia melihat air menjadi minyak 
masak, dan tepung dengan ajaib menukar menjadi roti! Sejak 
itu, setiap tahun kebangunan rohani diadakan di Gunung 
Murud yang bolehlah dikenali sebagai Gunung Haleluya. 
Rombongan kami meluangkan dua malam beribadat di 
puncak gunung dalam gereja ini dan berdiri di tempat di 
mana mukjizat-mukjizat itu pernah terjadi.  

Pernahkah kamu mendengar nama Bario? 

Mustahil belum. Ini juga tempat yang dilawat oleh Tuhan 
dengan  mukjizat dan kebangunan rohani sehingga umat-
Nya dihidupkan.

	 Bario merupakan tempat pelancongan yang terindah. 
Pelancong-pelancong dan orang Kristian suka akan tempat 

ini kerana keindahan dan sifat pendesaannya yang semula 
jadi, tidak tercemar oleh pembangunan.  Pelancong diberikan 
kesempatan menginap di rumah desa dan menikmati beras 
Bario yang harum. Penduduk di Bario sangat mesra dan 
mereka berasal daripada suku Kelabit.

	 Orang Kristian datang ke sini sebab kebangunan 
rohani yang pernah terjadi di sini pada tahun 1973.  Pada 
Oktober 1973, ketika serombongan murid sedang berdoa 
dan beribadat, Roh Kudus turun ke atas mereka. Nyala api 
kebangunan rohani itu merebak seperti api hutan ke semua 
kampung di pergunungan dan terus merebak sehingga ke 
lembah kota Lawas dan menyeberangi ke Sabah.  Perasaan 
yang terharu dan kudus menyelubungi saya ketika saya 
berdiri di tempat di mana satu tugu didirikan untuk 
mengingatkan bagaimana api Roh Kudus datang kepada 
murid-murid. Api syurgawi yang merebak  bagai api hutan 
tertanam dalam sanubari umat Kristian di sini.

	 Pada kunjungan saya yang pertama ke Bario pada 
tahun 2009, saya ada beberapa kenangan yang tak lekang dari 
ingatan saya.  Saya ditemani oleh Rev. Gerawat Maran yang 

juga bekas Presiden SIB yang juga seorang Kelabit dari 
Bario.  Kami tinggal di tempat 
tetamu dan Rev. Gerawat 
diundang untuk berkhutbah 
di sebuah gereja. Seorang 
lelaki telah datang untuk 
membawa dia ke gereja 
dengan motosikal. 

	 Sesaat sejurusnya, 
datanglah kereta polis yang 
berhenti di depanku! Seorang 
polis muda datang membawa 
saya ke gereja dan bukan penjara! Kereta polis itu salah satu 
kereta yang ada di kampung yang tiada banyak kereta lain. 

Makanan Istimewa

Makanan orang Dusun sedapkah?

	 Memang  ada makanan Kadazan yang menjadi 
kesukaan saya di Sabah. Makanan ini disebut nonsom. 
Nonsom itu ikan atau daging yang disimpan dalam satu 
botol sehingga menjadi masam. Awak akan mencintainya 
atau melarikan diri kerana tidak tahan baunya. Ular sawah 
yang dikerat lalu dipanggang di atas api, ulat sago, sup 
berudu (anak katak yang baru menetas) adalah beberapa 
sajian yang pernah saya santap. Orang Kadazan juga ada 
makanan yang seperti makanan Jepun, sushi mereka, disebut 
sebagai Hinava. Inilah makanan yang boleh membuat air liuh 
kamu meleleh kerana Hinava sangat sedap.  

Ke Luar Negara 

Mei Chan dan saya serta anak-anak kami sungguh diberkati 
sehingga kami dapat melancong ke banyak tempat dan luar 
negara dengan persediaan khusus daripada Tuhan. Tempat-
tempat yang kami kunjungi termasuk:

China 
Kami sekeluarga iaitu keluarga Lam yang besar telah 
mengunjungi kampung halaman nenek moyang kami yang 
sungguh bersejarah di Foochow. Kakiku sempat menginjak 
di “Tembok Besar China,” “Tian An Men Square” dan 
“Forbidden City” (Istana) yang terletak di Beijing. 

Israel 
Kami dalam kelompok 40 peserta dari gereja Baptis telah 
pergi ke Israel melalui Yordan. Saya merasa berenang di 
Lautan Galilee dan Lautan Mati suatu hal istimewa. Kami 
diberikan kesempatan mengunjungi tempat kelahiran Tuhan 
Yesus, tempat pelayanan-Nya serta tempat kematian dan 
kebangkitan-Nya. Kami juga mengunjungi Petra, salah satu 
khazanah dunia.

Europa (Negara Inggeris, Perancis, Belgium,Negara 
Jerman, Negara Belanda, Negara Swiss dan Itali)
	 Berkat Tuhan datang lagi kepada kami apabila 
kami diberikan tiket percuma untuk pergi ke London. Mei 
Chan dan saya bersama dengan rombongan yang pergi ke 
Israel mengambil kesempatan bukan sahaja mengunjungi 
London tetapi juga ke tujuh negara Europa selama sepuluh 
hari. Alangkah indahnya untuk mengunjungi negara-
negara yang pernah kami baca sejak kami kecil: The London 
Bridge (Jambatan London), Westminister Cathedral (Gereja 
Westminister), Istana Buckingham Palace di Negara Inggeris, 

menara terkenal, “Eiffel Tower” di Perancis,  Sungai Rhine 
di Jerman yang terpampang gereja agung dan istana 
pertengahan abad.  Gunung Swiss yang terbungkus dengan 
ais merupakan pandangan yang tak dapat kulupakan.  Kami 
juga mengunjungi kota yang romantik di Venice, Itali yang 
sungguh indah.

	 Mengunjungi begitu banyak negara dan kota dalam 
waktu yang singkat lelah benar namun kepuasan dan 
kegembiraannya berbaloi. 

Australia - Perth 
Kami pernah mengunjungi Perth and Sydney beberapa kali 
untuk pelayanan dan juga sewaktu mengunjungi keluarga 
kami. Kami memiliki kenangan manis  bersama keluarga 
khususnya ketika bersama-sama mereka menghayati 
keharuman dan kemekaran bunga-bunga yang liar dan ceria 
di Taman Bunga King. Tempat lain yang keindahan alamnya 
luarbiasa ialah Sungai Margaret, dan Freemantle yang 
bersejarah.  Santapan makanan laut di sini memang syok.

	 Di Sydney, kami terpegun dengan  Sydney Opera 
House yang ikonik (tempat yang keramat dan mulia), dan 
juga Taman Bunga botanikal. Kami juga sungguh bersyukur 

kerana dapat tinggal bersama adik saya yang menjadi rakyat 
sana sejak dua puluh tahun yang dahulu.  Waktu bersekutu 
bersama dia sungguh berharga.  Pada tahun 2011, saya 
diundang ke persidangan Hill Songs oleh kawan baikku, 
Albert Teh. Semua perbelanjaan perjalanan ditanggungnya 
dan selain itu saya diterbangkan dalam kelas pertama. Tidak 
dapatlah saya melupakan layanan yang istimewa sebegini. 

New Zealand 
Impian untuk melawat New Zealand menjadi kenyataan 
ketika seorang sahabat baik memberi kami kesempatan untuk 
bercuti di sana. Dia telah menanggung tiket ke sana dan kami 
sempat ke Pulau Utara dan Pulau Selatan. Kami disambut 
dengan ramah oleh seorang kawan baik yang memberi kami 
tumpangan di rumahnya yang indah di Auckland. Rumah 
ini berdekatan dengan lautan yang permai dan berkilauan. 
Dialah yang merancang jadual dan tempat kunjungan kami 
dengan tawaran harga yang terbaik. Kenangan yang terukir 
pada ingatan kami adalah waktu kami diterbangkan dalam 
satu pesawat kecil di atas gunung yang ditutupi oleh salji 
yang putih melepak. Apabila kami melihat ke bawah, kami 
dapat melihat tasik yang berwarna bagai batu permata 
baiduri yang berkilau-kilauan.

Singapura
Kami sudah mengunjungi Singapura banyak kali pada 
pelbagai musim hidup kami. Satu kali sepupu kami 
yang murah hati telah membawa kami ke banyak tempat 
pelancongan di sini seperti Zoo, Taman Burung Jurong 
dan Disneyland  di Pulau Sentosa.  Satu kenangan manis 
ialah kesempatan berenang dalam kolam berenang  yang 
terkenal “Infinity” di Hotel Marina.  Semua ini hanya dapat 
dimungkinkan ketika kawan kami yang akrab dari Sabah 

sedang berurus niaga di Singapura. Dia sengaja tinggal di 
hotel itu supaya kita ada kesempatan berenang di kolam ini.

Indonesia 
Kami telah ke Pulau Batam dan Pulau Bintan yang 
berdekatan Singapura. Kami di Batam untuk menghadiri 
Persidangan Pulau Batam.  Kami juga diundang untuk 
mendedikasi sebuah rumah kawan kami yang berdekatan 
dengan Pulau Bintan.

	 Kunjungan ke Fiji sebenar jawapan doa. Pada 
suatu hari saya menonton tentang kebangunan rohani di 
Fiji tujuh tahun yang lalu. Jadi, saya 
berdoa agar saya 
diberikan kesempatan 
untuk mengunjungi 
Fiji supaya saya dapat 
bersekutu dengan pastor-
pastor yang berada 
di kepulauan Selatan 
Pasifik.

	 Kesempatan 
untuk ke Fiji datang 
ketika kami ke 
Persidangan Fiji pada 
2012.

	 Mengimbas kembali semua babak kunjungan ke luar 
negeri, mustahillah dengan gaji kami yang begitu sedikit 
dapat membawa kami ke sana.   Tuhan telah berulang kali 
menyediakan bagi kami melalui kawan-kawan kami yang 
telah menanggung perbelanjaan.  Saudara-saudara seiman 
kami yang memungkinkan semua kenangan manis ini. 

Sesungguhnya, kebaikan, rahmat dan limpah kurnia Tuhan 
telah dicurahkan kepada kami sekeluarga.

	 Saat yang indah dan kenangan bermakna tidak hanya 
dinikmati nun jauh di negara-negara lain bahkan banyak 
kenangan manis juga kami alami di Sabah dan Sarawak. Di 
sini kami dikurniakan saat istimewa yang diabadikan dalam 
ingatan. Pokok-pokok yang melambai-lambai, gunung-
ganang  yang indah, perhutanan yang tebal dan pelbagai 
kebudayaan dan bangsa menjadi Malaysia Timur sungguh 
dekat di hati. 

PERMATA-PERMATA HIDUP

1.   Hidup ini penuh dengan pengembaraan dan sukacita.

2.   Sukacita tidak semestinya nikmat dalam yang mahal 
      tetapi juga boleh nikmat perkara yang sederhana dalam 
      hidup ini.

3.   Mengembara ke tempat baru dan mempelajari 
      kebudayaan baru sering merupakan pendidikan yang 
      terbaik dalam hidup.

4.   Waktu bersama dengan keluarga kita boleh menolong kita 
       membina suatu perpustakaan kenangan hidup yang 
       indah.

BAB 7
Buah-Buah dan Warisan 

“Sebab Daud melakukan kehendak Allah pada zamannya, lalu 
dia mangkat dan dibaringkan di samping nenek moyangnya, 
dan dia memang diserahkan kepada kebinasaan.”
—Kisah Para Rasul 13:36

“Orang baik meninggalkan warisan bagi anak cucunya.”
—Amsal 13:22a

"Ukirkan namamu di hati manusia bukan di batu nisan, warisan 
yang terukir dalam minda orang lain ialah cerita yang mereka ada 
tentang kamu." ― Shannon L. Alder

“Pilihan yang kita buat mengenai cara hidup kita akan 
meninggalkan warna warisannya.” ― Tavis Smiley

Akhirnya, saya sudah berumur 60 tahun. Waktu beredar 
dengan cepat, ia seolah-olah baru kelmarin  saya 
meninggalkan rumah saya pada umur 20 tahun untuk 
memulakan kehidupan dewasa saya.  

	 Sepanjang perjalanan hidup, satu perpatah yang boleh 
menyimpulkannya ialah kasih karunia dan rahmat Tuhan.  
Saya sudah mengharungi pelbagai cabaran dan liku namun 

saya bukan sahaja melewatinya tetapi saya meraih kejayaan 
dengan nada kemenangan. Kejayaan yang  saya maksudkan 
bukan kedudukan melainkan kejayaan perhubungan, 
tanggungjawab, perkahwinan dan pertumbuhan keluarga, 
kestabilan kewangan serta pengaruh peribadi.

	 Dalam 36 tahun pelayanan , saya diberikan 
kesempatan melayani beraneka ragam dan di pelbagai 
tempat—daripada pekerja staf kepada pastor di Seminari 
lalu pengasas organisasi Kristian. Saya telah diberikan 
kesempatan melayani manusia dari pelbagai peringkat 
umur, kebangsaan, keadaan hidup, pastor, pemuda-pemudi,  
saudara seiman di gereja, mahasiswa Sekolah Alkitab dan 
sekarang sebagai pastor dan pemimpin.  

	 Sudah beberapa kali, dari sewaktu ke sewaktu, saya 
bersukacita apabila seseorang datang kepada saya  dan 
memberitahu bahawa mereka telah diberkati atau ditolong 
oleh firman Tuhan yang dikusampaikan bertahun-tahun 
yang lalu! Kemuliaan bagi Tuhan atas pengaruh yang tak 
saya sangka-sangka atas kehidupan manusia ini. Kesaksian 
yang mengalakkan dan yang memberi keyakinan bukan 
sesuatu yang disengajakan. 

Semakin meningkat umur saya, semakin saya berkeinginan 
untuk menggunakan pemberian karunia dan kemahiran yang 
telah diberikan oleh Tuhan untuk mendatangkan perbezaan 
dalam kehidupan orang lain, serta meningkatkan nilai yang 
ada pada mereka.  Hal ini lebih-lebih lagi  saya alami setelah 
saya membaca buku “Half-Time” oleh Bob Buford, hadiah 
mentorku, Dr Philip Lyn pada tahun 2,000.

	 Pada waktu itu saya berumur 47 tahun dan sudah 
menggembalakan Gereja Maranatha selama tujuh tahun. 
Saya merasa tidak tenang dan sedang menyelami perasaan 
saya dan tertanya-tanya, “Apakah yang berikut?” khususnya 
bagi saya yang sudah mengakhiri separuh hidup saya. Buku 
ini mengajak pembaca-pembacanya untuk menulis tujuan 
kehidupan mereka dengan Pernyataan Misi Peribadi untuk 
menjelaskan misi hidup mereka dengan gagasan jitu.

	 Sewaktu saya sedang menulis PMP ini satu hal yang 
terus muncul ialah kerinduan saya-- “untuk menguatkan 
Gereja Bumiputera dengan menggalakkan, memperlengkapi, 
dan memberi kekuatan supaya pastor-pastor dan pemimpin-
pemimpin dapat dibentuk untuk mencapai potensi mereka 
yang tertinggi.”  Semakin saya berdoa dan memikirkan masa 
depan saya, semakin jernih dan bersemangat saya terhadap 
misi baru saya.

	 Saya membaca buku ini berulang kali.  Saya 
juga  membaca buku lain yang menceritakan tentang 
mendatangkan perbezaan, mengakhiri dengan baik, dan 
meninggalkan warisan yang bertahan lama.  Saya mula  
mengajar dan mengadakan seminar yang dipanggil “Dari 
Kejayaan kepada menjadi Penting” berdasarkan pengalaman 
kehidupan saya dan bacaan saya. Semakin saya mengajar 
semakin saya berdedikasi untuk mencapai potensi hidup 

supaya saya dapat mendatangkan perbezaan dalam hidup 
orang lain. 

	 Ya, aku ingin meninggalkan satu warisan yang 
kukuh dan lama kepada keluarga dan masyarakat saya. 
Komitmen ini semakin mendesak sejak saya menghadapi 
masalah jantung pada tahun 2011. Walaupun komitmen 
kepada misi peribadi tidak berubah pada asasnya, ia sudah 
berubah menjadi fokus baru. Saya akan memberi fokus untuk 
menguatkan pastor-pastor Bumiputera yang lebih tua, dan 
pemimpin-pemimpin juga.

	 Namun, sejak tahun yang lalu, saya diarahkan untuk 
memberi bimbingan kepada generasi pastor yang lebih 
muda. Saya tetap tidak mengabaikan  generasi yang lebih 
tua. Tuhan telah memberi beban dalam hati saya untuk 
membentuk dan menjadi mentor kepada generasi yang 
berumur 30 atau 40 tahun agar mereka boleh menjangkau 
orang dewasa muda yang berumur 30 ataupun 40. Saya 
mempunyai dua alasan utama untuk fokus baru ini.

	 Dari sudut pandangan yang negatif, gereja Malaysia 
sudah kehilangan banyak pemuda-pemudi. Setelah mereka 
meninggalkan kampung halaman untuk bekerja di kota atau 
melanjutkan pelajaran, banyak daripada mereka tercicir dari 
gereja. Mereka menghadapi kejutan budaya, dan kesepian 
di bandar. Perpisahan daripada keluarga, kawan-kawan, 
gereja, membuat iman mereka lemah. Banyak daya tarikan 
dan cubaan daripada dunia dan teman sebaya menantikan 
mereka. Mereka menjauhi gereja dan terpengaruh oleh 
kawan-kawan, dunia, dan falsafah dunia serta agama lain.  

	 Sebaliknya, kita boleh melihat perubahan ini dari 
sudut positif. Kita perlu menyedari bahawa generasi yang 

baru berpotensi menuntun Gereja Bumiputera ke tingkat 
keberkesanan dan pertumbuhan yang lebih tinggi. Generasi 
yang baru ini diberikan kesempatan menuntut di kolej dan 
universiti; nenek moyang mereka tidak pernah diberikan 
kesempatan sedemikian. Mereka terdedah kepada suasana 
baru, pengetahuan, kemahiran dan teknologi yang akan 
mempengaruhi cara gereja dipimpin. Tambahan, mereka 
mempunyai tenaga dan kreativiti untuk melakukan 
pelayanan secara berbeza, lebih berkemahiran dan lebih 
berkesan. Semua kelebihan ini harus digunakan dan 
disalurkan untuk penggunaan yang kudus demi Kerajaan 
Allah.

	 Demi tujuan ini, saya telah membentuk dua 
rombongan rakan pelayanan yang berbeza tetapi mereka 
saling berkerjasama dalam pelayanan.  Rombongan pertama 
terdiri daripada pastor dan pemimpin yang dipanggil TEAM 
PAULUS. Mereka adalah saudara-saudara  yang diundang 
untuk bekerja bersama saya -sebagai rakan seperjuangan 
untuk melayani  pastor dan pemimpin-pemimpin.

	 Rombongan ini dimulakan pada tahun 2006, hasil 
pertemuan yang diaturkan oleh Tuhan. Saya dijemput oleh 
Pastor Greman Ujang, seorang pemimpin utama dalam 
kalangan orang Iban dan pastor senior Gereja “Christ Baptist 
di Kuching” untuk berkhutbah di gerejanya. Sewaktu dia 
memandu saya dari lapangan terbang, angin badai terjadi, 
banyak papan iklan jatuh, atap-atap rumah berterbangan dan 
terkoyak.

	 “Ya Tuhan, Benteng kami, lindungilah kami dari mara 
bahaya dan kecederaan,” saya berdoa.

“Pilih Pastor Greman dan menjadi Barnabasnya,” kata Tuhan 
di tengah-tengah badai seperti ini.

	 Kemudian apabila saya memberitahunya tentang 
hasrat saya untuk menjadi kawan yang saling mendukung 
dalam pelayanan, Dia mengakui bahawa sebagai pemimpin 
utama, dia memerlukan kawan yang dewasa supaya 
dapat saling bersekutu dan saling memberi galakan dalam 
hidupnya.  Sejak hari itu saya mencari pemimpin-pemimpin 
Bumiputera untuk menyertai rombongan ini.  Tuhan 
membawa tujuh orang lain. 

                                 Rombongan PAULUS

	 Tuhan menyuruh saya memimpin Rombongan 
TIMOTIUS.  Mereka terdiri daripada pastor dan pemimpin 
yang berumur dalam lingkungan 30 atau 40 tahun. Sifat 
khas mereka ialah mereka mempunyai kemampuan 
kepemimpinan dan potensi yang boleh dibentuk dan 
kembangkan demi Kerajaan Allah.

	                      Rombongan TIMOTIUS

	 Mereka dibentuk untuk menjadi generasi pemimpin-
pemimpin Bumiputera yang kelak memimpin gereja ke 
tahap pertumbuhan dan kedewasaan.  Mereka akan menjadi 
pemimpin generasi baru yang kuat, berani dan berwawasan 
jauh.  Memang diharapkan juga mereka akan menjadi rakan 
seperjuangan yang akan menjangkau dan memuridkan 
pemuda-pemudi, dan orang dewasa yang muda. Pelayanan 
ini memang sungguh genting apalagi pada saat seperti ini.

	 Selain mengembangkan pemimpin secara peribadi, 
saya juga terbeban menyediakan bahan-bahan Bahasa 
Malaysia dalam bentuk buku, bahan audio visual, bahan-
bahan Alkitab serta peralatan yang diperlukan untuk 
pelayanan.  Untuk mencapai tujuan ini, saya sudah 
memulakan satu pusat Bahasa yang menyediakan bahan-
bahan di pejabat CRB kami. Semua latihan kami telah 
dirakamkan dalam CD dan DVD.  Nota-nota diberikan 
dengan percuma tetapi disediakan dalam bentuk buku kerja. 
Pastor-pastor dan pemimpin-pemimpin yang membeli nota 
ini dapat menggunakannya untuk mengajar domba mereka.

	 CRB juga telah menjadi agen untuk menolong  
organisasi, penerbit-penerbit ataupun gereja lain yang ingin 

Jambatan antara Malaysia Semenanjung dan Malaysia Timur

menjualkan buku-buku mereka. Jadi, CRB menjadi jambatan 
untuk menyalurkan bahan-bahan dan buku-buku kepada 
penggunanya. 

	 Aspek kedua dalam kehidupan misi saya berkenaan 
dengan gereja-gereja Bahasa Inggeris yang bertujuan 
dua segi. Saya ingin membina jambatan antara Gereja 
Malaysia Semenanjung dengan Gereja Timur, antara orang 
Cina dengan orang Bumiputera, antara orang kaya dan 
orang miskin. Sehubungan dengan hal ini,  saya mahu 
menyampaikan keperluan dan cabaran yang dihadapi 
oleh gereja-gereja di Sabah dan Sarawak kepada Gereja 
Semenanjung. Harapannya ialah mereka akan menyedari 
keperluan Gereja Bumiputera dan bekerjasama dengannya. 

Peranan kedua saya ialah katalisator—untuk  mencabar 
individu dan gereja-gereja yang memiliki kemampuan untuk 
memberi pengalaman, kemahiran mahupun kewangan yang 
dapat disalurkan untuk membangun bidang pertanian. Selain 
itu, mereka yang berkemahiran dalam pengurusan, teknikal 
dan mempunyai keahlian pertanian dapat menolong Gereja 
Bumiputera bertumbuh dan berkembang.

Staf di Pejabat CRB
Kami sungguh  gembira 
dengan staf kami yang 
banyak bertumbuh dalam 
kebolehannya dan keyakinan
sekalipun dia hanya 
memperoleh pendidikan 
darjah 4. Kini, Clarice 
mengendalikan semua 
urusan setiausaha, menggunakan komputer, membuat 
akaun pejabat, boleh memandu kereta dan mengurus pejabat 
ketika saya tiada di sana. Staf yang berkebolehan ini sudah 
berkahwin dan mempunyai dua cahaya mata sendiri.

Sukacita

Saya tidak dapat melukiskan kegembiraan sewaktu 
menolong beberapa pastor yang hampir menghentikan 
pelayanan tetapi setelah didorong dan ditolong mereka terus 
bersaing dalam arena pelayanan dan melayani Tuhan dengan 
setia dan sungguh-sungguh. 

	 Segala kemuliaan kepada Tuhan Maha Kuasa yang 
mampu melakukan perkara yang hebat melalui kita.

PERMATA-PERMATA HIDUP

1.    Pelaburan yang terbaik bukan hanya dalam bentuk harta 
       benda, wang atau saham melainkan  jiwa manusia.

2.    Kepuasan hidup yang terbesar ialah mengetahui bahawa 
       kita sudah menggunakan waktu, bakat dan sumber
       hidup untuk mendatangkan perbezaan dalam hidup 
       orang lain.

3.    Berapa lama kita hidup di dunia ini tidak sepenting 
       betapa bermutu kita sudah menjalani hidup kita.

4.    Carilah ikhtiar untuk mempengaruhi orang lain, 
       mendatangkan kesan dalam hidup mereka dan bukan 
       sahaja menarik perhatian mereka kepada kebolehan diri.

5.    Malaysia teramat memerlukan ibu-ibu dan bapa-bapa 
       rohani yang boleh melaburkan waktu, hikmat, kesan 
       dan mengajar orang lain khususnya generasi baru kalau 
       kita mahu melihat negara ini mencapai matlamat-Nya.

BAB 8 
Menjadi Ayah

“Tetapi waspadalah dan berhati-hatilah, supaya jangan 
engkau melupakan hal-hal yang dilihat oleh matamu sendiri 
itu, dan supaya jangan semuanya hilang dari ingatanmu 
seumur hidupmu. Beritahukanlah kepada anak-anakmu 
dan kepada cucu-cicitmu semuanya itu, iaitu hari itu ketika 
engkau berdiri di hadapan TUHAN, Allahmu, di Horeb, 
waktu TUHAN berfirman kepadaku: Suruhlah bangsa itu 
berkumpul kepada-Ku, maka Aku akan memberi mereka 
mendengar segala perkataan-Ku, sehingga mereka hidup di 
muka bumi dan mengajarkan demikian kepada anak-anak 
mereka’. — Ulangan 4:9-10 (LAI)

“Dan kamu, bapa-bapa, janganlah bangkitkan amarah di 
dalam hati anak-anakmu, tetapi didiklah mereka di dalam 
ajaran dan nasihat Tuhan.”-- Efesus 6:4 (LAI) 

Seorang anak mendongak menghayati bintang. Ayah yang hebat 
meletakkan anak itu pada bahunya dan menolongnya meraih 
bintang itu. — Reed Markham, American Educator

“Ayah!” itu suara yang saya rindu dengar sekian lamanya.

	 Salah satu kebahagiaan besar dalam hidup saya ialah 
menjadi seorang bapa yang baik; saya secara jasmani menjadi 
ayah pada umur 45. Tuhan dalam kehendak-Nya yang esa 

telah mengaruniakan saya dengan dua anak yang berjarak 
tujuh bulan pada tahun 1998 dan 1999.  Setelah menunggu 
selama 18 tahun, kami diberikan berkat menjadi ibu bapa. 
Berkat ini juga diiringi dengan tanggungjawab besar yang 
perlu kami laksanakan sebagai bapa dan ibu.

	 Harapan yang terbesar bagi anak-anak kami ialah 
mereka akan mendewasa dan berjaya dalam pendidikan 
mereka, mendapat pekerjaan baik dan berjaya dalam hidup. 
Kerinduan kami yang teramat besar tidak ada lain melainkan 
mereka menjadi orang Kristian yang hidup dalam kebenaran. 
Harapan lain yang terpenting juga untuk memberi satu 
warisan kepada Isaac dan Melanie.  Ucapan ini memang 
mudah diucapkan daripada untuk dilakukannya. 

	 Kami memahami bahawa ini melibatkan 
pengorbanan, kesabaran, kebijaksanaan dan kasih 
karunia.  Kami menyedari kami harus membimbing 
dan menghidupkan teladan kami agar anak-anak kami 
menanggapinya dari contoh kami.  Kami sering merasa 
frustrasi kerana kegagalan kami sebagai teladan kerana 
kekurangan respon kami ataupun respon kami yang salah 
walaupun kami mencurahkan tenaga kami yang terbaik.

Saya merasa ini lebih-lebih lagi apabila anak-anak kami 
menjadi remaja. Ketika mereka kecil, ibu mereka menjaga 
mereka tetapi apabila mereka mendewasa, mereka 
memerlukan ayah untuk memainkan peranan yang lebih 
penting untuk membimbing mereka melewati  waktu susah 
mahupun waktu mereka diperhadapkan dengan isu identiti.

	 Tanpa saya sedari, jurang antara aku dan anak-
anakku semakin menjauh dan ini disebabkan saya sering 
tiada di rumah kerana pelayanan. Ketika saya di rumah, 
saya tidak terlibat dalam percakapan yang bermakna atau 
memupuk aktiviti yang bermakna bersama mereka kerana 
saya perlu berehat supaya tenaga saya dapat dipulihkan 
untuk pelayanan berikutnya. Saya seolah-olah hadir 
dalam jasad tetapi hilang dalam roh saya. Perhubungan 
saya bersama Isaac dan Melanie hanya berdasarkan 
tanggungjawab dan kedangkalan. 

	 Ketika saya di hospital, saya menyedari bahawa 
Tuhan telah meletakkan brek-Nya dalam hidupku. Saya 
perlu diperlahankan dalam pelayanan saya dan memberi 
tumpuan kepada yang penting dan mendesak.  Selain itu, 
saya harus menjaga kesihatan saya. Tuhan dalam kebaikan-
Nya sedang menggesa saya untuk merenungi apa yang 
menjadi penting dan utama serta untuk memberi tumpuan 
memupuk perhubungan dengan keluarga saya. Mudah 
sekali kita mengabaikan anggota keluarga kita sehingga kita 
menerima panggilan untuk menyedari akan hal ini. Kini 
saya lebih berusaha lagi untuk menjambatani jurang ini dan 
menjadi suami serta bapa yang baik.

	 Saya sungguh-sungguh bersyukur kerana 
perhubungan saya dengan anak-anak yang  saya kasihi 

semakin baik dan bermakna. Saya menikmati saat-saat 
bercakap dengan mereka dan juga menikmati aktiviti 
bersama dengan mereka. Isaac dan saya bermain tenis 
beberapa kali dalam seminggu.

	 Selain menjadi bapa jasmani kepada anak-anakku, 
saya  ingin menjadi bapa rohani yang baik kepada 
sekumpulan pastor dan pemimpin Bumiputera yang lebih 
muda. Saya ingin membimbing  mereka dan menjadi mentor 
kepada mereka sehingga mereka boleh mendatangkan 
pengaruh dalam kehidupan mereka bagi jangka masa 
panjang.

	 Mei Chan  dan saya diberikan kesempatan untuk 
membimbing dan menjadi mentor kepada pemuda-
pemudi yang telah dibawakan oleh Tuhan dalam hidup 
saya. Sepanjang jalan ini, kami telah mempelajari hal-hal 
yang betul dan silap yang kami lakukan. Kami menikmati 
banyak sukacita dan juga mengalami kekecewaan. Walau 
bagaimanapun, kami menghitungnya bernilai kerana kami 
juga sangat diperkayakan oleh pengalaman-pengalaman ini.  

Saya sungguh berbahagia ketika anak-anak saya memanggil 
saya “Daddy.” Saya juga bahagia ketika dua staf di pejabat 
saya memanggil saya “Bapak.” Saya banyak digalakkan 
ketika “Rombongan Timotius” memanggil saya sebagai 
“Bapak Rohani” apabila mereka bercakap dengan saya atau 
memperkenalkan saya kepada kawan atau anggota gereja.

	

	 Saya berkeyakinan teguh bahawa tiada pelaburan 
yang lebih besar dalam hidup saya selain memberi 
bimbingan dan menjadi mentor kepada mereka yang muda 
dan menambahkan nilai dalam mereka dengan segala 
sumber, pengalaman, dan hikmat yang telah dipercayakan-
Nya  kepada saya. Ini suatu hal yang akan saya lakukan terus 
menerus selagi nyawa masih ada dalam jasad ini.

PERMATA-PERMATA HIDUP

1.   Menjadi ibu bapa merupakan suatu penghargaan dan 
      tanggungjawab jangka masa panjang.

2.   Menjadi ibu bapa tidak mudah dan sering melibatkan 
      banyak kesabaran, kasih karunia, dan hikmat.

3.   Alangkah gembiranya kalau kita melihat anak-anak kita 
      bertumbuh dan berjaya dalam hidup apalagi mencintai 
      dan melayani Tuhan yang disembah mereka.

4.   Corak kita mengasuh anak kita akan menentukan 
      keperibadian mereka kelak. Kalau kita mengajar anak kita 
      untuk mencintai Tuhan dengan segenap jiwa dan hati, 
      kelak mereka akan menjadi pencinta Tuhan.

Kesimpulan

Sesungguhnya, saya seorang manusia yang sangat diberkati 
Tuhan. Puji syukur saya kepada Tuhan bagi kasih karunia-
Nya, kebaikan-Nya, dan rahmat-Nya dalam menyelamatkan 
saya, membimbing saya, melindungi saya, menggunakan 
saya dan memberkati saya terus sehingga berkat-Nya terus 
mengalir dalam hidupku.  

	 Memang, saya ini insan biasa yang melayani Tuhan 
yang luarbiasa. Dia telah membentuk saya serta memberi 
saya kesempatan besar untuk melayani-Nya. Dia telah 
memampukan saya untuk mengalami banyak peristiwa dan 
banyak mukjizat luarbiasa dalam hidup saya. Berdasarkan 
kasih karunia dan kebaikan-Nya, Dia telah memilih bejana 
yang lemah seperti saya untuk menyentuh banyak jiwa dan 
menikmati banyak saat yang luarbiasa.

	 Kini saya berdiri di ambang musim baru dalam hidup 
saya, dan ketika saya mengenangi hidup saya selama 60 
tahun, saya dapat berseru dengan sepenuh hati seperti yang 
dituliskan oleh Raja Daud yang terilham dalam Mazmur 103. 

Pujilah TUHAN, hai jiwaku! Pujilah nama-Nya yang kudus, hai 
segenap batinku!
Pujilah TUHAN, hai jiwaku, dan janganlah lupakan segala 

kebaikan-Nya!
Dia yang menebus hidupmu dari lubang kubur,
Yang memahkotai engkau dengan kasih setia dan rahmat, 
Dia yang memuaskan hasratmu dengan kebaikan,
Sehingga masa mudamu menjadi baru seperti pada burung 
rajawali. 

Dan juga, aku ingin mengulangi firman dari Rasul Paulus 
yang ditulisnya dalam Efesus 3:20,21 

Bagi Dialah, yang dapat melakukan jauh lebih banyak daripada 
yang kita doakan atau fikirkan, seperti yang ternyata dari kuasa 
yang bekerja di dalam kita, bagi Dialah kemuliaan di dalam Jemaah 
dan di dalam Kristus Yesus turun temurun sampai selama-
lamanya. Amin. 

